
PFUNDO ḼA VHUṊA

 Ndi madekwana avhuḓi. Ri kotamisa zwifhaṱuwo zwashu 
 zwino lwa tshikhathinyana, u itela thabelo.
2 Khotsi wa Tshilidzi na Ṱaḓulu, ri khou sendela Iwe hafhu 
madekwana a ṋamusi, zwino, nga Dzina ḽa Murena Yesu, u U 
livhuwa nga nṱhani ha ḽiṅwe ḓuvha. Huno ri khou humbela 
zwino phaṱhutshedzo Dzau kha tshumelo madekwana a 
ṋamusi. I ri Muya Mukhethwa u ḓe huno u ri ṋee ṱhalutshedzo 
ya izwi zwithu zwine ra khou zwi ṱoḓa ro ḓifunga. O Mudzimu, 
ngavhe zwi tshi tou vha zwa vhuṱhogwa nga maanḓa lune 
roṱhe ri nga kona u ita vhuṱama u mona na Ipfi nga nḓila, ine, 
musi ri tshi ṱuwa, ra ḓo kona u ri, “Naa mbilu dzashu a dzo 
ngo swa ngomu hashu musi A tshi amba na riṋe nḓilani?” Ri a 
U livhuwa kha zwe A vha zwone kha riṋe, huno ri a fulufhela 
uri U ḓo sala na riṋe musi ri tshi bvela phanḓa na lwendo, 
ngauri ri a zwi humbela Dzinani ḽa Yesu. Amene.
3 Ndo takala nga maanḓa u vhuya nḓuni ya Murena, 
madekwana a ṋamusi, tshumeloni hafhu! Huno ro takala. Ndo 
takala nga maanḓa uri…
4 Ndo tou elekanya uri uyu Muṅwe a u nga ḓo ḓa, fhedzi 
mafhedziseloni Wo ralo. Huno ngauralo ndi a livhuwa nga 
maanḓa, uri u wa u fhedzisela wa avho vhanameli vhaṋa, 
vhane nda elekanya uri ndi muṅwe wa Milaedza mihulwane 
kha Tshivhidzo nga itshi tshifhinga.
5 A thi ḓivhi uri uyo Muṅwe ndi mini. Ndi khou tou dzhia 
ḓuvha na ḓuvha, vhunga A tshi U dzumbulula. Ndi khou 
lingedza u—u U ṋea, nga…vhunga A tshi U ṋea nṋe.
6 Naa ni khou ḓiphina nga phaṱhutshedzo? [Tshivhidzo tshi 
ri, “Amene.”—Mudz.] Naa no zwi dzhiela nzhele uri U tou, 
nga u shumisana na zwikhathi zwa tshivhidzo, uri U fanelana 
kokotolo hani nga nḓila yo fhelelaho nayo? Izwo ndi nga 
nḓila ine zwa…Kha nṋe, zwi sumbedza uri ndi wone—ndi 
wone Muya Mukhethwa wonoyo muthihi u no ṋea tshivhidzo 
zwikhathi, wonoyo Muya Mukhethwa zwenezwo u tshi ṋea 
Itshi, inwi ni a vhona, ngauri zwo ṱumekana; nyito nthihi 
khulu ya Mudzimu, a tshi khou Ḓisumbedza nga nḓila dzo 
fhambanaho.
7 Inwi ni a dzhiela nzhele, musi A tshi ḓisumbedza kha 
Daniele, kha mabono, hu ḓo vha na u imelelwa nga tshithu 
tshithihi, vhunga mbu—mbudzi kha afha fhethu, kana khamusi 
muri; huno fhethu hu tevhelaho hu ḓo vha tshitatshiu. 
Huno—huno—huno zwithu zwe A ita, a tshi khou zwi ita, 
zwenezwo zwithihi tshifhinga tshoṱhe, itonu vha na ngoho ya 
uri a zwi ri pfuki.

8 Zwino, zwa vhukuma ndo nyanyulea lwa zwikhathi zwi si 
gathi zwo fhiraho, nṋe ndi tshi khou amba na mufumakadzi 
muṱuku o dzulaho hafha, a ṱoḓaho u vha wa miṅwaha ya 
fumaloṱhanu. Huno ene…
9 A si kale, ndi sa athu ṱutshela vhukovhela, mulandu, ho 
vha hu na mu—musidzana muṱuku nṱha ngei Ohio, we a vha, 
ndi a elekanya nga u ralo, we a vha a tshi khou fa nga tshipiḓa 
tsha u fhedza tsha leukemiya. Zwino, leukemiya ndi pfuko 
lutsingani lwa malofha. Huno, oo, tshithu tshiṱuku, inwi ni 
a ḓivha, tsho vha tshi nyimele i shushaho, lwe ha vha hu si 
tshena fhulufhelo khae na luthihi. Vho vha vha tshi khou mu 
fusha nga dzitsinga, muaro. Huno ngauralo vho vha vhe muṱa 
u shayaho zwa vhukuma. Huno vha…
10 Vho-Mme Kidd, hafha, na Mukomana Kidd, vho vha 
vhudza nga ha Murena a tshi fhindula thabelo nga maanḓa. 
Huno vho kuvhangana fhethu huthihi, ndi a elekanya, huno 
vha hira muṅwe, huno vha ḓisa musidzana muṱuku fhasi. 
Huno o vha e musidzana muṱuku wa lunako nga maanḓa, a 
no ṱoḓou vha, oo, ya rathi, miṅwaha ya sumbe. [Khaladzi u ri, 
“Miṅwaha ya ṱahe.”—Mudz.] Miṅwaha ya ṱahe. Huno—huno o 
vha o vhuya henefho lufherani. Huno lwone…
11 Huno musi ro ya phanḓa ha Murena, Muya Mukhethwa wa 
mu ṋea ipfi. Huno vha tea u mu dzhia, huno vha tea u mu dzhia 
huno vha mu fusha, ni a ḓivha, nga iyo nḓila. Huno musi o ṱuwa, 
o vha a tshi khou lilela hamubega, huno, ngauralo, a tshi khou 
dzhia zwiḽiwa zwawe nga mulomo. Huno vha mu ṋea hamubega, 
huno vha bvela phanḓa vha tshi mu fusha nga lwa mvelo.
12 Nga tshifhinga tshiṱuku, maḓuvha a si gathi, vha mu 
dzhia vha mu humisela ha dokotela. Huno vhone…Dokotela 
o tou sa pfesesa nga nḓila i nyadzeaho. A ri, “Vhunga zwo 
vha zwi songo ralo, nahone o vha e si onoyo musidzana.” A 
ri, “Mulandu, a hu na—a hu na na vhuṱala na vhuthihi ha 
leukemiya nga haho, a hu na fhethu, a hu na fhethu na 
luthihi.” Ngauralo, huno, o vha a tshi khou fa. Vho vha vho 
no mu litshedza; vha tshi khou tou mu fusha nga kha tsinga 
dzawe. O no ḓi shanduka a vha wa tshirulwane. Inwi ni a 
ḓivha uri vha wana hani. Huno ngauralo vha…Huno zwino u 
tshikoloni, u khou tamba na vhaṅwe vhana, o tou takala u ya 
nga hune a nga kona.
13 Zwi nkhumbudza maṅwe mafhungo a izwo. Ḽiṅwe ḓuvha, 
ndo tou ḓa hayani, ho vha hu na…Arali ndi sa khakhi, vho 
vha vhe Vhaepiskopaḽieni kana vhathu vha Puresbiterieni, 
vhe vha ḓisa musidzana muṱuku a bvaho Kansas. Huno 
madokotela vho vha vho no mu litshedza, nga leukemiya. Huno 
vho mu ṋea, ndi a tenda, maḓuvha maṋa a u tshila; o vha o no 
vha nga nḓila i sa sedzeiho nga maanḓa. Ngauralo vho ri vha 
tou fhedza ayo maḓuvha maṋa vha tshi ḓa hangeno, nga kha 

thulwi dza mahaḓa na zwithu, u mona na shango, u vha vho 
mu rabelela. Huno makhulu vha mukalaha, vha lavheleseaho 
vhe vhavhuḓi, munna wa kale, o tshena ṱhoho.
14 Huno vho vha nae, ho no ḓi vha, lwa maḓuvha mavhili, 
hafha fhasi kha motele muṱuku. Ndi—ndi a humbulela ho ngo 
ima henefho zwino, thungo ino ya Silver Creek. Huno ngauralo 
nda tsela fhasi uvho vhusiku u mu rabelela. Ho vha hu nga 
matshelonitsheloni. Nda ḓa nga uvho vhusiku, ndi tshi bva 
nnḓa ha ḓorobo, huno nda tsela fhasi. Huno khotsi vha kale…
makhulu vha mukalaha vho vha vha tshi khou tshimbila fhasi. 
Huno, mme, vha tshi khou lingedza u londa ṅwana.
15 Huno musi ndo gwadama uri ndi rabele, Muya Mukhethwa 
wa nndzumbululela tshiphiri tshe tsha vha tshi vhukati ha—ha 
mme na khotsi, tsha tshiṅwe tshithu tshe vha ita. Nda vha 
vhidzela thungo huno nda vha vhudzisa nga hazwo. Vha thoma 
u lila, vha ri, “Izwo ndi zwone.”
16 Zwenezwo nda sedza murahu, huno nda vhona musidzana 
muṱuku a tshi khou tamba khadi, a tshi khou ṱuwa, a tshi 
khou tamba. Huno zwino ṅwana muṱuku…Nga tshifhinga 
tsha vhege tharu, vha nthumela tshifanyiso tsha musidzana 
muṱuku, o vhuyelela tshikoloni, a tshi khou tamba khadi, huno 
a si na leukemiya, na luthihi.
17 Zwino, zwino, uvho vhuṱanzi zwa vhukumakuma ndi 
ngoho i re khagala, ni a vhona. Ngauralo, Mudzimu washu ndi 
wa vhukuma nga maanḓa, inwi ni a vhona. Ri tou Mu shumela 
huno—huno ra Mu tenda. Huno—huno ndi—ndi a ḓivha uri Ene 
ndi wa vhukuma.
18 Zwino, ndi khou lingedza zwanga zwa khwinesa zwino, 
huno musi tshiṅwe tshithu, tsha nga ngomu, ngomu vhukati 
hashu, tshi tshi khou shuma nḓila Yatsho. Huno zwino ri 
khou yo lingedza, madekwana a ṋamusi, nga tshilidzi tsha 
Mudzimu, u dzhia iḽi Pfundo ḽa Vhuṋa, huno ra vhona zwine 
Muya Mukhethwa wa ḓo tea u ri vhudza zwone, Ngaḽo.
19 Zwino ndi khou yo vhala nzu—Nzumbululo, ndima ya 
vhu6, huno ri tshi thoma nga ndimana ya vhu7; ya vhu7 na ya 
vhu8. Tshifhinga tshoṱhe hu na ndimana mbili; ya u thoma ndi 
nḓivhadzo, huno ndimana ya vhuvhili ndi zwe a vhona.

Huno musi o no pfuṋulula pfundo ḽa vhuṋa, nda pfa 
ipfi ḽa tshivhumbwa tsha vhuṋa—ḽa vhuṋa ḽi tshi ri, 
Iḓa huno u vhone.

Huno nda sedza, huno vhonani bere tseṱhana: huno 
dzina ḽa uyo o dzulaho khayo (o dzulaho) o vha e 
Lufu, huno Vhudzulavhafu ho tevhela…ene. Huno 
maanḓa a ṋewa zwone kha zwipiḓa zwiṋa zwa ḽifhasi, 
u vhulaha nga ḽone banga, na nga nḓala, na nga lufu, 
huno na…mavhanda a ḽifhasi.

20 Zwino, Murena ri thuse zwino u pfesesa Iḽi. Ndi tshiphiri.
21 Zwino, hu tou vha u sumbedzelwa phanḓa zwiṱuku, u 
tikedza, vhunga ro ita zwikhathi zwa tshivhidzo, avha vhanameli 
na u pfuṋululwa uhu ha aya Mapfundo. Zwino, ngauralo ri tou 
zwi wana kha ṱhalukanyo dzashu, ra amba zwiṱuku u swika ri 
tshi pfa uri ndi tshifhinga tsho teaho tsha u amba.
22 Zwino, ro no dzhiela nzhele zwino, uri, u pfuṋululwa ha 
Mapfundo, ndi yone Bugu yo pfuṋelwaho ya Thengululo. Huno 
zwenezwo Bugu i a putelwa vhunga tshikurolo, u tou fana na 
nga nḓila ya kale zwe ya vha i zwone.
23 [Mukomana Branham u fanyisedzela u putelwa na 
u pfuṋelwa ha tshikurolo, nga u shumisa mabaphathi a 
bammbiri—Mudz.] Yo vha i si bugu ya ulu lushaka; ngauri 
izwi zwi kha ḓi bva u dzhena, ulu lushaka lwa dzibugu, kha 
dza u fhedzisela, oo, ndi a humbulela miṅwaha ya ḓana na 
ya fuṱhanu, kana tshiṅwe tshithu, maḓana mavhili. Huno 
zwenezwo vha ḓo zwi petulula, zwenezwo vha ṱutshela 
magumo o vhofholowa. Vhunga ndo ni vhudza nḓila ye zwa 
itwa, na Maṅwalo, hune ni nga zwi wana, na kha Yeremia, na 
vhaṅwe-vho. Zwenezwo zwi tevhelaho zwa petululwa u mona 
hoṱhe, zwenezwo magumo a ṱutshelwa o vhofholowa, huno zwi 
nga iyo nḓila.
24 Huno ḽiṅwe na ḽiṅwe ḽo vha ḽi Pfundo. Huno yo vha i Bugu 
ya mapfundo a sumbe, huno yo vha i…Hu si na na ḽithihi…
Musi vho vha vha…Yo vha i Bugu ya mapfundo a sumbe a 
Thengululo. Ni mpfarele.
25 Huno, zwenezwo, a hu na na muthihi ngei Ṱaḓulu kana 
kha ḽifhasi, kana fhasi ha ḽifhasi, we a vha o fanela u I 
pfuṋulula kana u vhuya a I sedza. Huno Yohane o tswimila, 
ngauri ho ngo kona u wana muthu…Ngauri, arali iyo Bugu 
yo vha i songo bviswa tshanḓani tsha Muṋe wa vhubvo…
Hune, Yo xedzwa nga Adamu na Efa, huno ya humela murahu, 
nga murahu ha musi vho xedza pfanelo dzavho dza Ipfi, 
dzipfulufhedziso, ifa ḽavho.
26 Vhone, elelwani, vha langa ḽifhasi. O vha e—o vha e 
mudzimu muṱuku, ngauri o vha e murwa wa Mudzimu. Huno 
murwa wa Mudzimu ndi ene—ene—mudzimu muṱuku. Zwino, 
izwo a zwo ngo fhambana na Luṅwalo. Ndi a ḓivha uri izwo 
zwi pfala zwi zwisili.
27 Fhedzi Yesu o ri, “Arali ni tshi vha vhidza, vhe Ipfi ḽa 
Mudzimu ḽa ḓa khavho…” Huno naa Ipfi ḽa Mudzimu ḽi ḓa 
kha vhafhio? [Tshivhidzo tshi ri, “Vhaporofita.”—Mudz.] 
Vhaporofita. “Arali ni tshi vha vhidza, vhe Ipfi ḽa Mudzimu ḽa 
ḓa khavho, ‘midzimu,’ naa ni nga Nkhaṱula hani musi Ndi tshi 
ri Ndi Murwa wa Mudzimu?” Ni a vhona?
 Huno, zwino, vho vha vhe midzimu.

28 Huno munna, arali ni tshi vha o bebwaho muṱani wa dzina 
ḽa muṱa waṋu, ni murwa, na tshipiḓa tsha khotsi aṋu.
29 Huno zwenezwo—zwenezwo musi tshivhi tsho dzhena 
ngomu, ro wanulusa uri munna o buḓekanya phandekanyo. 
Huno—huno malofha a dziphulu na dzimbudzi, o fukedza, 
fhedzi ho ngo hangwela. U swika, Biḽitshi ya vhukuma yo ḓa, 
ye ya kona u dzhia dondo ḽa tshivhi huno ya ḽi vunḓa tshoṱhe 
ḽa vha zwipiḓa, huno ya ḽi rumela murahu kha mushandi waḽo 
wa vhubvo, uyo o vha e Saṱhane.
30 Musi yo vhuyelela kha Saṱhane, o lindela tshifhinga tshawe 
tsha tshinyadzo ya tshoṱhe ya U Ya Nga Hu Sa Fheli. Zwino, izwo 
zwi sumbedza uri ri a tenda. Ri a tenda uri zwa vhukumakuma u 
ḓo shumiwa tshoṱhe huno a tshinyadziwa tshoṱhe.
31 Ndi a tenda uri tshivhi tshi ḓo vunḓiwa. Huno musi tshi 
tshi buliwa, kha theo ya Malofha a Yesu Kristo, zwi fana na 
u rothisa shotha ḽa inki ntswu kha tshiluḓinyana tsha biḽitshi 
ya Clorox. I tou ḽi vunḓekanya ngomu ha dzikhemikhaḽa, huno 
ya ḽi rumela thwii hune ḽa bva hone. Ni a vhona? Huno iyo ndi 
nḓila ine Malofha a Yesu Kristo a ita.
32 Zwenezwo, izwo zwi vhea munna u buḓekanya 
phandekanyo hafhu, sa murwa wa Mudzimu. Ni a vhona? 
Huno zwenezwo u—zwenezwo u vha yone—yone…Mulandu, 
na ene…Maanḓa a Mudzimu a sikaho a khae. Huno, 
kaṱukuṱuku, musi Mudzimu a tshi kona u zwi laya uri zwi 
itwe, zwi ḓo itwa. Huno ri ya murahu. Uri musi yone—yone…
33 Mushe, fhasi ha malofha a dziphulu; huno zwenezwo 
o ṱangana na itsho Tshedza, Khavhu ya Mulilo kha itsho 
tshiṱaka tshi dugaho. Huno o ima, fhasi henefho, kha ndaela ye 
Mudzimu a mu ṋea. Huno o vha e muporofita. Huno musi Ipfi 
ḽa Murena ḽo ḓa khae, o amba, na zwithu zwo sikiwa nga Ipfi. 
Ni a vhona?
34 Zwino, arali zwi tshi ḓo ita izwo fhasi ha ayo, malofha 
a dziphulu, mini-ha nga ha Malofha a Yesu? A zwo ngo 
fukedzwa; fhedzi zwo hangwelwa, tshoṱhe-tshoṱhe. Huno inwi 
ni ima Vhuhoneni ha Mudzimu, sa murwa o rengululwaho. 
Zwino, ni a vhona, Tshivhidzo tshi kule seli ha muelo watsho 
wa u tshila. Huno ndi a elekanya, zwifhinga zwinzhi nga 
maanḓesa, ri a ṱungedza vhudzuloni ha u bva zwa vhukuma 
huno ra livhana na mafhungo.
 Ndi na tshiṅwe tshithu tshine nda ṱoḓa u amba, huno 
ndi—ndi ḓo ralo nga tshifhinga.
35 Huno zwino dzhielani nzhele zwauri hu na tshiṅwe tshithu 
tsho khakheaho huṅwe fhethu kha zwivhidzo. Huno ndi a 
elekanya uri ndi sisteme dza dinomineisheni dzo thwisitaho 
ṱhalukanyo dza vhathu, na zwiṅwe-vho, u swika vha sa ḓivhi 
uri vha nga zwi ita hani. Izwo ndi zwone.

36 Fhedzi ro fulufhedziswa uri Ḽi ḓo dzumbululwa. Huno 
zwino hu na Mapfundo a Sumbe ane iyi Bugu ya pfuṋelwa 
ngao. Huno ayo Mapfundo a Sumbe zwino…
37 Huno zwenezwo nga murahu ha musi aya Mapfundo a 
Sumbe o vuledzwa, ri wana, kha Nzumbululo ya 10, ho vha 
hu na Mibvumo ya sumbe ya u mangadza ye Yohane a ṋewa 
ndaela ya u a ṅwala, fhedzi zwenezwo a hanelwa u ṅwala 
iyo. Huno nga tshifhinga tsha iyo Mibvumo, ri wana Kristo, 
kana, “Muruṅwa u ḓa fhasi e na musengavhadzimu, huno a 
vhea milenzhe Yawe kha shango na lwanzhe, huno a ana uri 
tshifhinga tsho ṱuwa, nga itsho tshifhinga.”
38 Huno zwenezwo ri wana—wanulusa, uri kha u 
dzumbululwa ha Mapfundo, uri yone—yone Ngwana ya sia 
mushumo Wayo wa u vhuedzanya sa Murabeleli, huno yo 
no ḓi ḓa phanḓa zwino u vhila pfanelo Dzayo, zwoṱhe zwe A 
rengulula nga lufu Lwawe.
39 Huno, zwenezwo, a hu na muṅwe we a vha a tshi nga 
vula Bugu. A hu na muṅwe we a I pfesesa. Yo vha i Bugu 
ya Thengululo. Huno Mudzimu Khotsi, Muya, o vha Nayo 
tshanḓani Tshawe, ngauri Kristo o vha e kha Khuluṋoni sa 
Mupfumedzanyi, Mupfumedzanyi e eṱhe. Ngauralo-ha, a ho 
ngo vha na mukhethwa, a hu na Maria, a hu na Yosefa, a hu na 
tshiṅwe tshithu-vho, kha iyo aḽiṱari, ngauri ho vha hu Malofha. 
Huno Malofha a Yesu fhedzi o kona u ita tshipfumelo, ngauralo 
a hu na tshithu-vho tshe tsha vha tshi tshi ḓo vha tsho ima sa 
Mupfumedzanyi. Izwo ndi zwone. A hu na tshiṅwe tshithu-vho.
40 Ngauralo uyu muhumbulo woṱhe wa u rabelela na Yuda 
u itela politiki, na u rabelela na Mukhethwa Cecilia tshiṅwe 
tshithu-vho, izwo ndi vhuṱafuṱafu. Izwo a si…A—a thi khou ri 
avho vhathu a vha fhulufhedzei na u fulufhedzea. A thi khou ri 
inwi a ni fulufhedzei kha u zwi ita, arali ni tshi ita. Fhedzi, ni 
a khakha, ni a—ni a khakha nga nḓila ya u fulufhedzea. Huno 
tshiṅwe tshithu…
41 Vha ri, “Zwo luga, uyu—uyu Muruṅwa, uyu—uyu o bvelela 
kha Mukhethwa Bonifer huno a amba itshi, itsho, na tshiṅwe. 
Huno vha tea u amba itshi.” A thi zwi timatimi izwo na 
luthihi, ṱhalukanyoni yanga, fhedzi zwe muṅwe muthu a zwi 
vhona kha bono. A—a thi timatimi nga nnḓa ha uri Joseph 
Smith o vhona bono, fhedzi ḽo vha ḽi si u ya nga Ipfi ḽoṱhe. Zwo 
ralo ngauralo-ha, kha nṋe, zwo khakhea. Ni a vhona? Zwi tea 
u ḓa na Ipfi ḽoṱhe.
42 Iyo ndi nḓila ine zwikhathi zwa tshivhidzo, na Mapfundo, 
na zwoṱhe Zwaḽo. Huno musi nnyi na nnyi a tshi elekanya 
uri u na iyo Mibvumo ya Sumbe, arali i sa vhambelani na 
Ipfi ḽoṱhe, hu na tshiṅwe tshithu tsho khakheaho. Ni a vhona? 
Zwi tea u ḓa, U RALO MURENA, ngauri Iyi ndi Bugu. Iyi ndi 
Nzumbululo ya Yesu Kristo, nga vhuḓalo Hayo.

 Zwino, ndi—ndi a tenda zwenezwo uri Ngwana yo ḓa phanḓa.
43 A vho ngo ḓivha. Yohane o vha a tshi khou tswimila. Ho 
ngo kona u wana muthu, ngei Ṱaḓulu, kha ḽifhasi, ngauri 
vhoṱhe vho vha vhe nga ngei thungo ya phandekanyo, ni a 
vhona, tshivhi. Ho vha hu si na munna…Huno Muruṅwa, a 
hu na zwiṅwe, U ḓo vha o fanelaho, fhedzi, nga murahu ha 
zwoṱhe, ho tea u vha wa Lushakani. Ho ḓo tea u vha muthu. 
Huno ho vha hu si na tshithu tsha u ralo, ngauri munna muṅwe 
na muṅwe o bebwa nga vhudzekani.
44 Ho ḓo tea u dzhiwa Uyo Muṅwe o bebwaho a si nazwo. 
Ngauralo Mudzimu Ene muṋe o dzhia izwo, kha mabebo 
a musidzana, huno a vha Emanuele. Malofha Awe o vha e 
One e a vha o fanela. Zwenezwo musi A tshi buḓekanya iyi 
phandekanyo, Ene muṋe, huno a badela mutengo huno a 
ita muratho wa riṋe roṱhe, zwenezwo A dzula fhasi, u vha 
Mupfumedzanyi. Huno O vha o dzula henefho.
45 Huno Bugu zwa vhukuma yo valwa, tshifhinga itsho 
tshoṱhe. I henefho, fhedzi I kha ḓi vha nga zwiga. Vho I vhona. 
Yohane na ene o I vhona. Nḓivhadzo, musi ya u thoma i tshi ḓa 
phanḓa, a ri, “Bere tshena yo ya phanḓa; yo vha i na munameli 
khayo; e na vhura tshanḓani tshawe.” Itsho ndi tshiga. Itsho 
a tsho ngo dzumbululwa. Hai. I tou vha tshiga. Huno, u ya 
nga muṅwe munna-vho kha ḽifhasi, ndi zwenezwo fhedzi zwe 
a kona u amba. Izwo ndi zwone. A nga ḓi khukhulwa huno a 
dedeleka, a hu na u timatima, a rwa huṅwe fhethu hafha kana 
henefho, nahone nga murahu ha tshikhathinyana.
46 Fhedzi ri a wanulusa, zwenezwo, uri kha Bugu ya 
Nzumbululo, “Kha Mulaedza wa muruṅwa wa vhusumbe, 
zwiphiri (zwiphiri Zwaḽo zwoṱhe) zwi tea u vha zwo 
dzumbululwa nga itsho tshifhinga.” Zwino, iyo ndi 
Nzumbululo ya 10:1-7, uri I tea u dzumbululwa u ya nga itsho 
tshifhinga, nga itsho tshifhinga musi O ita.
47 Zwenezwo Mibvumo ya Sumbe i amba maipfi ayo asili, 
huno Yohane o vha a tshi khou yo ṅwala. Fhedzi, Yohane o 
ḓivha zwe Ḽa vha ḽi zwone, fhedzi ene—ene ho ngo Ḽi ṅwala 
ngauri o dzivhiswa u Ḽi ṅwala. Izwo ndi zwa vhukumakuma, 
nahone tshoṱhe-tshoṱhe, tshiphiri. A tshi kha tshiga kana 
tshithu. Ri tou ḓivha uri U…Ḽo bvuma, ndi zwenezwo fhedzi.
48 Huno zwino nga u guda izwi zwino, ni songo hangwa, 
zwino, nga Swondaha, kana nga matsheloni a Swondaha, ro 
pfuka tshumelo ya phodzo nga nṱhani ha u vha na phindulo 
dza—dza mbudziso ya vhathu. Zwino, ndi ṱoḓa inwi ni tshi vha 
na mbudziso kha aya Mapfundo a Sumbe, arali a tshi ni dina, 
tshiṅwe tshithu tshine na sa tshi pfesese. Kha ri vhe natsho 
kha Mapfundo a Sumbe. Zwenezwo ndi nga kona u amba, nga 
vhusiku ha Mugivhela, uri kana zwo eḓana u—u vha fhindula, 
kana hai, inwi ni a vhona. Huno zwenezwo zwa zwino, itonu 

ri, zwo luga, nga ha tshiṅwe tshithu-vho, kana, “Ndi tea u ita 
itshi?” Kana—kana, ni nga ḓi vha no vha na muloro. Vhone, 
vhone ndi zwithu zwo fanelaho zwoṱhe, zwino, elelwani. 
Vha zwithu zwo fanelaho. Fhedzi kha ri dzule henefho na 
Mapfundo a Sumbe. Izwo ndi zwone zwine ra vha khazwo. 
Kha ri…Izwo ndi zwone zwine mu—muṱangano wa khethelwa 
zwone, kha Mapfundo a Sumbe. Kha ri dzule henefho na Izwo.
49 Ndi tea u ya hayani, ndi tea u vha na miṱangano i si gathi 
nnḓa ngei vhukovhela. Ndi ḓo vhuya hafhu, zwiṱuku nga 
murahu ha ṅwedzi kana mivhili, kana tshiṅwe tshithu tshi no 
nga itsho, huno khamusi Murena u ḓo tendela ri tshi vha na 
tshiṅwe tshithu-vho kha izwo, khamusi tshumelo ya phodzo 
kana tshiṅwe tshithu-vho tshifhingani itsho, khamusi tshumelo 
ya phodzo kana tshiṅwe tshithu zwenezwo, kana tshiṅwe na 
tshiṅwe tshine ra…tshiṅwe na tshiṅwe tshine tsha vha tshone.
50 Zwenezwo ri na Phalaphala dza Sumbe hafha, u ḓa 
phanḓa, inwi ni a vhona. Huno vhone vha a dzhena ngomu 
hafha, na vhone-vho. Huno Madzhomela a Sumbe, ni a vhona, 
u shululwa. Ngauralo, huno oṱhe a ḓo ṱumekana ngomu hafha, 
fhedzi a kha ḓi vha a tshidzumbe.
51 Zwino, madekwe…Ri wana uri Pfundo ḽa u Thoma ḽo ḓa 
phanḓa, huno munameli…Huno Murena…Ngauralo nthuse, 
na khathihi a tho ngo zwi ḓivha u rangani. A hu na na tshithihi 
tsha izwi zwithu tshe nda vhuya nda tshi ḓivha u rangani. 
Izwo ndi zwone. Huno a thi tou ita.
52 Itonu ya ngei nṱha, huno ni dzhie Bivhili huno ni dzule 
fhasi, huno ni dzule henefho u swika Ḽi tshi swika hune Ḽa 
pfuṋululea nga u ralo. Ndo tou doba pene yanga huno nda 
thoma u ṅwala. Huno nda sokou dzula henefho, khamusi lwa 
dziawara, u swika Ḽi tshi wana—Ḽi tshi vuledzea.
53 Zwenezwo ndi humela murahu, huno nda wanulusa, musi 
ndi tshi vhona he A amba Iḽi. Nda elekanya, “Zwo luga, hu 
vhonala hu tshi nga izwo ndo no zwi vhona huṅwe fhethu.” 
Ndi wana khonkhodensi yanga, nda ya u sedza murahu. “Naa 
hu na tshiṅwe tshithu tshi no nga Iḽo? Huno henefha Ḽi hafha. 
Huno zwenezwo hafha Ḽi nga hafha hafhu. Huno hafha Ḽi 
murahu hafha, na hafha fhasi, na nga hafha.” Zwenezwo ndi 
tou Ḽi kungelela henefho ngomu. Ndi a ḓivha uri ndi Mudzimu, 
samusi Ḽi tshi vhambedza Luṅwalo na Luṅwalo. Iyo ndi nḓila 
ine Ḽa tea u ita. U tou fana na u vhekanya tshifhaṱo fhethu 
huthihi, matombo o tea u fanela, tombo nga tombo.
54 Zwino, madekwe ro vha na u pfuṋululwa ha—ha Pfundo ḽa 
Vhuraru. Ḽa u thoma ho vha hu bere tshena, huno ḽi tevhelaho 
ho vha hu bere tswuku, huno zwenezwo bere ntswu. Huno ri a 
wanulusa uri vhanameli vho vha vhe munameli onoyo muthihi, 
tshifhinga tshoṱhe; huno uyo o vha e mulwanakristo, tsha u tou 
thoma. O vha e a si na—na khare, fhedzi o ṱanganedza iṅwe 

ngavhuya. Huno zwenezwo ri a wanulusa uri zwenezwo o ṋewa 
banga, u dzhia mulalo kha ḽifhasi, huno ri a wanulusa uri o ita 
izwo. Zwenezwo u dzhena na dogima dza u ṋea, tshivhidzo 
tshi na tshelede, nga u kala sheleni u itela itshi, na masheleni 
mavhili u itela izwo. Fhedzi o vha o iledzwa u kwama Mapfura 
na veine, e a vha e maṱuku e a vha o sala.
55 Huno zwenezwo ri a ṋea, ro sia madekwe, nga 
tshifanyiso tsha zwe Mapfura na veine zwa vha zwi zwone, 
na masiandoitwa e Ḽa vha nao. Huno riṋe…Zwi nga ḓi vha 
zwo pfala zwi tshi khukhulisa zwiṱuku, fhedzi ndi…zwi tou 
vha Ngoho kokotolo. Ni a vhona? Zwino, ro sia kha…Kha ri, 
lwa zwikhathinyana zwi si gathi fhedzi, ri ite ndovhololo ya 
hezwo zwino. Huno zwenezwo ra ṱuwa, kha maanḓa a veine, 
zwe Mapfura a imela zwone, Muya. Zwino, ndi a humbulela 
uri noṱhe no zwi wana fhasi. Ni ḓo zwi wana kha theiphi, 
arali ni songo ralo. Huno hune ha nga wanala Maṅwalo, ane, 
tshifhinga tshoṱhe mapfura a fanyisa Muya Mukhethwa. 
Vhunga vhasidzana vha matsilu vha si na Mapfura, vhasidzana 
vha vhuṱali vhe na Mapfura, ane a vha Muya Mukhethwa. 
Huno zwenezwo murahu, kha—kha vha—vhaporofita, na 
vhaṅwe-vho. Huno zwino ndi…
56 A hu na zwiṅwe, a thi lingedzi u kokodzela nnḓa Luṅwalo 
luṅwe na luṅwe ngomu henefho. Huno hu na zwithu zwine 
ni nga si vhuye na amba nga hazwo; zwi dzhia tshifhinga 
tshinzhisa. Fhedzi ndi a lingedza u bvisela nnḓa hafha, nga 
Maṅwalo na zwiṅwe-vho, zwo tou eḓana u ṋea vhathu nga 
u ralo uri zwi vha tendele u ḓivha na u vhona tshifanyiso 
Tshaḽo. Fhedzi arali ni tshi ḓo dzula fhasi na ḽiṅwe ḽa ayo 
Mapfundo, mulandu, nṋnṋe, ni nga dzhia thero dza ṅwedzi 
vhusiku vhuṅwe na vhuṅwe, henefho kha iḽo Pfundo, huno na 
ḓi vha ni sa koni u Ḽi kwama, ni a vhona, kha ḽiṅwe Ḽao. Huno 
izwo ndi nḓila—nḓila ya uri ndi zwingafhani Khaḽo. Fhedzi, 
itonu rwa mafhethu a nṱha Khaḽo, zwenezwo ni nga kona—ni 
nga kona u vhona uri Ḽi nga ha mini ḽoṱhe.
57 Zwino, vhunga mapfura a tshi fanyisa Muya Mukhethwa. 
Zwenezwo ri a wanulusa uri mapfura na veine zwo ṱumekana 
kha vhurabeli, ni a vhona, tshifhinga tshoṱhe zwo ṱumekana 
kha vhurabeli.
58 Huno veine, ndo amba, i no ḓa kha nṋe, uri veine i fanyisa 
uri yo vha i maanḓa a—yo vha i maanḓa a munyanyuwo nga 
nzumbululo. Ni a vhona? Huno izwo ndi musi tshiṅwe tshithu 
tsho no dzumbululwa. Zwi ṋea munyanyuwo kha mutendi, 
ngauri zwi imelwa nga nzumbululo. Ni a vhona? Ndi tshiṅwe 
tshithu tshe Mudzimu a amba. Ndi tshiphiri; a vha koni u Ḽi 
pfesesa, ni a vhona. Huno, nga murahu ha tshikhathinyana, 
Mudzimu u tsela fhasi huno a Ḽi dzumbulula, huno zwenezwo 
a Ḽi khwaṱhisedza.



308 NZUMBULULO YA MAPFUNDO A SUMBE

59 Elelwani, arali Ngoho yo dzumbululwa, Ngoho i a 
khwaṱhisedzwa. Mudzimu, lu sa fhidzi, hu sa londwi uri muthu o 
thanya hani, uri o ṋewa talente hani kha ṱhalukanyo yawe; arali 
Mudzimu a sa tikedzi zwine a khou amba, hu na tshiṅwe tshithu 
tsho khakheaho. Ni a vhona? Ndi zwone. Ngauri, ndi Ipfi.
60 Zwino, musi Mushe a tshi bva henefho fhasi ha u 
hevhedzwa nga Mudzimu, a ri, “I ri thunzi dzi ḓe.” Thunzi dza 
ḓa. Ha pfi, “I ri zwiḓula zwi ḓe.” Zwiḓula zwa ḓa.
61 Ni a vhona, mini-ha arali o ri, “I ri ni thunzi dzi ḓe,” huno 
dza sa ḓe? Ni a vhona, zwenezwo ene—ene ho ngo amba Ipfi ḽa 
Murena, ni a vhona; o amba fhedzi, o amba ipfi ḽa ene muṋe. A 
nga ḓi vha o elekanya uri hu tea u vha na dzithunzi. Fhedzi, a 
ho—a ho ngo vha na thunzi dzi ḓaho, ngauri Mudzimu o vha a 
songo mu vhudza nga u ralo.
62 Huno musi Mudzimu a tshi ni vhudza tshiṅwe tshithu, 
huno a ri, “Inwi iyani u ita itshi, huno Ndi ḓo vha henefho 
natsho, ngauri iḽi ndi Ipfi Ḽanga,” huno U ḽi sumbedza kha 
Bivhili, zwenezwo Mudzimu u ima henefho murahu haḽo. Huno 
arali zwi songo ṅwalwa Bivhilini, Mudzimu u ima murahu 
hazwo, nga iṅwe nḓila, arali hu Ipfi ḽa Mudzimu. Ni a vhona?
63 Huno zwenezwo arali zwi nga nnḓa ha izwo, zwo 
dzumbululelwa vhaporofita. Ri a limuha zwauri zwiphiri 
zwoṱhe zwa Mudzimu zwi ḓivhadzwa kha vhaporofita, nahone 
vhone fhedzi. Ni a vhona, Amosi 3:7.
64 Zwino, zwino, maanḓa a nzumbululo a ḓisa munyanyuwo 
kha mutendi. Ngauri, maanḓa a veine, veine ya mvelo, ndi u 
nyanyula. Ni a vhona? Ndi u—u ḓisa muthu, o welaho fhasi 
tshoṱhe, kha munyanyuwo. Ni a vhona? Ni a vhona? Zwo luga, 
zwenezwo, zwino, hu na maanḓa a nzumbululo a Ipfi, a ṋea 
munyanyuwo wa dakalo kha mutendi, munyanyuwo wa pfusho, 
munyanyuwo wa uri Ḽo khwaṱhisedzwa, Ḽo sumbedziwa.
65 Ḽi vhidzwa, kha Luṅwalo, musi ri tshi ya u amba nga hayo, 
sa “veine ntswa.” Riṋe tshifhinga tshoṱhe ri amba nga hayo 
nga u ralo, sa, “Avha vho kambiwa nga veine ntswa.” Ni a 
vhona? Zwo luga. Kana, “veine ya tshimuya,” ndi a elekanya, 
ṱhalutshedzo ya khwinesa i ḓo ralo. I ḓo ralo, kha “veine ya 
tshimuya.” Vhunga veine ya mvelo i tshi ḓidzumbulula nga 
maanḓa a munyanyuwo, ngauralo na veine ntswa i a ita, 
vhunga I tshi dzumbulula Ipfi ḽa Mudzimu, ḽine ḽa vha Muya. 
Oo! Zwino hu na yone…ine ya vha yone…Ni a vhona, Ipfi 
Ḽone ḽiṋe ndi Muya. Inwi ni a tenda izwo? [Tshivhidzo tshi ri, 
“Amene.”—Mudz.]
66 Kha ri zwi vhale. Kha ri zwi vhale, Yohane Mukhethwa 
ya 6. Kha ri tou…Iina, zwenezwo inwi—zwenezwo inwi—inwi 
ni nga si ri, “Zwo luga, zwino, muṅwe o amba izwo.” Kha 
ri—kha ri vhone We a zwi amba, huno zwenezwo ri ḓo ḓiivha 
uri kana ndi Ngoho, kana hai. Yohane Mukhethwa, ndima 

ya vhu6. Huno ndima ya vhu6, nahone ndi a tenda uri ndi 
furathi-…ndimana ya vhu63, zwo luga, ndi elekanya uri zwo 
ralo. Ee.

Ndi muya u hanyisaho; ṋama a i farisi tshithu: 
maipfi ane Nda amba kha inwi, ndi muya, nahone ndi 
vhutshilo.

67 Ipfi Ḽone ḽiṋe ndi Muya. Ndi Muya nga tshivhumbeo tsha 
Ipfi. Huno zwenezwo, inwi ni a vhona, musi Ḽi tshi hanyiswa, 
kana u ḓiswa kha vhutshilo, Muya wa Ipfi u ya u shuma na u 
ita. Ni a vhona? Ngauri izwo…
68 Zwino sedzani hafha. Muhumbulo u tea u vha muhumbulo 
u sa athu vha ipfi. Huno zwenezwo musi muhumbulo u tshi 
ṋewa, ndi ipfi. Zwino, uyu ndi muhumbulo wa Mudzimu we A 
u vhea kha Ipfi. Huno zwenezwo musi ri tshi Ḽi ṱanganedza ḽi 
tshi bva Khae, Ḽi vha Ipfi.
69 Mudzimu o dzumbululela Mushe zwine a tea u ita. Mushe o 
zwi amba, huno zwa bvelela. Ni a vhona? Izwo ndi zwone, musi 
zwone zwa vhukuma zwi tshi bva kha Mudzimu.
70 Zwino ri a wanulusa, uri—uri Ḽi—Ḽi a nyanyula nahone Ḽi 
ṋea dakalo, ngauri Ndi Ipfi ḽa Mudzimu. Huno veine ntswa, veine 
ntswa i a nyanyula…musi I tshi dzumbulula Ipfi. Zwenezwo, 
i ḓisa dakalo ḽi fhiraho muelo, nga tshiṅwe tshifhinga. Ro fhira 
kha izwo, zwauri i ḓisa dakalo ḽo raloho ḽine na vha o ḓalesaho.
71 Zwino, ndi a ḓivha uri hu na vhusweleli ho kalulaho 
vhunzhi, na vhathu vha tshi khou bvela phanḓa. Ndi a ḓivha nga 
tshiṅwe tshifhinga vha a zwi ita musi muzika u tshi khou fhufha 
nṱha na fhasi, na tshiṅwe na tshiṅwe. Huno ndi a ḓivha uri izwo 
zwi a tshimbila. Huno ndi—ndi a tenda izwo, na nṋe-vho. Fhedzi 
ndo no vhona vhathu nga ḓuvha musi, zwenezwo muzika u tshi 
khou tamba, muṅwe na muṅwe o vha a tshi khou fhufha na u 
zhamba; fhedzi musi muzika u tshi imiswa, ho ima. Ni a vhona? 
Ndi a tenda…Zwo luga, izwo, izwo zwi kha ḓi vha zwo luga, u 
ya nga hune zwa nkwama, inwi ni a vhona, zwenezwo vhathu 
vha tshi khou tshila lwo teaho. Huno…
72 Fhedzi, zwino, mini, ni thoma u ḓisa Ipfi! Zwino, itsho 
ndi tshone tshithu tshine zwa vhukuma tsha ḓisa Vhutshilo, 
ndi Ipfi, huno itsho tshi ḓisa dakalo ḽa munyanyuwo wa veine 
ntswa. Ni a vhona? Ee. Huno izwo ndi zwe zwa vha zwi kha 
Pentekoste, musi Ipfi ḽi tshi khwaṱhisedzwa.
73 Zwino sedzani. Zwino, Yesu o vha vhudza, Luka 24:49, 
“Vhonani, Ndi rumela pfulufhedziso ya Khotsi Anga kha 
inwi; fhedzi inwi gonyani Yerusalema huno ni lindele u 
swikela.” Naa pfulufhedziso ya Khotsi yo vha i mini? Yoele 
2:28, mulandu, ri a wanulusa, U khou yo “shulula Muya.” 
Kha Yesaya 28:19, nga nḓila ine ha tea u vha na “milomo ya 
makakamela, na dziṅwe ndimi,” na izwi zwithu zwoṱhe.

74 Vho ya ngei nṱha. Huno musi ri tshi khou bvela phanḓa 
nazwo, khamusi muṅwe o ri, “Zwo luga, ndi a tenda uri ro 
lindela tshifhinga tshilapfu lwo eḓanaho. Kha ri tou zwi 
ṱanganedza nga lutendo.” Iyo yo vha i pfunzo yavhuḓi ya 
Baphuthisi, fhedzi a yo ngo shuma na avho vhakomana.
75 Ngauralo zwenezwo, tshithu tsha u thoma ni a ḓivha, yo 
ḓo tea u vha vhukuma. Huno vho lindela mushumo wavho, 
uri Ipfi ḽi khwaṱhisedzwe. Huno musi ni tshi ḓa u ṱoḓa Muya 
Mukhethwa, ni ita zwi fanaho.
76 Ee, inwi ni nga zwi ṱanganedza nga lutendo. Ni tea u 
ṱanganedza Kristo nga lutendo. Izwo ndi zwone kokotolo. 
Huno ni ṱanganedza Muya Mukhethwa nga lutendo; fhedzi 
zwenezwo tendelani Muya Mukhethwa u ḓa huno u ṋee u 
ruba, sa vhuṱanzi ha uri O ṱanganedza lutendo lwaṋu, inwi 
ni a vhona. Zwenezwo, ni a vhona, “Abrahamu o tenda 
Mudzimu, huno a vhalelwa u luga.” Fhedzi Mudzimu o mu 
ṋea tshiga tsha u ruba, sa khwaṱhisedzo ya uri O ṱanganedza 
lutendo lwawe.
77 Ngauralo izwo ndi zwenezwo zwithihi zwine ra fanela u 
ita. Ri fanela u lindela kha Muya Mukhethwa u swika Wo 
no ita tshiṅwe tshithu; hu si nga uri ro amba nga dzindimi, 
hu si nga uri ro tshina, kana ro vha na vhuḓipfi, ro ṱavha 
mukosi. U swika ro no shandukiswa; u swika tshiṅwe tshithu 
zwa vhukuma tsho no bvelela! A thi londi uri tshi dzhena nga 
tshivhumbeo-ḓe. Nga u tou ralo tsho bvelela, itsho ndi tshone 
tshithu tshihulwane. Ni a vhona?
78 Huno ndi a tenda uri u amba nga dzindimi na izwi zwiṅwe 
zwithu zwoṱhe zwo luga, fhedzi izwo fhedzi nga zwone zwine 
a zwi nga shumi. Huno ni a ḓivha uri zwi nga si shume. 
Ngauralo, a zwi zwi iti.
79 Ndo no vhona vhaloi vha vhasadzi vha tshi amba nga 
dzindimi, nda vhona vhaloi vha vhanna vha tshi amba nga 
dzindimi huno vha tshina muyani. Ngoho. Vha vhea penisela 
fhasi huno vha ṅwala nga ndimi dzi sa ḓivhei. Huno muṅwe 
muthu a zwi ṱalutshedza, izwo ndi zwone, huno a amba ngoho. 
Izwo ndi zwone. Vha ṅwala kokotolo zwe zwa bvelela, huno 
zwo vha zwi tshi tou vha kokotolo nga iyo nḓila. Nda vha 
vhona vha tshi posa buse nṱha ha ṱhoho dzavho, huno vha 
ḓitshea nga dziphanga, huno vha zwi fukedza hoṱhe nga 
malofha a phukha ya ḓaka kana tshiṅwe tshithu, huno—huno, 
ngoho, ni a vhona, huno vha vhidzelela kha diabolo. Ngauralo, 
inwi ni a vhona, izwo a zwi…
80 U amba nga dzindimi a hu zwi iti. “Naho ndi tshi amba 
nga ndimi dza vhathu na Vharuṅwa, huno ndi si na lufuno, a 
zwi mpfarisi tshithu. Ni a vhona, naho ndi tshi nga kona u zwi 
ita!” Ni a vhona? Ngauralo izwo zwithu a zwi ambi uri ni na 
Muya Mukhethwa.

81 Fhedzi musi Ene, Muthu, wone—wone Muya u sa fi wa 
Kristo u tshi vha Mutshidzi waṋu, huno wa ni shandukisa, 
huno wa posela ngelekanyo dzaṋu henefho kha Khaḽivari na 
kha iḽi Ipfi, tshiṅwe tshithu tsho bvelela. Ee, muṋe wanga. 
Tshiṅwe tshithu tsho bvelela. A hu na muṅwe a no ḓo ni 
vhudza nga hazwo. Ni ḓo zwi ḓivha musi zwi tshi bvelela.
82 Huno veine ntswa, musi i tshi ḓisa nzumbululo, zwenezwo 
Ḽi—Ḽi tshi dzumbululwa.
83 Huno iyo ndi yone nḓila ye zwa vha zwi ngayo ngei 
Pentekoste. Vho zwi ḓivha uri—uri ho vha hu tshi tea u vha 
na Muya u shululelwaho khavho, huno vho lindela u swika 
izwi zwi tshi bvelela. Huno musi khwaṱhisedzo ya nzumbululo 
yo no itea, zwenezwo munyanyuwo wo vha u khavho. Vhone 
ngoho vho ita. Vho bvisa tshitimu, na vhone-vho. Vhone, 
henefho nnḓa ngomu zwiṱaraṱani; he, vha vha vha tshi ofha, 
huno vhe na mahothi o valwaho. Huno vho vha vhe nnḓa 
zwiṱaraṱani; he, vha vha vha tshi ofha tshigwada tsha vhathu; 
vha tshi rera Mafhungo-maḓifha khavho! Izwo ndi zwone. Ni 
a vhona? Tshiṅwe tshithu tsho bvelela, ngauri Ipfi ḽa ngoho ḽa 
pfulufhedziso ḽo khwaṱhisedzwa.
84 Zwino kha ri ime hafha lwa muniti. Arali izwo zwo ḓisa 
vhungoho ho raloho kha avha vhanna, lwe vha—vha…
Kaṱukuṱuku muṅwe na muṅwe wavho a pfuṋela vhuṱanzi 
hawe nga malofha avho. A hu londwi zwe zwa ḓa, samusi 
vho tshila, na khathihi a vho ngo Ḽi kunda. Ḽo dzula 
henefho, ngauri ḽo vha ḽi Ipfi ḽa ngoho ḽa pfulufhedziso, ḽo 
khwaṱhisedzwa. Nzumbululo yo khwaṱhisedzwa. Huno vho fa, 
vha tshi pfuṋela vhuṱanzi havho nga malofha a vhone vhaṋe.
85 Zwino sedzani kha pfulufhedziso ya maḓuvhani a u 
fhedzisela. Huno hafha ri zwi vhona zwo khwaṱhisedzwa 
henefha phanḓa hashu, hone—hone u ḓa ha zwino ha Muya 
Mukhethwa na mishumo ye Wa vha u tshi tea u ita, huno ri a 
zwi wana henefha vhukati hashu. Ni a vhona? Oo, ri fanela…
Yawee, nṋenṋe! Naa ri nga pfa hani? Tshiṅwe tshithu tshi a 
itea, ndi a ni vhudza, khonani! Musi mutendi wa vhukuma, 
wa ngoho, a fulufhedzeaho, o tiwaho, musi itsho Tshedza tshi 
tshi rwa iyo mbeu, tshiṅwe tshithu tshi a bvelela kha Vhutshilo 
vhuswa. Uyo musadzi muṱuku ngei tshisimani!
86 Musi, avho vhotshifhe vho dzhenaho tshikolo vho no ri, 
“Zwo luga, uyo ndi diabolo. Ndi mubvumbamashudu. Ene 
u—Ene u khou tou vhudza avho vhathu mashudu avho. Huno 
Ene ndi—Ene ndi diabolo.”
87 Fhedzi, musi, uyo musadzi muṱuku e na iyo mbeu ya u 
tiwa! Zwino ni elekanya uri izwo a si zwone? Fhedzi Yesu o ri, 
“A hu na muthu ane a nga ḓa, nnḓani ha musi Khotsi Anga a 
tshi mu kokodza; huno vhoṱhe vhe Khotsi a Nṋea vhone vha ḓo 
ḓa.” Huno O…

88 Huno mulwanakristo, maḓuvha a u fhedzisela, u khou 
yo kona…Uyo muya wa mulwanakristo une ra khou 
guda, kha vhudinomineisheni, na vhudinomineisheni ho 
sumbedzwaho ndi mulwanakristo. Zwino, seli, muṅwe 
munna a nga tshimbila a tshi bva hafha nga u ralo, ene, hu na 
tshiṅwe tshithu tsho khakheaho, huno hu kha ḓi tendwa uri 
sisteme ya dinomineisheni a si ya mulwanakristo. Musi, zwo 
sumbedzwa zwa vhukumakuma, u bva kha ḓivhazwakale, u 
bva kha tshiṅwe na tshiṅwe tshi re hone, thwii nga kha Bivhili 
ya Mudzimu na tshiṅwe na tshiṅwe-vho, ndi mulwanakristo. 
Huno Roma ndi ṱhoho yatsho. Huno zwivhidzo zwi no konana 
natsho zwi a tevhela. Huno zwoṱhe zwi poselwa ngomu 
vhudzulavhafu. Izwo ndi zwone. Ngauralo ri a vhona itshi 
tshithu, mulwanakristo, muya wazwo.
89 Huno ḓuvha ḽine ra khou tshila khaḽo, huno, mulandu, ḽi 
fanela u ḓisa “dakalo ḽi sa ambei nahone ḽo ḓalaho vhugala.” 
Uyo musadzi muṱuku wa kale, zwenezwo izwo zwo no mu rwa, 
nṋenṋe, mbeu i a bvelela!
90 Zwino, elelwani, Bivhili i a amba, zwauri nga ḓuvha ḽa u 
fhedzisela, uri uyu mulwanakristo u ḓo “fhura shango ḽoṱhe.”
91 Hu ḓo tou vha na nomboro ṱhukhu, vhe madzina avho a 
ṅwalwa kha Bugu ya Vhutshilo ya Ngwana shango ḽi sa athu 
tehwa. Huno musi iyo khwaṱhisedzo ya ngoho ya Ngoho yo 
dzumbululwaho ya Ipfi ḽa Mudzimu i tshi rwa iyo mbilu, i 
ḓo rwa maḓi, huno nnḓa ngei seli na Muya Mukhethwa, nga 
maanḓa u ya nga hune a kona. Huno ni nga si mu imise kha u 
zwi ita, ngauri Vhutshilo vhuswa vhu shumela phanḓa.
92 Ndo vha ndi tshi khou amba na muthu, a si kale, a tshi 
khou lingedza u rera na nṋe, huno a tshi ri, “Naa a ni shoni u 
amba uri ‘Mudzimu o sika maṱaḓulu na ḽifhasi nga maḓuvha 
mararu…kana nga maḓuvha a rathi’?”
 Nda ri, “Izwo ndi zwe Bivhili ya amba.”
93 Ha pfi, “Zwo luga, ri na vhuṱanzi huno ri nga kona u 
sumbedza uri shango ḽi na miṅwaha ya dzimilioni.”
94 Nda ri, “Izwo a zwo ngo vha na tshiṅwe tshithu tsha u ita 
nazwo. Kha Genesi 1:1, Ḽo ri, ‘U rangani Mudzimu o sika 
maṱaḓulu na ḽifhasi.’ Phiriodi! Ndi zwenezwo fhedzi, ni a 
vhona. ‘Zwino shango ḽo vha ḽi si na tshivhumbeo, nahone ḽo 
vhilingana.’” Huno nda ri, “Ndi tenda uri mbeu iṅwe na iṅwe 
yo vha i henefho, i tshi bva kha vhuṅwe vhutshilotshedza kana 
tshiṅwe tshithu. Huno samusi maḓi a tshi takulelwa nṱha, huno 
tshedza tsha a rwa, nṱha hu ḓa miri na tshiṅwe na tshiṅwe.”
95 Huno zwenezwo zwithihi na muthu, ndi tshifanyiso. 
Musi khuli yoṱhe yo—yo—yo no ṱutshela kule, huno Ngoho yo 
dzumbululwaho kha iyo mbeu ya vhukuma i re henefho, i kha 
ḓi vha yo medzwa, huno Tshedza tsha Mafhungo-maḓifha tshi 

nga i rwa nga khwaṱhisedzo ya ngoho ya Ipfi, i ḓo tshila. I na 
Vhutshilo khayo. I ḓo tenda. Nga nnḓa ha izwo, i nga si kone u 
tshila; a i na Vhutshilo khayo.
96 Ayo madzina o ṅwalwa Buguni ya Vhutshilo ya 
Ngwana shango ḽi sa athu tehwa, a ḓo ḓa phanḓa zwa 
vhukuma sa tshiṅwe tshithu. Huno izwo ndi ngazwo Yesu 
a tshi dzula Henefho huno a lindela na mushumo Wawe wa 
vhupfumedzanyi, u swika nga iyo mbeu ya u fhedzisela. Huno 
U ḓo ḓivha kokotolo musi i tshi rwa.
97 Vhunga Dok. Lee Vayle…Ndi a humbulela uri u kha ḓi 
vha muṱanganoni huṅwe fhethu. A tho ngo mu vhona lwa 
maḓuvha. A thi tendi uri ndo mu vhona. [Mukomana u ri, “U 
fhano.”—Mudz.] U fhano. Zwo luga, ḽiṅwe ḓuvha o nthumela 
itshi tshiḽipi, malugana na zwe Irenaeus a amba. Zwo luga, 
ndo doba Irenaeus, kha nḓila ndapfu, u vha muruṅwa wa 
tshikhathi tshe a vha e khatsho. Fhedzi o ri, “Musi uyo muraḓo 
wa u fhedzisela wa Muvhili wo no dzhena ngomu,” kha itshi 
tshikhathi tsha u fhedzisela, “hu fanela u vha…tshithu tshi 
ḓo dzumbululwa nga itsho tshifhinga.” Huno hafha tshi hone. 
Ndi tshone kokotolo. Ni a vhona? Ri kha ḓuvha. Zwo luga.
98 Zwenezwo, Mupentekostaḽa o vha e na dakalo ḽihulu. Vho 
vha vho nyanyulea zwa vhukuma. Ndi a elekanya, zwi ita 
muthu muṅwe na muṅwe.
99 Kha ri tou dzhia tshikhathinyana fhedzi. Kha ri elekanye 
nga ha Dafita. O—o nyanyulea tshoṱhe, na ene-vho. O ri, 
“Tshinwelo tshanga tsho ḓala.” Ndi a tenda uri zwa vhukuma 
o vha e na tshi—tshiwo tshihulwane vhutshiloni hawe. Mini, 
ndi mini tsho mu vhangelaho uri a ite izwo? Musi o vha e 
Muyani…Ngauri, o vha e muporofita. Ri a ḓivha uri o vha 
e ene. Bivhili yo amba nga u ralo. Muporofita Dafita, zwino, 
ngauri o vha e muporofita, huno o vha e Muyani, huno 
o vhona mvuwo. Arali ni tshi ḓo takalela u zwi vhala, zwi 
kha Phisalema ya 16:8 u swika kha ya 11. O amba, “Zwi 
fhiraho izwo ṋama yanga yo takadzwa. Nṋenṋe! Ndi—ndi 
awela kha fhulufhelo, ngauri U nga si ṱutshele muya wanga 
vhudzulavhafu; nahone U nga si tendelele Uyo Mukhethwa 
Wau u vhona u sina.” Huno ndi a ni vhudza, komiki yawe yo 
swika he ya ḓala, ngauri o vhona. A hu londwi zwe zwa vha 
zwi zwone; oo, o vhona mvuwo, huno zwa vhukuma o vha…
huno tshinwelo tshawe tsho ḓala.
100 Hafhu, Dafita o vha e na tshiṅwe tshinwelo tsho ḓalaho, kha 
Samuele wa Vhuvhili, (ni tshi vha uri no bvisela penisela dzaṋu 
nnḓa), Samuele wa Vhuvhili 6:14. Ho vha na manditi o omaho.
101 Vho dzhia mbulungelo. Swina ḽo ḓa ngomu huno ḽa wana 
mbulungelo ya Murena, huno vho i dzhia fhasi huno vha i 
vhea phanḓa ha Dagon, huno Dagon a wa nga tshifhaṱuwo 
tshawe. Huno vho i isa kha muṅwe muḓi, huno mabulayo 

a vha hone. Ho vha hu…Itsho tsho vha tshi tshithu tshi 
fhisesaho tshe vha vhuya vha vha natsho kha zwanḓa 
zwavho, ngei fhasi. Huno a vho ngo kona u tshi litsha, ngauri 
tsho vha tshi siho fhethu hatsho.
102 Zwino, musi vha tshi i vhea kha gariki ya phulu, huno 
vha thoma u ya murahu. Huno musi Dafita a tshi vhona 
mbulungelo i tshi ḓa, inwi ni a ḓivha zwe a ita? O—o vha 
o ḓalaho nga maanḓa, huno tshinwelo tshawe tsho ḓala; 
munyanyuwo! Musi o no vhona Ipfi ḽi tshi dzumbululwa 
murahu ngomu ha Isiraele hafhu, a tshina Muyani, hoṱhe u 
mona hoṱhe, u mona hoṱhe, u mona hoṱhe, u mona hoṱhe, u 
mona hoṱhe, nga u ralo. Iina. Tshinwelo tshawe tsho ḓala, inwi 
ni a vhona. Ndi ngani? O vhona Ipfi ḽi tshi vhuya.
103 Huno ndi a elekanya uri izwo zwi ḓo ita nnyi na nnyi uri 
a nyanyulee zwiṱuku musi a tshi vhona, nga murahu ha iyi 
miṅwaha yoṱhe; huno zwenezwo Ipfi ḽa ngoho, nga pfulufhedziso 
ya uri ḽi ḓo ralo, ḽi tshi ḓiswa phanḓa nahone ḽa khwaṱhisedzwa. 
Ndi tshifhinga-ḓe nandi! Ndi tshifhinga-ḓe nandi!
104 Zwino kha ri vhale. Ndi—ndi wana u amba hoṱhe, a thi 
nga vhi nda swika kha izwi, huno ndi ḓo vha na vhoinwi noṱhe 
hafha u swika nga hafu u bva kha awara ya fumi. Ndo ni 
tendela u bva nga u ṱavhanya madekwe, ngauralo ndi fanela 
u ni fareledza madekwana a ṋamusi. [Tshivhidzo tshi ri, 
“Amene.”—Mudz.] Iina. Iina. Hai, ndo vha ndi tshi khou tou 
tamba na vhoinwi. Ni a vhona? Ndi…Ri tou ṱoḓa vhunga 
Murena a tshi ḓo ri ranga phanḓa zwino.

Huno musi o no pfuṋulula pfundo ḽa vhuṋa, nda pfa 
ipfi ḽa tshivhumbwa tsha vhuṋa tshi tshi ri, Iḓa…vhone.

105 Zwino, “Musi Ngwana yo no pfuṋulula Pfundo ḽa Vhuṋa.” 
Kha ri ime henefho zwino. Pfundo ḽa Vhuṋa, zwino, ndi Nnyi 
o Ḽi pfuṋululaho? Ngwana. Naa ho vha hu na muṅwe-vho 
o fanelaho? A hu na muṅwe-vho we a kona u zwi ita. Hai. 
Ngwana yo pfuṋulula Pfundo ḽa Vhuṋa.
106 Huno ḽi—Ḽivhanda ḽa vhuṋa, Tshivhumbwa tshi tshilaho 
vhunga goni, ḽa ri kha Yohane, “Iḓa, vhona zwe tshiphiri tsha 
vhuṋa tsha puḽane ya thengululo, tsha vha tsho dzumbiwa kha 
iyi Bugu,” ngauri Ngwana yo vha i tshi khou Ḽi pfuṋulula. 
Nga maṅwe maipfi, izwo ndi zwe a vha a tshi khou amba. 
“Hu na tshiphiri tsha vhuṋa hafha. Ndo ni sumbedza, nga 
tshiga. Zwino, Yohane, a thi ḓivhi uri kana no Ḽi pfesesa, kana 
hai.” Fhedzi, o ṅwala fhasi zwe a vhona, fhedzi tsho vha tshi 
tshiphiri. Ngauralo, o ṅwala zwe a vhona.
107 Ngwana yo vha i tshi khou pfuṋulula Mapfundo, huno 
Mudzimu o vha a sa khou yo A dzumbulula. O vha o sielwa 
maḓuvha a u fhedzisela. Ni a vhona? Zwino, ro vha ri na 
zwiga, huno ro zwi ṱoḓisisa, huno ra ita zwavhuḓi nga tshiṅwe 
tshifhinga, ni a vhona. Fhedzi ri a ḓivha uri Ḽo sudzulutshela 

phanḓa. Fhedzi zwino, maḓuvhani a u fhedzisela, ri nga kona u 
sedza murahu huno ra vhona he Ḽa vha ḽi hone. Huno izwo zwi 
khou tea u itwa, uri, magumoni a tshikhathi tsha tshivhidzo, 
zwenezwo U Takulelwa Ṱaḓulu hu sa athu swika.
108 Ndi nga nḓila ifhio ine muṅwe a nga ita uri Tshivhidzo 
tshi bvele phanḓa nga kha Maṱungu, a thi ḓivhi. Fhedzi naa 
Tshi khou tea u fhira nga kha Maṱungu u itela mini, ngeno 
Tshi si na—si na tshivhi? Ndi khou amba…A thi khou amba 
tshivhidzo; tshivhidzo tshi ḓo fhira nga kha Maṱungu. Fhedzi 
ndi khou amba nga ha Muselwa. Muselwa, hai, A u na tshivhi 
tshi hanedzanaho Natsho, na luthihi. Tsho no ḓi biḽitshiwa, 
huno a hu na na wone—wone…A hu na munukho watsho, 
nahone a hu na tsho salaho. Vho fhelela, phanḓa ha Mudzimu. 
Ngauralo ho vha na maṅwe Maṱungu a u vha ṱambisa? Fhedzi 
vhaṅwe vha a ita. Tshivhidzo tshi a fhira nga kha Maṱungu, 
fhedzi hu si Muselwa.
109 Zwino, zwino ro tou dzhia ngomu zwiga zwa tshaka 
dzoṱhe zwino. Vhunga tshi—tshivhidzo, Noaxe, tshifanyiso 
tsho fhiriselwaho phanḓa, tsho bva tsha dzhena tshivhini. Ni 
a vhona, zwino, vho fhirela nga hangei. Fhedzi, Enokho o ya u 
thoma, itsho tsho vha tshi tshifanyiso tsha vhakhethwa vha no 
ḓo dzhena ngomu, nahone phanḓa ha phiriodi ya Maṱungu.
 Zwino ri a wanulusa, iyi Ngwana yo pfuṋulula Pfundo.
110 Zwino, Tshivhumbwa tsha u thoma tshine ra tshi wana, 
arali ni tshi dzhiela nzhele, Tshivhumbwa tsha u thoma tshine 
ra tshi wana, tsho vha tshi…Tshivhumbwa tsha u thoma 
tsho vha tshi ndau, Tshivhumbwa tshi tshilaho; tsho wana 
uri nga murahu ha bugu ya lwanzhe-…tsha zwikhathi zwa 
tshivhidzo. Huno zwenezwo Tshivhumbwa tsha vhuvhili, 
ndi a tenda, tsho vha tshi tshi—tshifhaṱuwo tsha phulu, kana 
ṋamana. Huno Tshivhumbwa tsha vhuraru tsho vha tshi 
tshifhaṱuwo tsha munna. Fhedzi Tshivhumbwa tsha vhuṋa 
tsho vha tshi tshifhaṱuwo tsha goni. Zwino izwo ndi kokotolo 
nḓila ye ra zwi wana, zwi tshi mona kokotolo nga u ralo. Huno 
izwo ndi kokotolo nḓila ye zwa vhewa Buguni hafha.
111 Huno zwenezwo sa mudededzi muhulwane, nga tshiṅwe 
tshifhinga ngei Florida, ndi tshi khou funza, ndi tshi khou 
amba zwauri—zwauri yone…uri, “Bugu ya Mishumo yo 
vha i tshi tou vha fhedzi mu—mushumo wa muhanga wa—wa 
Tshivhidzo. Tshivhidzo tsho wanala kha Mafhungo-maḓifha 
maṋa.”
112 Huno ri a wana, nga u fhambanyisa kha izwo, uri ndi 
Mafhungo-maḓifha maṋa a no linda Bugu ya Mishumo. Ndi 
kha ayo Mafhungo-maḓifha maṋa hune Bugu ya Mishumo 
ya ṅwalwa, mishumo ya Muya Mukhethwa kha vhaapostola. 
Huno ri wana, nga hangei kha Bugu, uri avho vhalindi vho 
vha vho dzula henefho vho sedza; vhubvaḓuvha, devhula, 

vhukovhela, na tshipembe. Ni a elelwa nḓila ye ra zwi ola 
hafha? Huno tshiṅwe na tshiṅwe tsho rwa fhethu hatsho nga 
nḓila yo nakaho na yo fhelelaho!
113 Zwino ndi ṱoḓa inwi ni tshi dzhiela nzhele. Ha pfi, “Iḓa 
huno u vhone.” Yohane…Zwino ndi ṱoḓa inwi ni tshi 
dzhiela nzhele hafhu, phanḓa ha hezwi. Zwino, uyu hafha 
ndi wa u fhedzisela wa vhanameli, u dzumbulula u shuma ha 
mulwanakristo.
 Vhusiku ha matshelo, hu rwa mimuya fhasi ha aḽiṱari.
 Vhusiku vhu tevhelaho, dzikhaṱhulo.
114 Vhusiku vhu tevhelaho, u ṱuwa, ha—ha magumo a 
tshikhathi, magumo a tshifhinga, a zwithu zwoṱhe, ni a vhona, 
musi A tshi takulelwa nṱha. Ngauralo-ha, henefho kha Pfundo 
ḽa Vhusumbe henefho, hu tevhulwa Mabulayo, na tshiṅwe na 
tshiṅwe-vho tshi a tevhulwa. Zwine zwa vha zwone, a thi ḓivhi.
115 Dzhielani nzhele. Fhedzi zwino, kha izwi hafha, ri wana 
uri uyu muthu hafha ndi goni, uyu munna ane…kana itshi 
Tshivhumbwa tshi tshilaho tshi no tevhulelwa hafha zwino. 
Kana, nga maṅwe maipfi, hu na zwikhathi zwiṋa zwo 
fhambanaho Zwaḽo. Ho vha hu na tshikhathi tsha ndau. Huno, 
ri a wanulusa, itshi ndi tshikhathi tsha vhuṋa.
116 Huno a ri, “Iḓa huno u vhone tshiphiri tsha vhuṋa tsha Bugu 
ya Thengululo, tsho dzumbiwaho kha iyi Bugu. Iḓa, u vhone.” 
Huno Yohane o ya u vhona, huno a vhona bere tseṱhana. Huno, 
hafhu, munameli onoyo muthihi kha iyi bere tseṱhana.
117 Zwino u na dzina ḽi no pfi Lufu. Zwino dzhielani nzhele. A 
hu na muṅwe munameli, a hu na iṅwe ya dziṅwe bere, kana a 
hu na tshiṅwe tshifhinga tshe uyu munameli a vhuya a gadisa, 
vho vha vha si na; uyo munna u vha a si na dzina. Fhedzi 
zwino u vhidzwa Lufu. A zwo ngo buliwa. Ni a vhona? O 
dzumbululwa zwino. Zwine a vha zwone ndi lufu.
118 Zwo luga, nga nḓila ine ri nga mona-mona kha izwo u 
itela thero, huno ra i ita uri i vhe khagala nga maanḓa! Fhedzi 
tshiṅwe na tshiṅwe tshine tsha lwa, tshine tsha hanedzana na 
tsha vhukuma, tshi tea u vha lufu. Ngauri, hu na ṱhoho mbili 
fhedzi, idzo ndi, Vhutshilo na lufu. Huno izwo zwi sumbedza uri 
nzumbululo ya Muya Mukhethwa ya izwi, kha ḽino ḓuvha, ndi 
kokotolo Ngoho. Zwa u lwa, ndi ene lufu. Ngauri, Ipfi, vhunga ri 
tshi ḓo vhona ngavhuya hafha, ndi Vhutshilo. Ni a vhona?
119 Huno uyu munna u vhidzwa Lufu. Zwino, a zwo ngo 
buliwa zwa zwiṅwe zwifhinga, zwa uyu munameli. Fhedzi, u 
bva tsheetsho, zwino zwi a buliwa, uri u vhidzwa Lufu.
120 Fhedzi fhasi ha nzumbululo ya ndau…Zwino sedzesani. 
Zwino ndi ṱoḓa u vhala izwi zwavhuḓi, u itela uri ndi vhe 
na ngoho; ndo ṅwala fhasi, fhethu, nda ima hafha. Fhasi, hu 
si fhasi ha nzumbululo ya tshikhathi tsha ndau, kana tsha 

tshikhathi tsha u thoma, tshikhathi tsha u ranga, Itshi a tsho ngo 
dzumbululwa. Tshikhathi tshi tevhelaho tsho vha tshi tshikhathi 
tsha phulu, tshine tsha vha tshikhathi tsha swiswi, tshikhathi 
tsha vhukati, a tsho ngo dzumbululwa nga nḓila ye tsha vha 
Tshi ngayo. Kana munna a no nga Ḽivhanda, wa vhuṱali, o imela 
vhashandululi, Luther na Wesley na vhaṅwe-vho, A zwo ngo 
dzumbululwa. Fhedzi nga tshikhathi tsha goni, tshikhathi tsha 
u fhedzisela, tshikhathi tsha vhuporofita, hune ha tea u vuwa u 
amba ha vhuporofita, ni a vhona, kha uyo ane zwiphiri tshifhinga 
tshoṱhe zwa ḓa! Zwino henefho ndi he ra tou…
121 Ri khou yo lenga kha izwo lwa tshikhathinyana, madekwana 
a ṋamusi, u itela uri ni pfesese nga hoṱhe. Zwino, kha zwifhinga 
zwinzhi, inwi ni a limuha, izwi…A thi khou tou amba na itshi 
tshigwada hafha. Idzi theiphi dzi ya huṅwe na huṅwe, ni a 
vhona, huno ndi fanela u zwi ita uri zwi pfale. Ngauri, muṅwe 
muthu u ḓo tou wana theiphi nthihi, huno zwenezwo, arali vha 
sa wani dziṅwe dzoṱhe, vha vha vho sala tshikhalani, ni a vhona. 
Mudzimu o fulufhedzisa Itshi, ni a vhona, u itela iḽi ḓuvha, u 
itela ḽa u fhedzisela, u fhedza izwi zwithu zwo fhambanaho zwo 
ṱuwaho huno zwa ṱanganywa. Riṋe ri…
122 Ro vha na zwiambaro zwa Eḽiya. Ro vha na nguvho dza 
Eḽiya. Oo, ho vha na vhathu vhe vha…John Alexander Dowie 
o swiṱwa henefho nṱha, o putelwa nga ngu—nguvho. O amba 
uri o vha e Elisha. Huno ro vha na tshaka dza zwithu zwa u 
ralo. Naa ndi mini, naho zwo ralo? Hu tou vha fhedzi u dzhia 
Ngoho i no khou yo imelwa. Ni a vhona? Vho vha na vhokristo 
vha khole-khole tshifhingani tsha u ranga tsha Yesu. Ni a 
vhona? Tshifhinga tshoṱhe vha ita izwo. Ndi Saṱhane, a tshi 
khou gidimela nnḓa nga mafanedza, u thithisa ṱhalukanyo na 
lutendo lwa vhathu, phanḓa ha musi tshithu zwa vhukuma tshi 
tshi bvelela. Ndi zwenezwo fhedzi.
123 Naa Gamaliele ho ngo amba zwenezwo zwithihi kha 
Vhayuda nga iḽo ḓuvha? Ha pfi, “Naa a ho ngo vha na munna 
o vuswaho huno a tea u vha Itshi? Huno vho dzhia vha maḓana 
maṋa nnḓa sogani. Vho lovha, na zwiṅwe-vho.”
124 Ha pfi, “Davhi ḽiṅwe na ḽiṅwe ḽe Khotsi Anga wa Ṱaḓulu a 
si ḽi ṱavhe,” Yesu o amba, “ḽi ḓo tupulwa.”
125 Gamaliele a ri, “Vha litsheni vhe vhoṱhe. Arali vhone, arali 
zwi si zwa Mudzimu, naa a zwi nga ḓi kha ḽifhedzi? Fhedzi 
arali zwi zwa Mudzimu, inwi ni ḓo wanala ni tshi khou lwa na 
Mudzimu.” Munna o shumisa vhuṱali. O vha e mudededzi.
126 Zwino dzhielani nzhele. Zwino, u ṱumekanya izwi zwiphiri 
zwoṱhe, Mudzimu o fulufhedzisa uri hu ḓo vuwa Elisha wa 
vhukumakuma, muṅwe munna o ḓoliswaho nga uyo Muya, 
huno u ḓo dzumbulula. O zwi fulufhedzisa kha Maleaxi ya 4. 
Huno ndi na dzinotsi na maṅwalo zwine zwa amba uri izwo 
a zwo ngo ralo, fhedzi ndi takalela u amba na uyo muthu. 

Ni a vhona? Mulandu, ni nga si kone u zwi hana. Muṅwe 
ratheolodzhi wa vhukuma, wavhuḓi u a ḓivha uri izwo ndi zwa 
Ngoho, uri vha khou zwi ṱoḓa.
127 Fhedzi kha zwi tou vha nga nḓila i fanaho vhunga zwi 
tshi ḓa nga Yohane, mu-ranga-phanḓa wa tshifhinga tsha u 
thoma tsha Kristo. Mulandu, a vho ngo mu limuwa, ngauri ho 
vha hu na zwithu zwinzhi zwa u ralo zwo porofitelwaho ene. 
Mulandu, o vha e wa u “ita uri mafhethu oṱhe a nṱha a vhe 
fhasi, huno mafhethu oṱhe a fhasi a ye nṱha, mafhethu oṱhe a 
gogonaho a suvhelele.” Huno, oo, ene…Vhaporofita: Yesaya, 
miṅwaha ya maḓana a sumbe na ya fumimbili a sa athu 
bebwa; na Maleaxi, miṅwaha ya maḓana maṋa a sa athu ḓa 
vhuponi; avho vhoṱhe vho porofita nga hae. Huno vho vha vho 
lavhelela iṅwe phasedzhi ya Ṱaḓulu uri i ḓo tsitselwa fhasi, 
huno uyu muporofita a tshimbila nnḓa e na lubaḓa lwawe 
tshanḓani tshawe, lu bvaho ha Mudzimu.
128 Huno ho bvelela mini? Munna we na…we a kundelwa 
u sumbedza garaṱa ya vhuṱama. Ho ngo kona u sumbedza 
ndalukanyo. O dzula nnḓa sogani; a si na na pfunzo zwayo ya 
tshikolo. Ri a vhudzwa, nga vhaḓivhazwakale, uri o ṱutshela 
ngei sogani musi o vha e na miṅwaha ya ṱahe, nga murahu 
ha lufu lwa khotsi awe na mme. Huno a aluswa…Mushumo 
wawe wo vha u wa ndeme nga maanḓesa, u ṱapanyedza na 
iṅwe seminari. O ḓo—o ḓo tea u ḓivhadza Mesia.
129 Mudzimu o kundelwa u shumisa munna o ḓalaho tshoṱhe 
nga theolodzhi. A nga si kone u zwi ita, ngauri tshifhinga 
tshoṱhe o ḓo redzemutshela henefho murahu. Uyo ndi mutalo 
wa u guda. O redzemutshela murahu kha izwo. Ngauralo, u ya 
u vhona tshiṅwe tshithu, u lingedza u redzemutshela murahu 
kha zwe vhadededzi vha vha vho amba. Ndi khwine ni tshi 
ṱutshela kule ha izwo zwithu, huno na tou tenda Mudzimu.
130 Huno ri wana uri a vho ngo mu ḓivha. Na vhaapostola vho 
ima henefho, a vho ngo mu ḓivha. Mulandu, vha ri, “Ndi ngani 
Luṅwalo lu tshi ri, vha maṅwalo, vha ri Eḽiasi…”
131 A ri, “Zwo luga, o no ḓi ḓa, huno a no ngo mu ḓivha.”
132 Huno afho ndi hune nda ṋea mvuwo paṱeroni, kana U 
Takulelwa Ṱaḓulu. Zwi ḓo ṱuwa, huno zwi ḓo…Ndi a ḓivha uri 
izwo zwi pfala zwi zwisili. Fhedzi khamusi ni ḓo ḓivha zwiṱuku 
zwo engedzeaho nga murahu ha madekwana a ṋamusi, arali 
Murena a tshi funa, uri zwi khou tou yo vha hani, ni a vhona. 
Zwi ḓo vha tshiphiri nga maanḓa, a hu na muthu a no ḓo ḓivha 
nga hazwo, na luthihi. Shango ḽi ḓo tou elekanya, ḽa sokou 
bvela phanḓa vhunga tshifhinga tshoṱhe ḽo ita, ni a vhona, huno 
fhedzi…Îyo ndi nḓila ine A zwi ita tshifhinga tshoṱhe.
133 Inwi ni a ḓivha, ndi a timatima uri kana muṅwe—muṅwe…
Ndi ri, phesente nthihi kha dza ṱahe ya vhathu kha ḽifhasi, 
yo vhuya ya ḓivha uri Yesu Kristo o vha e fhano musi O vha e 

fhano. Inwi ni a ḓivha, musi Eḽiya o porofita, ndi a timatima uri 
kana ho vha hu na muṅwe muthu we a ḓivha uri o vha e…Vho 
zwi ḓivha uri ho vha hu na muthu wa mbiti ngei nṱha, muṅwe 
wa vhusweleli ho kalulaho wa kale, fhedzi vho mu vhenga. 
Ngoho. O vha e tshe vha tshi vhidza tshi sa pfesesei.
134 Huno ndi a elekanya, muṅwe Mukriste o bebwaho hafhu u 
nga tshi sa pfesesei, kha—kha shango, ngauri no shandukiswa. 
Ni bva kha ḽiṅwe shango. Muya waṋu u bva u buḓekanya 
phandekanyo. Huno itshi tshithu hafha tsho ṱapanyedzea…
Zwenezwo, inwi a—inwi a no ngo fhambana, hu na tshiṅwe 
tshithu tsho khakheaho; inwi, inwi ni kha ḓi vha wa shango 
nga maanḓa. Ni tea u vha a re na ṱhalukanyo ya Ṱaḓulu. Huno 
Ṱaḓulu ḽi tshila nga Ipfi.
135 Zwino, ri a dzhiela nzhele zwauri itshi—itshi tshithu 
tshihulwane tsho itea. Zwino, ri a tenda uri hu ḓo vha na u 
ḓa ha Muya wa ngoho wa Elisha. Wo bvumbelwa uri u ḓo vha 
hone, ni a vhona. Huno ri fanela u elelwa uri u ḓo vha fhano, 
nga khalaṅwaha na tshifhinga tshawo. Ri nga ḓi vha ri tshi 
khou vhea muteo wawo zwino. Huno a u nga vhi dzangano.
136 A—a thi tendelani na khonani yavhuḓi yanga, kha izwo. 
U ri tshi ḓo vha tshigwada tsha vhathu. Ndi ṱoḓa inwi ni tshi 
ntsumbedza izwo nga Luṅwalo. Mudzimu, Mudzimu a sa 
shanduki, na khathihi ha shandukisi puḽane Dzawe. Arali A 
tshi ralo, zwenezwo Ha Mudzimu; izwo ndi zwone, ngauri Ndi 
a no fa, huno U tou ḓivha vhunga nṋe, huno U ita dzikhakho.
137 Mudzimu na khathihi ho ngo shandukisa puḽane Yawe, u 
bva nga tshenetsho tshifhinga ngadeni ya Edeni. O ita puḽane 
ya thengululo; iyo yo vha i Malofha. Huno ro lingedza pfunzo. 
Ro lingedza vhuvhusawoga. Ro lingedza saikholodzhi. Ro 
lingedza vhudinomineisheni. Ro lingedza tshiṅwe na tshiṅwe, 
u sukumedza muṅwe na muṅwe, kana u funa muṅwe na 
muṅwe, na tshiṅwe na tshiṅwe-vho. A hu na huṅwe fhethu ha 
vhuṱama nga nnḓa ha vhu re fhasi ha Malofha, naho zwo ralo, 
fhethu fhedzi hune Mudzimu a ṱangana na muthu.
138 Mudzimu tshifhinga tshoṱhe u shuma na muthu muthihi. 
Vhanna vhavhili vha na mihumbulo mivhili. Na khathihi 
ho ngo vha na vhaporofita vhavhili vhahulwane kha ḽifhasi, 
vha tshi porofita nga tshifhinga tshithihi. Sedzani murahu 
huno ni vhone arali vho vha vhe hone. Hai, muṋe wanga. Ho 
timatimeswa! U tea u wana munna muthihi o ḓiṋekedzaho 
tshoṱhe, huno a shumisa uyo muthu. U ṱoḓa uyo muthu.
139 Fhedzi hu ḓo vha na muṅwe, tshiṅwe tshifhinga, muṅwe 
muthu a no ḓo Mu thetshelesa, Ipfi nga Ipfi. A thi londi uri 
muṅwe muthu-vho u ri mini, na khathihi vha nga si sudzuluwe 
Khaḽo. Izwo ndi zwone. Vha ḓo lindela kha U RALO MURENA. 
Huno, zwenezwo, vha nga si sudzuluwe u swika tshifhingani 
itsho. U ḓo khwaṱhiswa nga nḓila yo teaho. Inwi ni ḓo…

140 Zwino, shango ḽa nnḓa ḽi ḓo mu vhenga, fhedzi Mbeu 
yo nangiwaho, Mbeu yo tiwaho, vhunga ye ya vha i hone 
maḓuvhani a Yesu, musi itsho Tshedza tshi tshi taidza, iyo Mbeu 
i ḓo ḓa kha Vhutshilo nga iyo nḓila. [Mukomana Branham u 
lidza munwe wawe luthihi—Mudz.] Vha ḓo Ḽi ḓivha. Vha ḓo Ḽi 
pfesesa. Inwi a ni nga tei u amba ipfi nga Haḽo.
141 O ri, “Muṋe wanga, ndi a ḓivha uri U muporofita. Ndi a 
ḓivha uri musi Mesia a tshi ḓa, U tea u…”
 A ri, “Ndi nṋe Ene.”
142 Mutukana, izwo, izwo zwo vha zwo eḓana. Ho ngo tea u 
lindela vhusiku hoṱhe, huno a lindela vhusiku vhu tevhelaho. O 
vha Nawo nga itsho tshikhathi. O vha e nḓilani yawe. O vha a 
tshi khou vha vhudza nga Haḽo.
143 Zwino elelwani, zwino, kha tshikhathi tsha u thoma ho 
vha hu tshikhathi tsha ndau. Iyo yo vha i Ndau ya lushaka 
lwa Yuda, Kristo. Ṱhuṱhuwedzo Ya Ene muṋe ya Vhutshilo, yo 
dzhiiwa nga itsho tshikhathi. Itsho ndi Ḽivhanda ḽa u thoma, 
ḽine la amba “Maanḓa,” iḽo ḽe ḽa fhindula nga ipfi ḽa muthu.
144 Tshikhathi tshi tevhelaho tsho vha tshi tshikhathi tsha 
phulu, kana tshikhathi tsha munameli wa bere yo swifhalaho. 
Ni a vhona?
145 Zwino, tsho itisaho uri itshi tshikhathi tsha u thoma tshi 
vhe tshikhathi tshitshena, tsho vha tshi…Vhunga—vhunga 
tshifhinga tshoṱhe ndo pfa vhathu vha tshi amba uri munameli 
wa u thoma, mutshena, o vha e maanḓa a tshivhidzo, o bvela 
phanḓa u fhenya. Huno ro wanulusa uri o ṋewa khare, iyo yo 
vha i yone. Ho vha hu tshivhidzo. Ho vha hu tshivhidzo, fhedzi 
o ya ngafhi? O ya Roma. Afho ndi hone he a ya. O ṱanganedza 
khare yawe.
146 Zwino, tshikhathi tsha vhuvhili ho vha hu—ho vha hu 
munameli wa bere tswuku, tshe tsha vha tshi tshikhathi tsho 
swifhalaho.
147 Huno zwino—zwino, tshi—tshikhathi tshi tevhelaho, ho 
vha hu mu—munna, wa tshikhathi tshe tsha vha tshi tsha 
munameli wa bere ntswu. Huno tsho vha tshi tshikhathi tsha 
vhashandululi, ni a vhona, musi i—Ipfi ḽe ḽa amba. Zwino, 
munameli wa bere ntswu, uyo o vha e mulwanakristo. Fhedzi 
uyo Muṅwe we a vha a tshi khou amba nga itsho tshikhathi 
o vha o imelwa nga munna, huno uvho ndi vhuṱali, u thanya, 
vhukwila. Ni a vhona? Huno a vho ngo zwi wana, ni a vhona. 
A vho ngo vhidzelela…A vho ngo mu rina dzina. Ni a vhona? 
Vho sokou amba uri yo ṱuwa.
148 Fhedzi zwino, musi hu tshi ḓa tshikhathi tsha goni, itsho 
ndi tshone tshe…Mudzimu tshifhinga tshoṱhe u fanyisa 
vhaporofita Vhawe na magoni. U ḓivhidza goni. Goni ḽi ya 
nṱha nga maanḓa, a hu na tshiṅwe tshithu-vho tshine tshi nga 

ḽi kwama. A ḽi afho nṱha fhedzi, fhedzi ḽo fhaṱelwa vhuimo 
honoho. Musi ḽi tshi takuwa henefho, ḽi kona u vhona uri ḽi 
ngafhi. Vhaṅwe vhathu vha a swika henefho nṱha huno a vha 
koni u vhona hune vha vha hone, ngauralo a zwi iti zwavhuḓi 
u swika henefho nṱha. Fhedzi arali inwi…
149 Fhedzi inwi ni tendela funguvhu ḽi tshi lingedza u fhufha 
na goni, kana lurwanzhivha, tshiṅwe tshazwo, tshi ḓo 
phamukana. Tshi tea u tsikeledzwa hune tsha ya.
150 Iyo ndi yone khombo ṋamusi, vhaṅwe vhashu a vha 
tsikeledzwi. Ri thuthuba nga u ṱavhanyedza, inwi ni a vhona, 
musi ri tshi khou fhufha. Huno, fhedzi, ri tea u tsikeledzwa.
151 Musi ni tshi swika hangei nṱha, huno ni na u vhona 
havhuḓi ha goni, u vhona zwi no khou ḓa, huno ni tshi 
ḓivha zwine na tea u ita. Zwino, tshikhathi tsha goni tsho Ḽi 
dzumbulula. Zwino ri a wanulusa, uri tshikhathi tsha goni tsho 
fulufhedziswa kha Nzumbululo ya 10:7 na kha Maleaxi…:1, 
4. Izwo zwi ḓo vha maḓuvhani a u fhedzisela, ni a vhona, izwo 
ndi zwone, uri zwi ḓo vha fhano. Zwo luga. Dzhielani nzhele.
152 Zwino, uyu muthu, ri a wanulusa uri u khou gadisa bere 
tseṱhana. Tseṱhana! Yawee, nṋenṋe! Nga murahu, dzhielani 
nzhele nga murahu…
153 “Vhaporotestanti vha milioni dza furathimalo,” vhunga 
ro dzhia kha—kha Glorious Reform ya Schmucker, ya—ya 
vhufelalutendo ha Roma, madekwe. Ri wana uri, u swika 
kha luswayo lwa 1500, ndi a tenda lwo vha lu lwone, kana 
fumimalo-…A thi elelwi uri kokotolo zwino. Fhedzi ho 
vha hu milioni dza furathimalo dzo vhulawaho, u lwa na 
tshivhidzo tsha u thoma tsha Roma, Roma. A zwi mangadzi, 
o kona ḓiita muthu nga dzina ḽo itwaho ḽa muthu ḽa…huno a 
vhidzwa Lufu. Ngoho o vha o ralo.
154 Zwino, Mudzimu fhedzi u a ḓivha uri ndi vhangana vhe a 
vha vhangela u fa lwa tshimuya, nga u lwa hawe na Bivhili, 
u funzwa ha-Ipfi! Itshi ndi tshone tshe a vhea vha milioni 
dza furathimalo kha banga, huno a vha vhulaha. Huno hu na 
khonadzeo, nga nḓila yo dzumbetshedzwaho, vha dzibilioni 
vho fa lwa tshimuya, nga pfunzo yawe ya khole-khole. A zwi 
mangadzi o kona u dzhia dzina ḽa Lufu!
155 Ni a vhona munameli? Fhethu ha u thoma, sa 
mulwanakristo, o vha e lufu, tsha u tou thoma; fhedzi o vha a si 
na mulandu tshifhingani itsho. Zwenezwo a ṱanganedza khare, 
iṅwe ya vhuraru; huno musi o ita, zwenezwo a ṱanganyiswa, 
Saṱhane o ṱanganyisa tshivhidzo tshawe na muvhuso, ngauri o 
vha e nga nṱha havho vhoṱhe tshifhingani itsho. Mulwanakristo 
o vha e Saṱhane, nga tshivhumbeo tsha munna.
156 Huno zwenezwo, nahone, Mateo Mukhethwa, ndi a tenda 
uri yone, ndima ya vhu4, i a ri vhudza izwo—izwo. Saṱhane 

o dzhia Yesu, Murena washu, nṱha, huno a Mu sumbedza 
mivhuso ya shango, yoṱhe, nga tshikhathinyana tsha 
tshifhinga, na vhugala hayo, a i ṋekedza Khae. Huno a ri…
Yone, yone yo vha i yawe.
157 Ngauralo, inwi ni a vhona, zwenezwo, arali a tshi kona u 
ṱanganya muvhuso wawe na tshivhidzo tshawe fhethu huthihi, 
zwenezwo munameli wa bere tswuku o kona u gadisa, ngoho 
lwo eḓanaho. Ni a vhona? Nga ngoho! Zwino, tshifhingani 
itsho, ri a wanulusa tshiphiri tshawe hafha, tshivhidzoni 
tshawe na muvhusoni.
158 Tshipiḓa tsha vhuṋa tsha mushumo wawe, u vhidzwa 
ḽivhanda. Tsha u thoma u vhidzwa mulwanakristo, ni a vhona; 
tshifhingani itsho u vhidzwa muporofita wa khole-khole; huno 
u vhidzwa ḽivhanda. Zwino ri mu wana hafha a tshi vhidzwa 
ḽivhanda. Zwino, ndi ṱoḓa inwi ni tshi dzhiela nzhele, izwo ndi 
nga murahu ha bere ya vhuṋa.
159 Huno kha iyi bere ya vhuṋa, arali ni tshi ḓo dzhiela 
nzhele, zwoṱhe…Ya u thoma yo vha i tshena; huno 
zwenezwo i tevhelaho yo vha i tswuku; huno i tevhelaho yo 
vha i ntswu; huno ya vhuṋa, idzi dzoṱhe tharu dzo vha dzo 
imelwa khayo; ngauri, tseṱhana ndi tswuku huno—huno 
tshena, na ngauralo, zwo ṱanganywa fhethu huthihi. Ni a 
vhona? Ene…Dzo—dzo vha dzo vanganywa dzoṱhe kha 
iyi bere nthihi. Ni a vhona? Huno henefho u vha ya vhuṋa, 
kana, zwa vhukuma, tharu kha nthihi. Huno dzo vha dzo 
vanganywa kha itsho tshithu tshithihi.
160 Zwino ndi ṱoḓa inwi ni tshi dzhiela nzhele vhuṋa hadzo. 
Dzhielani luswayo lwa u bvisa, lwa nṋa, lwa mbalo dza 
tshimuya. Mudzimu u huraru. Iyi ndi nṋa. U kha nṋa, hafha. 
Tsha u thoma, mulwanakristo, tshena; ya vhuvhili, muporofita 
wa khole-khole, tswuku; ya vhuraru, muimeli wa maṱaḓulu na 
ḽifhasi na—na vhuṱanzwelo, ntswu; ḽa vhuṋa, ḽivhanda, bere 
tseṱhana, Saṱhane a tshi rahelwa nnḓa ha Ṱaḓulu. Inwi ni ṱoḓa 
u vhala iyo? Nzumbululo ya 12:13, Saṱhane a tshi rahelwa 
nnḓa ha Ṱaḓulu. Zwenezwo kha Nzumbululo 13:1, 8, u ita 
vhudzulo kha muthu wa ḽivhanda.
161 Tsha u thoma ndi ene mulwanakristo, i tou—i tou vha 
pfunzo i no vhidzwa Nikoḽatini; zwenezwo u vha, u bva kha 
izwo, kha muporofita wa khole-khole. Arali e mulwanakristo, 
mulwanakristo u a hanedzana. Tshiṅwe tshithu tshi no 
hanedzana na Ipfi ḽa Mudzimu tshi hanedzana na Mudzimu, 
ngauri Ipfi ndi Mudzimu. “U rangani ho vha hu Ipfi, huno Ipfi 
ḽo vha ḽi na Mudzimu, huno Ipfi ḽo itwa ṋama, Kristo, huno 
ḽa dzula vhukati hashu.” Huno zwino u hanedzana na Ipfi, 
ngauralo ene ndi mulwanakristo. Fhedzi muya u nga si kone 
u ṋewa khare; itsho ndi tshone tsho itisaho uri a si ṱanganedze 
khare. Ndi vhura fhedzi, hu si na misevhe.

162 Huno zwenezwo musi a tshi ḓa, tshifhinga tsha u ṋewa 
khare, zwenezwo u vha muporofita wa khole-khole wa pfunzo 
ya mulwanakristo wawe. Ni khou zwi wana? Zwenezwo u 
wana banga, ngauri u ṱanganyisa maanḓa awe fhethu huthihi, 
zwenezwo ha tei u vhudzisa muṅwe muthu. Ndi ene muvhusi 
wa muvhuso; ndi ene muvhusi wa Ṱaḓulu. U ṱanganedza khare 
yo itaho kararu. U ḓiitela muhumbulo u no pfi “vhuṱanzwelo.” 
Hune, arali—arali vhaṅwe vhavho vho fa ngei murahu, huno 
vho wana iṅwe tshelede, vha ṱoḓa u vha badela uri vha bve, o 
kona u vha rabelela ngayo uri vha bve. Ngauri, u na maanḓa 
a u ita nga u ralo; ndi ene muimeli. Zwa vhukuma, ndi ene. 
“U dzhia fhethu ha Mudzimu, kha ḽifhasi.” Arali izwo zwi si 
khagala sa tshiṅwe tshithu!
163 Ri a zwi wana, ra zwi kokodzela fhasi, nga kha Bivhili, 
huno ra vhala nomboro dzawe dza mbalo na tshiṅwe na 
tshiṅwe-vho. Hafha ndi ene…?…henefho murahu hafha kha 
nomboro ya vhuṋa, hu si nomboro ya vhuraru. Nomboro ya 
vhuṋa, ni a vhona.
164 Zwino kha ri fhenḓe, Nzumbululo ya 12. Kha ri tou vhala 
iyi zwiṱukunyana, ngauri ri—ri ḓo vha na tshifhinga tsha u 
zwi ita. Huno kha ri vhale Nzumbululo ndi—ndima ya vhu12 
na ndimana ya vhu13. “Huno nga iyo awara i fanaho ha vha 
na mudzinginyo muhulwane…” Hai, ndo wana—ndo wana 
fhethu ho khakheaho. Ya vhu13:

Huno musi ḽigwena ḽi tshi vhona uri o poselwa 
ngomu ha ḽifhasi, a tambudza musadzi we a bveledza 
munna ṅwana.

165 Zwino, inwi ni a vhona, o pandelwa, kha ḽifhasi, huno a 
ḓiitela vhudzulo kha muthu, vhunga muya wa mulwanakristo 
u tshi ḓiitela vhudzulo kha munna. Uyo munna u a shanduka 
u bva kha tshiṅwe tshithu u ya kha tshiṅwe, u bva kha muya 
wa mulwanakristo u ya kha muporofita wa khole-khole, huno 
zwenezwo ḽivhanda ḽi ḓa ngomu hawe.
166 U tou fana kokotolo vhunga Tshivhidzo tshi tshi aluwa; 
tshivhidzo tshawe tsho bva kha—tsho bva kha mulwanakristo 
u ya kha muporofita wa khole-khole, huno, kha tshikhathi 
tshihulwane tshi ḓaho, ḽivhanda ḽi no ḓo vuwa. Ngauralo, 
Tshivhidzo tshi ḓa nga nḓila i fanaho, nga kha u itwa vho lugaho, 
khethefhadzo, na ndovhedzo ya Muya Mukhethwa, ndi Kristo 
e kha vhathu, zwo tou kokotolo. Huno u na ḽifhambanyi Ḽaḽo 
henengeo, yone…ni a vhona, tshifanyiso Tshaḽo, kha ndi ralo. U 
henefho, zwo tou kokotolo. Uyo ndi ene. O pandelwa Ṱaḓulu.
167 Zwino ri a wanulusa, kha Nzumbululo ya 13:1 u swika kha 
ya 8.

Huno nda ima kha muṱavha wa lwanzhe, huno nda 
vhona ḽivhanda ḽi tshi vuwa…

168 Zwino, 12 ngeyi, he a pandelwa. Zwino sedzani.

…nda vhona ḽivhanda ḽi tshi vuwa kha lwanzhe, 
ḽi na ṱhoho dza sumbe na ṋanga dza fumi, huno kha 
ṋanga dzaḽo hu na khare dza fumi, huno kha ṱhoho 
yaḽo dzina ḽa u nyefula.

Huno ḽivhanda ḽe nda ḽi vhona ḽo vha ḽi tshi nga 
nngwe, huno milenzhe yaḽo…

169 Oo, arali ro vha ri na tshifhinga zwino, ro vha ri tshi ḓo 
dzhia vhusiku ho salaho, henefho kha izwo zwiga henefho, 
huno ra sumbedza, ra zwi ḓisa henefho tswititi khae hafhu. 
Muṅwe, kanzhisa vhoinwi noṱhe ni a zwi ḓivha, zwi tshi bva 
kha dziṅwe ngudo.

…yo vha…milenzhe ya tshivhingwi, huno mulomo 
watsho…mulomo wa ndau: huno ḽigwena ḽa mu ṋea 
maanḓa aḽo,…tshidzulo, na…ndango.

170 Huh! Saṱhane o ḓiitelaho vhudzulo kha muthu! Ni a 
vhona?

Huno nda vhona iṅwe ya ṱhoho dzaḽo vhunga ḽo…ḽo 
bva mbonzhe u swika lufuni;…

171 Huno u tsa fhasi, musi ri tshi ya, arali ni tshi ṱoḓa u ralo, 
musi ni tshi wana tshikhala tsha u vhala u tsa fhasi. Hai, kha 
ri—kha ri tou vhala zwiṱukunyana.

Huno nda vho iṅwe ya ṱhoho dzaḽo ḽo rungiwa…
lufuni; huno fuvhalo ḽaḽo ḽa u isa lufuni ḽo fhola: huno 
shango ḽoṱhe ḽa kanuka ḽivhanda.

172 Inwi itonu sedzesa! Ni songo sedzesa vhukomunisi. A si 
tshithu nga nnḓa ha tshishumiswa, tshi tambaho zwanḓani 
zwa Mudzimu, u ni thusa nga ḽiṅwe ḓuvha u wana, “ndifhedzo 
ya malofha,” musi roṱhe ri tshi swika vhusiku ha matshelo. Ni 
a vhona?

Huno vha luvha ḽigweṋa…
173 Naa ḽigweṋa ḽo vha ḽi nnyi? Saṱhane. Izwo ndi zwone? 
“Ḽigweṋa ḽitswuku.” Zwo luga.

…ḽo ṋeaho maanḓa kha ḽivhanda (hune ḽa wana 
maanḓa aḽo, ni a vhona): huno vha luvha ḽivhanda, vha 
tshi ri, Naa ndi nnyi a no nga ḽivhanda? naa ndi nnyi a 
konaho u ita nndwa nae?

Huno ḽa ṋewa mulomo wa u amba zwithu 
zwihulwane zwa u nyefula; huno maanḓa a ṋewa 
kha ḽone uri ḽi ise phanḓa lwa miṅwedzi ya fuiṋa na 
mivhili.

Huno ḽa vula mulomo waḽo nga u nyefula ḽi tshi 
hanedzana na Mudzimu, (Khezwo, ni a vhona. Zwo 
luga.)…u nyefula dzina ḽaḽo, (u ḽi ṋea maimo)…
thaberenakeḽe yawe (hune ha vha fhethu ha u dzula ha 
Muya Mukhethwa),…

174 U hu ita fhethu Roma, ḓorobo ya Vatican. Inwi ni nga tou 
bvela phanḓa na u tsa fhasi:

…na avho vha dzulaho ngei ṱaḓulu.
175 Ḽa vha nyefula, nga u amba uri vho vha vhe vharabeleli.

Huno ḽa ṋewa u ita nndwa na vhakhethwa (huno ḽa 
ita), na u vha kunda (ḽo ita):…

176 Ḽa vha fhisa kha thanda! Ḽa fusha dzindau ngavho! Huno 
ḽa vha vhulaha nga iṅwe nḓila ye ḽa kona!

…huno ḽa ṋewa maanḓa khaḽo nga nṱha ha tshaka 
dzoṱhe,…dzindimi, na dzitshaka.

177 Na khathihi a zwo ngo vha nga iyo nḓila ngei Roma u 
swika Roma ya vhahedeni i tshi rembuluselwa kha Roma ya 
mupapa, huno maanḓa a Kaṱoḽika a phaḓalala shangoni, a ita 
tshivhidzo tsha Kaṱoḽika tsha dzitshaka.

Huno vhoṱhe vha dzulaho kha ḽifhasi vha ḓo mu 
luvha, vhe madzina avho a si ṅwaliwe buguni…

178 “U songo kwama Mapfura Anga na veine!” Ni a vhona?
Huno vhoṱhe vha dzulaho kha ḽifhasi vha ḓo mu luvha, 

vhe madzina avho a si ṅwalwe buguni ya vhutshilo ya 
Ngwana yo vhulawaho u bva tshe shango ḽa tehwa.

Arali muṅwe muthu e na nḓevhe, i ri ni a pfe.
A no isa vhuthubwa u ḓo dzhena ngomu 

vhuthubwani: a no vhulaha nga banga u fanela u 
vhulawa nga banga. Hafha hu na u sa fhela mbilu 
na…lutendo lwa vhakhethwa.

179 Zwino, ro vha nae a tshi khou ḓa, madekwe, e na banga 
ḽawe ḽihulwane, u vhulaha.
180 Ri a wanulusa uri u a vhulawa nga banga, na ene-vho, 
banga ḽa Ipfi. Ipfi ḽa Mudzimu, ḽo halifha, ndi mutsheahoṱhe 
kavhili, ḽi a mu shidzha, ḽi mu vhea henefho fhasi. Lindelani 
u swika Mibvumo ya Sumbe i tshi amba maipfi Ayo, a itsho 
tshigwada tshine zwa vhukuma tshi nga dzhia Ipfi ḽa Mudzimu 
huno ḽa Ḽi vhea henefho, Ḽi ḓo ita tshiḽai huno ḽa tshea. Huno 
vha nga kona u vala maṱaḓulu. Vha nga kona u vala itshi, kana 
u ita itsho, tshiṅwe na tshiṅwe tshine vha ṱoḓa u ralo. Vhugala! 
U ḓo shidzhwa nga Ipfi ḽi no bva mulomoni Wawe, ḽi re na 
vhuhali u fhira banga ḽa mutsheahoṱhe. Vha vha vha tshi nga 
kona u vhidza thani dza bilioni dza ḓana dza dzithunzi arali 
vho ṱoḓa u ralo. Amene. Tshiṅwe na tshiṅwe tshine vha amba, 
zwi khou yo bvelela, ngauri Ndi Ipfi ḽa Mudzimu ḽi bvaho 
mulomoni wa Mudzimu. Iina. Amene. Mudzimu, tshifhinga 
tshoṱhe, Ndi Ipfi Ḽawe, fhedzi tshifhinga tshoṱhe U shumisa 
munna u Ḽi shumisa.
181 Mudzimu o vha a tshi nga vha vhidzela dzithunzi, fhasi 
ngei Egipita, fhedzi O ri, “Mushe, uyo ndi mushumo wau. Ndi 

ḓo tou vhudza zwine wa tea u ita, huno iwe u ye u ite.” O ita 
izwo nga vhuḓalo. Ni a vhona? U—U ḓo vha o nanga ḓu—ḓuvha 
u vha vhidza, O vha a tshi nga kona u vhanga ṅwedzi uri u ḽi 
vhidze, kana muya u ḽi vhidza. Fhedzi, Ene—Ene o ri, “Mushe.” 
Izwo, izwo…O nanga munna Wawe. Zwo luga.
182 Zwino ri a wanulusa hafha, uri uyu Saṱhane, nga murahu 
ha u rahelwa nnḓa ha Ṱaḓulu, u ḓiitela vhudzulo kha ḽivhanda. 
Huno zwino ndi ene ḽivhanda; mulwanakristo, muporofita 
wa khole-khole, huno zwino ḽivhanda. Huno o ṋewa dzina 
ḽa Lufu! Huno Vhudzulavhafu vhu a mu tevhela! Saṱhane o 
ḓalaho, kha khuluṋoni yawe! Yawee, nṋenṋe! Kha ḽifhasi, ndi 
ene Saṱhane, muimeli, kha ḽifhasi, uri ene zwino ndi ṱhoho ya 
mivhuso ya shango, yeneyo mivhuso i fanaho ye a i ṋekedza 
kha Murena Yesu kha Mateo ya 4. Saṱhane zwino u vha khosi 
yo ḓalaho.
183 Zwino, izwi zwi bvelela ngavhuya. Ndi ene muporofita 
wa khole-khole zwino. U ḓo vha ḽivhanda, nga murahu ha 
tshikhathinyana, musi a tshi vunḓekanya mulanga wawe 
henefho na Vhayuda. Inwi ni a ḓivha uri riṋe hani…Zwo 
luga, dzhielani nzhele zwino, u ḓo ṋewa mbilu ya ḽivhanda, 
nga itsho tshifhinga, huno Saṱhane u ḓo ḓiitela vhudzulo kha 
muthu. Ngauri, musi Tshivhidzo tshi tshi ya nṱha, Saṱhane u 
a pandelwa. Ni a vhona? Ni a vhona? Zwo itwa, zwenezwo, u 
vhea mulandu hawe hu a itwa. Ni a vhona? Zwino, samusi…
184 Sedzani, samusi Murabeleli a tshi kha ḓi vha kha 
Khuluṋoni, Saṱhane a nga kona u ima henefho huno a 
sema, ngauri ndi ene ramilayo wa thungo iṅwe. Ndi ene 
muhanedzi wa Kristo. Huno Kristo ndi…O ima henefho, 
mu—mu—muhanedzi o ima henefho, u khou ri, “Fhedzi, 
lindelani! Adamu o wa! Adamu o ita itshi! Ndo mu fhenya. 
Ndo wana mufumakadzi wawe uri a tende mazwifhi. Huno Wo 
amba uri u ḓo laṱwa ngatsho. Ndo tshi wana!”
185 Fhedzi hafha hu na Mupfumedzanyi o imaho henefho, 
amene, Murengululi wa Lushakani, amene, o ima henefho na 
Malofha ane a nga dzhia mbilu yo vhifhesaho ya muitazwivhi 
huno a i shandukisa. Mupfumedzanyi u kha Khuluṋoni. Ee, 
muṋe wanga.
 Saṱhane a ri, “Fhedzi vha na mulandu!”
 A nga kona u ri, “A vha na.”
186 Iyo Clorox yo tumbulwa, kana yo magiwa, u dzhia dondo, 
u dzhia u ṋea muvhala ha inki kana ḽiṅwe dondo-vho. Vho ḽi 
wana. Vha ḓo ḽi vunḓekanya u swika ni si tsha ḽi wana hafhu. 
Ḽi ya murahu kha dzigese, huno nḓilani yoṱhe ya u ya murahu 
kha tshedza tsha khosmiki. Huno molekule dzo fhiraho na 
tshiṅwe na tshiṅwe-vho, u swika ḽi tshi rembulutshela kha ya 
vhubvo hune ya bva hone. Ndi tsiko. Ho vha na…Tsiko yo 
ḓo tea u bva kha Musiki. Fhedzi khemikhaḽa dzoṱhe dze dza 

magiwa huno dza vhewa fhethu huthihi, dzo vunḓekana, huno 
izwo ndi zwone fhedzi zwi re hone khazwo. A hu tshe na zwo 
engedzeaho zwatsho. Na tshone—tshone tshipiḓa tsha maḓi, 
tshi ṱangana na Clorox, ine ya vha milora.
187 Amene! Vhugala kha Mudzimu! Tshoṱhe tsho kuna. Izwo 
ndi zwine Malofha a Yesu Kristo a ita kha ṅwana wa ngoho wa 
Mudzimu, musi a tshi bula itsho tshivhi huno a ima henefho, o 
itwa o lugaho kha Yawe…Khathutshelo! Vhuḓi! Naho arali zwi 
zwihulwane nga maanḓa u swika Mudzimu a tshi ri, “Ndi nga si 
kone u zwi elelwa. Huno zwa vhukumakuma ndi murwa Wanga.”
188 “Ngoho, Ndi ri kha inwi, arali na ri kha iyi thavha 
‘sudzuluwa,’ huno na sa timatime mbiluni yaṋu, fhedzi na 
tenda kha zwe na amba, inwi…zwi ḓo khunyelela. Inwi 
ni nga vha na zwe na amba uri zwi vhe hone.” Ni murwa o 
rengululwaho. Amene! Ndi a ḓivha uri izwo ndi ngoho.
189 Ndo vhona zwisindi zwi tshi bvelela hangei, nga zwifhinga 
zwa rathi zwo fhambanaho, lwe nda sa ḓivhe tshine tsha 
ḓo vha tsho dzula hafha. U tou nga, U kona u sika zwisindi 
nga nḓila i fanaho vhunga A tshi nga kona u sika dzithunzi, 
kana zwiḓula, kana tshiṅwe tshithu-vho. Ene, Ndi Mudzimu, 
Musiki. Ndi zwone! Huno musi hu si na tshivhili tshi faho…
190 Fhedzi musi itsho tshivhi tsha uyo a faho tshi tshi buliwa 
huno tsha poselwa ngomu ha iyo Clorox, ya biḽitshi ya Yesu 
Kristo, I biḽitsha tshivhi tshoṱhe. Ene ho ngo vangiwa lwo 
ṱambaho, a si na tshivhi, a si na khakho. “O bebwaho nga 
Mudzimu ha iti tshivhi, ngauri ha koni u ita tshivhi.” Biḽitshi 
i ima vhukati hawe na Mudzimu. Naa i nga vhuya ya swika 
henefho hani, musi i tshi tshi vunḓekanya huno ya tshi rumela 
murahu kha uyo we a tshi shanda! Amene!
191 Whew! Ndi pfa ndi wa vhurereli. Ndi—ndi a ni vhudza, 
ndi wana minyanyuwo zwino musi itshi tshi tshi thoma u 
dzumbulula.
192 Dzhielani nzhele, Saṱhane nga vhuḓalo, e kha khuluṋoni 
yawe. Ee, muṋe wanga. O i ṋekedzela Mudzimu, o i ṋekedzela 
kha Murena washu. Hafha u hone, o dzula hafha, e na mbilu 
yawe ya ḽivhanda khae. Zwino, hafha ndi muthu, ḽivhanda, 
diabolo o ḓiitelaho vhudzulo kha muthu. U ita u ḓivhonadza 
hawe hafha kha ḽifhasi, fhasi ha u hoya ha khole-khole. Yawee, 
nṋenṋe, vhuḓi! Fhasi ha u hoya ha khole-khole ha Ipfi ḽa 
ngoho, u ḓiḓowedza na Ipfi.
193 O ita zwenezwo zwithihi zwe tshifanyiso tshawe—tshawe 
tsha ita, tshe tsha vha tshi Yudasi, miṅwaha ya zwigidi zwivhili 
zwo fhiraho. Naa o ita mini? Yudasi o dzhena ngomu, sa mutendi, 
e diabolo u bva u rangani. “O bebwa e murwa wa tshinyalo.” 
Ho ngo kokodza tshithu kha Yesu, ngauri O mu ḓivha u bva u 
rangani; amene, ngauri O vha e Ipfi. Zwo luga. Huno, elelwani, 
Yudasi o dzhia fhethu ha mufaragwama, huno a wa nga tshelede.

194 Tshivhidzo tsha ṋamusi tshi ita nga u ralo! Tshivhidzo 
tsha Kaṱoḽika, vhunga ro dzhiela nzhele madekwe, tshi 
tshi badelisa tshumelo dza thabelo, a tshi khou badelisa 
dzithabelo, huno a tshi khou badelisa tshiṅwe na tshiṅwe. 
Zwo ṱoḓou fana, huno ha wela zwenezwo zwithihi kha 
vhananyana vha tshivhidzo tsha Kaṱoḽika, tsho vha tshi 
Vhaporotestanti. Tshithu tshoṱhe tsho putelwa nga tshelede. 
Henefho ndi he Yudasi a wa, huno hafha ndi he a wa, huno 
henefho ndi he Vhaporotestanti vha wa.
195 Sedzesani, u gadisa bere tseṱhana musi a tshi bvelela kha 
u gada hawe, u gada uhu ha u fhedza. U kha hawe ha u fhedza 
zwino. Zwino, izwo a si zwa ḓuvha ḽashu. Izwo zwi ḓo vha 
fhasi. Ndi Pfundo, lwo buliwa. Ngauri, ni a vhona, Tshivhidzo 
tsho no ḓi gonya nṱha musi izwi zwi tshi bvelela. Musi Kristo 
a tshi bvelela hafha kha ḽifhasi, vhunga—vhunga—vhunga…
Uyu muthu u a bvelela, huno u vha tshoṱhe, tshoṱhe diabolo; 
u bva kha mulwanakristo, nḓilani yoṱhe u tsa fhasi, nga kha 
muporofita wa khole-khole, zwenezwo ngomu ha ḽivhanda, 
na diabolo ene muṋe. Huno u khou gadisa bere tseṱhana, i 
re na mivhala hoṱhe, huno ho ṱanganyiswa tshaka dzoṱhe dza 
mivhala, u mu ita tseṱhana na ya lufu.
196 Fhedzi musi Murena washu a tshi bvelela hafha kha 
ḽifhasi, U ḓo vha a tshi khou gadisa bere yo tshenaho sa 
mahaḓa. Huno U ḓo vha tshoṱhe, nga vhuḓalo, Imanuele, Ipfi 
ḽa Mudzimu ḽo ḓiitelaho vhudzulo kha Muthu. Ni a vhona? 
Izwo zwi tou vha zwo fhambanaho u fhirisa zwine zwa vha 
ngomu hazwo. Iyo ndi phambano yazwo.
197 Dzhielani nzhele, mulwanakristo u kha bere tseṱhana, 
mivhala yo ṱanganywaho. Bere ndi ḽivhanda ḽine ḽa imela 
maanḓa. Maanḓa aḽo o ṱangana tshoṱhe. Ndi ngani? Ndi 
politiki, ndi—ndi maanḓa a lushaka, ndi maanḓa a vhurereli, 
ndi maanḓa a madimoni. Ndi tshaka dzoṱhe dza maanḓa o 
ṱanganywaho, bere yo ṱanganaho, ye ya vha i tseṱhana. I na 
tshaka dzoṱhe dza maanḓa.
198 Fhedzi musi Yesu a tshi ḓa, ndi kha bere ya muvhala 
muthihi wo dombitelaho, Ipfi. Amene!
199 Iyi i ṱanganyisa mivhala yayo, mutswuku, mutshena, 
mutswu; mivhala miraru kha muthihi, u imelwa nga muthihi. 
Huno maanḓa mararu o imelwa nga muthihi; bere tshena, 
bere ntswu, bere tswuku. Huno khare tharu, kha nthihi. Ni a 
vhona? Ngoho.
200 Ndo vhona khare, nṋe muṋe; nda ima, oo, afho tsini huno 
nda i sedza. A yo ngo ntendela u swika khayo, nga nṱhani 
ha ngilasi, khayo. Ngauralo yo vha i henefho, ganzhe ḽihulu 
khayo, o dzula kha phuthumennde: ya khare tharu. Ngauralo 
ndi a ḓivha uri ndi ngoho. Uh-huh. Ngauralo o vha e henefho, 
wa khare tharu, muimeli: ṱaḓulu, vhuṱanzweloni, na ḽifhasi.

201 Maanḓa mararu o ṱangana fhethu huthihi, ni a vhona, 
oṱhe o ṱangana nga muvhala, tseṱhana. Lufu lwo ambelwa kha 
tshithu tshoṱhe; zwa politiki, na—na vhurereli, na—na maanḓa 
a madimoni, o ṱangana fhethu huthihi. Politiki, ndi ene khosi 
ya politiki, Saṱhane o ralo. O thanya! Whew! Ngoho. Ni songo 
lingedza u mu fhira. Itonu—itonu fulufhela Murena. Ndi 
zwenezwo fhedzi.
202 Vhunga ndi na, zwoṱhe, ndo ya khazwo u rangani. Zwoṱhe 
zwo thanya, dzipfunzo na zwithu zwa u ralo, zwi bva thungo 
mmbi. Itonu zwi tevhela nga kha Luṅwalo, ni wanuluse arali 
izwo zwi zwone. Tevhelani vhana vha Kaini huno ni vhone 
zwine vha vha zwone. Zwenezwo tevhelani vhana vha Sethe, 
vhonani zwe vha vha vhe zwone. Hu si musi ndi tshi khou ima 
na u sa ḓivha, na luthihi. Hai, muṋe wanga. Fhedzi inwi ni dzhia 
vhaṅwe vhathu, a zwi konadzei, vha Bivhili, a si kanzhi…
203 Huno hu na muṅwe o rinwaho Paulo, we a vha e munna 
o thanyaho, huno o amba uri o ḓo tea u hangwa tshiṅwe na 
tshiṅwe tshe a ḓivha, u itela uri a ḓivhe Kristo. O ri, “Na 
khathihi a thi ḓi kha vhoinwi na maipfi a u ungeledza a vhuṱali 
ha vhanna, fhedzi ndi ḓa kha vhoinwi nga Maanḓa a mvuwo ya 
Kristo.” Izwo ndi zwone, Maanḓa a Muya Mukhethwa!
204 Sedzani vhaṅwe. Vhaṅwe vhavho a vho ngo vhuya vha 
ḓivha tsha u ḽa kha tshanḓa tsha monde. Huno—huno, oo, a 
sedza fhasi nga kha tshikhathi tsha vhaporofita, na hune vha 
bva hone, na zwiṅwe-vho. Ni a vhona uri ndi ri mini?
205 Ni a vhona, ndi ane a vha o thanyaho, wa u ṱalifha, na 
vhuṱali. Vhuṱali ndi kokotolo tshithu tshenetsho tshi no ni 
ṱuwisa kha Mudzimu.
206 O vha e na maanḓa mararu, kana vhulanguli 
vhuraru—vhuraru: ḽifhasi, Ṱaḓulu, na vhuṱanzwelo.
207 Ene ndi, ene muṋe, vhuraruthihi. Izwo ndi zwe a itwa 
ngazwo. Huno u gadisa kha vhuraruthihi. Maanḓa awe a kha 
vhuraruthihi. Khare yawe i kha vhuraruthihi. Bere yawe i 
kha vhuraruthihi. Izwo ndi zwine a vha zwone, vhuraruthihi; 
maanḓa a vhuraruthihi, khare ya vhuraruthihi, bere (gadisa) 
ya vhuraruthihi; izwo ndi zwa dziofisi, nṋa hafhu, ni a vhona, 
nṋa hafhu. Zwo luga.
208 Zwipiḓa zwiraru zwa mushumo wawe, zwi mu ita muthu 
muthihi, Saṱhane o ḓiitela vhudzulo kha muthu. Zwipiḓa zwiraru 
zwa mushu-…mulwanakristo, muporofita wa khole-khole, 
na ḽivhanda. Vhone vhararu, vha tshi khou fanyisa, ni a vhona. 
Zwino hu na tshaka tharu, zwino, henefho hu a mu ita.
209 Mudzimu, Mudzimu u ḓiita a ḓivhiwaho, na ene-vho, 
maḓini, Malofha, Muya; zwi ita Mukriste murwa wa Mudzimu, 
nga Ipfi ḽa Mudzimu. Ni a vhona? Huno aya maanḓa mararu 
a mu ita diabolo. Ni a vhona? Oo, Aya a hafha, ndi maḓi, 

Malofha, na Muya, une wa vha wa Mudzimu. Huno iyo ndi 
politiki, vhurereli, na maanḓa a madimoni, o ṱangana fhethu 
huthihi, zwi mu ita diabolo.
210 U ḓa ha u thoma ha Kristo, wa u fa. U ḓa kararu. Kristo 
u kha vhuraru. Ni a vhona? (Sedzesani uri u ḓa hani; ndi 
wa vhuṋa.) Sedzesani Kristo. U ḓa ha u thoma, U ḓa sa a 
faho, u bvisa malofha na u fa. Naa izwo ndi zwone? Uho ndi 
u ḓa Hawe ha u thoma. U ḓa ha vhuvhili ndi U Takulelwa 
Ṱaḓulu; ri ṱangana Nae lutomboni, a sa tsha fa. U ḓa Hawe 
ha vhuraru, Ndi Mudzimu o itaho vhudzulo kha muthu. 
Amene! [Mukomana Branham u vhanda zwanḓa zwawe 
kathihi—Mudz.] Mudzimu, Imanuele, u vhusa kha ḽifhasi! Izwo 
ndi zwone, vhararu fhedzi.
211 Tshipiḓa tsha vhuṋa tsha munameli, sedzesani. Tshipiḓa 
tsha vhuṋa tsha uyu munameli tshi vhidzwa Lufu. Lufu lu 
amba “u fhandekana na Mudzimu lwa U Ya Nga Hu Sa Fheli.” 
Izwo ndi zwine zwa amba lufu, u vha o fhandekanaho na 
Mudzimu lwa U Ya Nga Hu Sa Fheli.
212 Zwino, arali ro vhea uyu muthu nnḓa, kilasi, arali ro 
sumbedza nga Bivhili, uri uyo muthu ndi nnyi; huno ro vhuya 
ra dzhia mivhundu, fhethu na huṅwe na huṅwe, zwo tou 
kokotolo zwidodombedzwa, henefho u tsa fhasi. Huno zwino 
u a vhidzwa, nga goni, “Lufu.” Izwo ndi zwine A mu vhidza 
zwone. Elelwani, hafha, ni a vhona, lufu ndi phandekanyo ya 
U Ya Nga Hu Sa Fheli.
213 Elelwani, vhakhethwa a vha fi. Vha a eḓela, hu si 
u fa. “Ane a pfa Maipfi Anga, huno a tenda kha Uyo we a 
Nthuma, u na Vhutshilo Vhu Sa Fheli.” Izwo ndi zwone. “A 
nga si dzhene ngomu khaṱhuloni; o fhira lufuni a dzhena kha 
Vhutshilo. Ndi nṋe mvuwo na Vhutshilo,” o ralo Yesu. “Ane 
a tenda kha nṋe, naho o fa, naho zwo ralo u ḓo tshila. Huno 
uyo a no tshila huno a tenda kha Nṋe a nga si fe na khathihi.” 
Lazaro, o fa? “O eḓela.”
214 “Ni songo ofha, musidzana ho ngo fa, fhedzi o eḓela.” 
Vho Mu sea lu ṱungufhadzaho. Naa izwo ndi zwone? Yawee, 
nṋenṋe! Ni a vhona, vhakhethwa a vha fi.
215 U fhandekana na Mudzimu ndi lufu, lufu lwa U 
Ya Nga Hu Sa Fheli. Huno uyu muthu u vhidzwa “Lufu,” 
ngauralo ṱutshelani kule hawe. Naa ndi nnyi? Sisteme yo 
dzudzanywaho, ya dzangano; ya u thoma, nomboro ya u 
thoma, tshivhidzo, tsho dzudzanywaho, huno musi a tshi dzhia 
pfe—pfeseso ya Constantine, kha Khoro ya Nicaea.
216 Ro ḓisa avha vhasadzi, madekwe, huno ra sumbedza nḓila 
ye Efa, muselwa wa u thoma, phanḓa ha musi munna wawe a 
sa athu vhuya a ya khae, o wa, nga u sa tenda Ipfi ḽa Mudzimu 
ngei Edeni. Muselwa wa tshimuya we a bebwa nga Ḓuvha ḽa 

Pentekoste ya Kristo, A sa athu swika khae, ho bvelelani? O 
wa, ngei Roma. Mini? O xelelwa nga maanḓa a Ipfi, u itela 
dogima. Amene. Yawee, nṋenṋe!
217 Ndi—ndi—ndi pfa munyanyuwo u tshi ḓa hafhu kha nṋe, 
ee, muṋe wanga, ndi tshi elekanya nga ha izwo zwi re…A 
thi khou amba u ita nga nḓila i pengaho. A thi khou amba 
izwo. Fhedzi ndi tou…Inwi a ni limuhi zwine izwo zwa 
ita kha nṋe. Ndo vha ndo dzula kha izwi kha aya maḓuvha 
maṋa zwino. Itonu…huno ndo tou vha uri ndi ambe tshiṅwe 
tshithu, zwa nga zwi a nnyita uri ndi pfe ndi muthu hafhu. 
Inwi ni a ḓivha zwine nda amba. Iina. Zwo luga. Itonu thoma u 
amba nga u ralo, huno ni vhona mabono a tshi khou vha hone 
fhethu hoṱhe. Izwo ndi zwone. Ni a vhona, itsho ndi tshone 
tshi nnyitisaho uri ndi ambe tshiṅwe tshithu uri ndi dovhe ndi 
vhuyelele, huno nda dzinginyisela murahu hafhu. Ni a vhona?
218 Naa no no vhuya na nnzhiela nzhele musi ndi na muya 
wa u ṱalukanya? Ndi ḓo amba tshiṅwe tshithu, nda ita uri 
vhathu vha see; zwenezwo ndi ḓo amba tshiṅwe tshithu, nda 
ita uri vhathu vha lile; zwenezwo ndi ḓo amba tshiṅwe tshithu, 
nda vha ita uri vha sinyuwe. Ndi na tshiṅwe tshithu tsho 
vhonalaho. Huno ndi ḓo amba tshiṅwe tshithu, u vhona nḓila 
ine zwa dzhia, zwenezwo nda vhona uri ndi lushaka-ḓe lwa 
tshedza lu re khavho, zwine zwa itea. Zwenezwo ndi a ḓivha 
uri zwi ngafhi, huno ndi a ḓivha uri kana Ḽi khou vhidza 
kana hai. Arali ḽi sa khou ralo…Dzulani henefho, mutendi wa 
vhukumakuma, zwo luga. Inwi ni a vha vhidza, zwenezwo, na 
ri, “Inwi, Mukeneṅene.” Ni a vhona.
219 Huno musi ni tshi swika fhasi, Muya u thoma u ḓolisa, 
zwenezwo ni thoma u vhona uho u taidza hu tshi bva huṅwe 
na huṅwe, ni a vhona, nga u ralo, u mona hoṱhe, u mona hoṱhe 
lufherani. Ngauralo, itsho ndi tshone tshi nnyitisaho uri ndi 
ambe tshiṅwe tshithu, ndi nge ndi thoma murahu hafhu, u 
thoma hafhu nga vhuswa, ni a vhona.
220 U bva tsha Swondaha yo fhiraho, ndi tou dzula henefho 
lufherani, ndi tshi khou tou rabela, ndi zwenezwo fhedzi, huno 
fhasi ha nḓodzo. Huno ndi a ḓivha uri Iḽi ndi ḽone. Inwi ni 
tenda Mudzimu. Ndi a ḓivha uri ni a ralo. Inwi itonu sedzesa 
vhufheloni ha vhege. Uh-huh. Ni a vhona? Ni a vhona? Zwo 
luga. Ni a vhona?
221 Zwino, lufu lu amba u fhandekana na Mudzimu lwa U Ya 
Nga Hu Sa Fheli. Huno elelwani, zwino, vhakhethwa a vha fi.
222 Elelwani, muselwa wawe o ṋewa bere tseṱhana…Ndi 
khou amba, uyu munameli o ṋewa bere tseṱhana, u—u ya 
phanḓa nayo. O ṋewa iyi—iyi bere tseṱhana, u ya phanḓa nayo. 
Huno o gadisa iyi bere tseṱhana, ya lufu. Zwino ri a ḓivha zwe 
izwo zwa vha zwi zwone. Ri a ḓivha zwe itsho tshivhidzo tsha 
vha tshi zwone.

223 Huno elelwani, madekwe, o vha a sa tou vha 
“murengisamuvhili fhedzi,” o vha e “mme wa dziphombwe.”
224 Huno ri a wanulusa, uri zwe zwa mu ita murengisamuvhili, 
zwo vha zwi, musadzi ane a vha itsho tshifanyiso tsha musadzi. 
Nṋe ndi tou…Ndi ipfi ḽi songo lugaho, u amba vhukati ha 
vhathetshelesi vho vanganaho. Fhedzi Bivhili i amba zwauri, 
inwi ni a vhona. Ngauralo, zwenezwo, ri a limuha uri uyo 
ndi—uyo ndi musadzi a no tshila a sa fulufhedzei kha miano 
ya mbingano yawe. Huno inwi ni a vhona, u tea u vha, u a 
ḓiamba ene muṋe, u ḓivhidza, “Khosikadzi ya Ṱaḓulu.” (Uyo 
u ḓo vha Muselwa wa Mudzimu. Mudzimu ndi Kristo.) Huno 
ri wana uri u khou ita vhudzekani vhu si ha mbingano, huno 
u khou vhangela khosi dza ḽifhasi u ita vhudzekani vhu re nga 
nnḓa ha mbingano, na vhanna vho pfumaho vhoṱhe, na vhanna 
vhahulwane vhoṱhe. Ḽifhasi ḽoṱhe ḽo mu tevhela. Ni a vhona?
225 Huno zwenezwo ri a wanulusa uri o bveledza vhaṅwe 
vhananyana, huno vho vha vhe dziphombwe. Naa phombwe 
ndi mini arali hu si murengisamuvhili, zwenezwo zwithihi; 
mu-ita-vhudzekani vhu re nga nnḓa ha mbingano, vhudzekani 
vhu re nga nnḓa ha mbingano, vhuvhi, vhupombwe, u ita. Naa 
vho ita mini? Vho dzudzanya, vho vha na sisteme, vho funza 
sisteme dzo itwaho nga muthu, Pentekoste na tshivhalonyana 
tshoṱhe!
226 Zwino, ni songo tendela luvalo lwaṋu—lwaṋu lu tshi wela 
tshikwamani tshaṋu, Pentekoste. I ri ni ndi ni vhudze tshiṅwe 
tshithu. Kha ri sedze tshithu henefho tshifhaṱuwoni. Ro lengesa 
fhasi nḓilani zwino, u ya kha u posa mavili. Sedzani hafha.
227 Ri khou tshila kha Tshikhathi tsha Tshivhidzo tsha 
Laodikea. Huno itsho ndi tshone tshikhathi tsha tshivhidzo tshi 
seisesaho kha zwoṱhe, tshi a dudela, huno tshone fhedzi tshe 
Kristo a vha a tshee nga nnḓa, a tshi khou lingedza u vhuyelela 
ngomu. Huno uyo ndi mulaedza wa Pentekoste u no khou bvela 
phanḓa, ha pfi, “Nṋe ndo pfuma!” Mutukana, wo vha u mushai, 
tsha u thoma. Zwino zwa vhukuma wo pfuma, ni a vhona. “A ni 
ṱoḓi tshithu!” Huno—huno, oo, zwe na vha ni zwone!
228 A ri, “Ni fhedzi, ni a ṱungufhadza, ni bofu, ni mushai, no 
dzhielwa, huno a ni vhuyi na zwi ḓivha.”
229 Zwino, arali munna o vha e fhedzi, ngei nnḓa tshiṱaraṱani, 
huno o zwi ḓivha, mulandu, u ḓo lingedza u ḓithusa. Fhedzi 
musi a—musi a sa zwi ḓivhi, huno ni si nga mu vhudzi zwo 
fhambanaho, zwenezwo u kha tshivhumbeo tsho vhifhaho. 
Mudzimu a mu khathutshele. Ndi zwone. Dzhielani nzhele. 
Yawee, nṋenṋe!
230 Zwino, elelwani, uyu mulwanakristo, ene muṋe, e munna; 
muselwa wawe, ane a vha tshivhidzo tshawe, “o ṋewa tshikhala 
tsha u shanduka, huno ho ngo zwi ita,” kha itsho tshikhathi tsha 
tshivhidzo, Thyatira. Inwi ni a zwi humbula? Ni nga kona…

231 Zwo luga, kha ri humele murahu lwa muniti fhedzi. A 
zwi nga ri vhaisi u humela murahu lwa muniti fhedzi. Kha 
ri humele murahu, u itela ndima ya vhu2, lwa muniti fhedzi. 
Ri ḓo tou zwi vhala, ndima ya vhu2 ya…zwino, Thyatira. 
Zwino sedzani izwi, nga u ṱavhanya zwino. Nṋenṋe, ri tsini na 
tshifhinga tsha u vala, huno a ri athu thoma. Fhedzi, dzhielani 
nzhele, Thyatira. Zwino, i thoma kha ndimana ya vhu18 ya—ya 
ndima ya vhu2.

…kha muruṅwa (uyo ndi muḓinḓa) wa tshivhidzo 
ngei Thyatira ṅwala; Izwi zwithu zwi ambiwa nga 
Murwa wa Mudzimu, we maṱo awe a nga dzhikhavhu…
huno milenzhe yawe i nga musinaseṱha wavhuḓi;

Ndi a ḓivha mishumo yau, na lufuno lwau, na 
tshumelo yau, na lutendo lwau,…u sa fhela mbilu 
hau, na yone mishumo; huno iwe u na zwi fhiraho…
huno ya u fhedzisela u vha i fhiraho ya u thoma.

Nahone tshine Nda sanda kha iwe ndi zwithu 
zwi si gathi, ngauri iwe u konḓelela uyo musadzi 
Jesebele,…

232 Khezwo. Ni a mu ḓivha, Bivhilini. O vha e mufumakadzi 
wa Ahaba. Huno hafha hu na musadzi, tshivhidzo, Jesebele, 
mufumakadzi wa muporofita wa khole-khole, ane a tea u 
vha muporofita wa vhukumakuma wa Mudzimu, mupapa; 
henefho, muporofita wa vhukumakuma na mufumakadzi 
wawe, Jesebele. Zwino, Ahaba o vha a tshi tea u vha Muyuda 
wa vhukumakuma, fhedzi o vha e ḽihwarahwara, inwi ni a 
zwi ḓivha izwo, ngauri mufumakadzi wawe o sokou mu ranga 
phanḓa nga nḓila iṅwe na iṅwe ye a ṱoḓa. Ri a wanulusa, 
Jesebele u dzhia tshelede yawe huno a ranga phanḓa avha nga 
nḓila ine a ṱoḓa, na ene-vho.

…a no ḓivhidza muporofita wa musadzi, (ni a zwi 
wana?), u funza na…u langa vhalanda vhanga (ni a 
vhona, iyo pfunzo ya Jesebele yo sokou swiela shango) 
u ita vhudzekani hu re nga nnḓa ha mbingano na…u 
ḽa zwithu zwo ṋekedzwaho kha zwifanyisamudzimu.

…Ndo mu ṋea tshikhala tsha u shanduka (ni a 
vhona?) kha vhudzekani ha nga nnḓa ha mbingano 
hawe; huno ho ngo shanduka.

233 Sedzani iyi ndimana i tevhelaho.
…Ndi ḓo mu posela mmbeteni (uvho ndi 

vhudzulavhafu), na avho vha no ita vhupombwe nae 
kha maṱungu mahulwane,…(Vha no khou dzhena 
ngomu ha Maṱungu mahulwane. Hu si Tshivhidzo, 
zwino.)…nnḓani ha musi vha tshi rembuluwa kha 
mishumo yavho.

234 Zwino sedzesani, hafha.

…Ndi ḓo vhulaha vhana vhawe (phombwe dzawe) 
nga lufu (lufu lwa muya);…

235 Inwi ni a zwi tenda? [Tshivhidzo tshi ri, “Amene.”—Mudz.] 
Iḽo ndi Ipfi. “Ndi ḓo vha vhulaha nga lufu.” Huno arali vho 
vhulawa, vho fhandekanywa lwa U Ya Nga Hu Sa Fheli. Zwo 
luga. Elelwani, O mu ṋea tshikhala tsha u shanduka.
236 Tshikhathi tsha Thyatira tsho vha tshi tshikhathi tsha 
swiswi. Munameli wa bere yo swifhalaho o gada nga itsho 
tshifhinga, musi tshivhalo tshihulwane tsha vhathu na 
tshiṅwe na tshiṅwe zwi tshi tea u badelwa, huno dzithabelo, 
na—na tshumelo dza thabelo, na zwiṅwe-vho. Zwino vhonani 
bere yawe ntswu, zwenezwo, nga murahu ha musi o hana u 
shanduka ngei Thyatira, (mini?) a tshi shandukisa u gadisa 
hawe u bva kha bere ntswu u ya kha tseṱhana, lufu, u itela 
mushumo wawe wa u fhedzisela.
237 Zwino, ndi nga ḓi ṋea muthu mudzinginyo muṱuku hafha. 
U hana Mudzimu, u hana mbidzo ya Mudzimu, ni ḓo zwi ita 
lwa u fhedzisela tshiṅwe tshifhinga. Huno, u tou fana na itsho 
tshivhidzo tsho ita, zwo fhela. U sa fhela mbilu, ha Mudzimu, a 
hu nga dzuli hu tshi konḓelela muthu. Ni a vhona?
238 Huno musi tsho Ḽi hana, huno tsha hana u Ḽi ṱanganedza, 
zwenezwo tsho shanduka huno tsha ya…Zwino tshi na dzina 
ḽi no vhidzwa “Lufu,” phandekanyo. Mudzimu o ri, “Nṋe ndi 
ḓo dzhia vhana vhawe, Vhaporotestanti, na muṅwe na muṅwe 
wavho Ndi ḓo vhulaha nga phandekanyo ya U Ya Nga Hu 
Sa Fheli.” Khezwo, Tshikhathi tsha Thyatira, tshikhathi tsho 
swifhalaho. Bere yawe ntswu zwino i rembulutshela kha lufu, 
u itela mushumo wawe wa u fhedza.
239 Ni a vhona uri zwikhathi zwa tshivhidzo zwi ṱangana 
hani na Mapfundo? Zwo tou fhelela. Huno ri a ḓivha uri Zwo 
luga. Muya Mukhethwa a u iti khakho. O ri ṋea khwaṱhisedzo 
khulwane, tshifhingani tsha u fhedzisela, musi ro wana 
zwikhathi zwa tshivhidzo zwo ita ngei murahu, inwi ni a 
ḓivha.
240 Ni a vhona Mudzimu u a funa, na u konḓelela hawe! Musi 
A sa athu tshi haṱula, O tshi ṋea tshikhala tsha u shanduka. 
Huno ndi nga Dzina ḽa Murena ndi tshi amba izwi: O ṋea 
tshivhidzo tsha Porotestanti zwenezwo zwithihi, huno tshi nga 
si zwi ite. Mulaedza wo dzinginyisa huṅwe na huṅwe, huno 
tshi nga si zwi ite. Tshi khou yo vha na dogima dzatsho na 
dzindaela, a thi londi uri ni Zwi ṱalutshedza zwingafhani.
241 Vhunga ndo amba ngei Chicago, ḽiṅwe ḓuvha, phanḓa ha 
vhashumeli vho engedzeaho u fhira vhathu vho dzulaho hafha! 
Huno henengei vho vha na nṋe ndo fhumula, nga ha Pfunzo, 
mbeu ya ṋowa na izwi zwiṅwe zwithu zwoṱhe. Ndo ri, “Muṅwe 
muthu wanani Bivhili yaṋu, huno ni ḓe ngeno huno ni ime tsini 
na nṋe.” Huno a hu na muthu we a amba tshithu.

242 Tommy Hicks a ri, “Nṋe—nṋe na khathihi a thi athu 
pfa Izwo vhunga u rangani, Mukomana Branham. Ndi ṱoḓa 
maḓana mararu a idzo theiphi. Ndi khou yo dzi rumela 
vhashumeli vhanga vhoṱhe.”
243 Ho vha hu na vha fuṱhanu, kana vha fusumbeṱhanu, vhe 
vha ri, “Ndi khou ya henengei fhasi u dovha u lovhedzwa.” 
Naa vho ḓa? Na muthihi wavho. Ndi ngani? U vha ṋea 
tshikhala tsha u shanduka! Huno U ḓo posela vhana vhaṋu 
kha lufu, lufu lwa muya.
244 Ri ḓo doba izwo vhusiku ha matshelo, Murena a tshi funa, 
kana vhusiku ha Mugivhela, kha aya Mabulayo e a fhira. Inwi 
sedzani zwi no itea henefho.
245 Vhunga U ṋea Egipita, U ṋea Egipita fhethu ha u shanduka. 
Huno iḽo bulayo ḽa u fhedzisela ḽo vha ḽi ḽifhio? Ḽo vha ḽi lufu.
246 Iḽo ndi bulayo ḽa u fhedzisela ḽe ḽa rwa tshivhidzo tsha 
Pentekoste, ndi lufu lwa muya. Tsho fa. Izwo ndi nga Dzina 
ḽa Murena. Tsho fa nga lwa muya. O tshi ṋea fhethu ha u 
shanduka, huno tsho Hu landula. Zwino tsho fa. Tshi nga si 
vuwe hafhu na khathihi.
247 Huno avho vhathu ngeyo nnḓa, vha tshi khou 
lingedza u ḓisa ngomu Vhaepiskopaḽi na vhotshifhe, na 
vhaṅwe-vho, huno vha tshi vha vhidza, “Khotsi Mukhethwa 
Mukeneṅene.” Mulandu, vha tea u vha na ṱhoni nga vhone 
vhaṋe. Muthu a nga vha bofu hani! Naa Yesu ha ambi? Musi 
uyo musidzana o eḓelaho a tshi ḓa u renga Mapfura, ho ngo 
A wana!
248 Muthu muṅwe na muṅwe, ni pfa vhathu vha tshi ri, “Ndo 
wana Muya Mukhethwa. Ndo amba nga dzindimi.” Fhedzi a 
vha ṱoḓi u ḓa kha tshivhidzo tshi no nga itshi. “Oo, inwi ni a 
ḓivha, a thi tendi uri ndi ṱoḓa u ya fhethu ho raloho.” Huno 
zwenezwo ni ri ni na Muya Mukhethwa?
249 Fhedzi ni ṱoḓa nḓila dzaṋu dzo hulisiwaho. Ni ṱoḓa u dzula 
Babele huno na ḓi ḓiphina nga phaṱhutshedzo dza Ṱaḓulu. Ni 
tea u nanga. Ni nga si kone u dzula ngeyo nnḓa shangoni huno 
na shumela Mudzimu nga tshifhinga tshithihi. Yesu o amba uri 
ni nga si kone u shumela Mudzimu na mamona. Ngauralo arali 
ni si nga lavheleli…
250 Arali na tshidzwa nga ngoho, ni ḓo ḓiphina nga miṱangano 
hune Muya Mukhethwa wa khou Ḓikhwaṱhisedza huno wa 
sumbedza uri Ipfi ḽa Mudzimu ḽo ralo.
251 Muṅwe o ri, “Vhathu vha ita phosho khulusa. I nnyita uri 
ndi vhe na mazhuluzhulu.” Ni ḓo vha na mazhuluzhulu arali 
na ya Ṱaḓulu. Huno ni tou elekanya, musi vhone vhoṱhe vha 
hangei, zwenezwo mini nga hazwo? Yawee, nṋenṋe! Nga nḓila 
ine Murena a ṱoḓa u wana…

252 Ha fheli mbilu, vhunga zwe A vha e zwone maḓuvhani 
a Noaxe. O lingedza nga maanḓa. O tambula tshifhinga 
tshilapfu, lwa miṅwaha ya ḓana na fumbili, u vha wana uri 
vha shanduke. A vho ngo zwi ita.
253 Maḓuvhani a Egipita, O rumela mabulayo na tshiṅwe na 
tshiṅwe-vho. A vho ngo zwi ita.
 O ruma Yohane. A vho ngo vhuya.
254 O ruma Yesu, u fa, u tshidza tshigwada tshoṱhe tshi no ḓo 
pfa Ipfi.
255 Huno zwino, maḓuvhani a u fhedzisela, O fulufhedzisa 
hafhu uri U ḓo rumela Mulaedza u Mu vhidzela nnḓa, huno 
a vhuyedzedza Lutendo lwa vhubvo murahu Khaḽo, murahu 
kha Ipfi. Huno a vha nga Ḽi ṱanganedzi. Ndi vha dogima nga 
maanḓa, kha dzidogima na ndaela dzavho, u swika vha sa 
Ḽi ṱoḓi. Oo, vha elekanya uri arali vho vha vhe na…arali 
Muruṅwa o tshimbila fhasi; fhedzi Mudzimu ha nga ḓo ita izwo.
256 U dzhia tshiṅwe tshithu tshi sa ḓivhi nahone tshi re tsilu, 
tshiṅwe tshithu tshine tsha sa ḓivhe ABC dzaṋu kana—kana 
tshiṅwe tshithu. Huno zwenezwo U dzhia ulwo lushaka lwa 
muthu, ngauri A nga kona u dzhia tshiṅwe tshithu tshine tsha 
sa vhe tshithu huno zwenezwo a shuma nga khatsho. Samusi 
tshiṅwe tshithu tshi tshi elekanya uri ndi tshone tshiṅwe 
tshithu, zwenezwo vha nga kona u sa ita tshithu ngatsho. Ene 
tshifhinga tshoṱhe o ita izwo. Ni tea u vha a si tshithu, u vha 
muṅwe muthu na Mudzimu. Yawee, nṋenṋe!
257 Dzhielani nzhele, naho zwo ralo, “O tshi ṋea tshikhala tsha 
u shanduka, fhedzi a tsho ngo zwi ita.”
258 O zwi ita hafhu; a tshi nga zwi iti. U landula hatsho, nḓila, 
i a tshi ita…Kana, u landula hawe hu ita nḓila yo fhelelaho 
kha Saṱhane uri a dzhene khatsho huno a wane vhudzulo. Izwo 
ndi zwone. U wana vhudzulo khae, ngauri tsho landula Ipfi. 
Huno izwo ndi kokotolo zwenezwo zwithihi zwine tshivhidzo 
tsha Porotestanti tsha vha zwone, phombwe, ndi ngauri tshi 
landula Ngoho yo khwaṱhisedzwaho ya Ipfi ḽa Mudzimu, huno 
izwo zwi ṋea diabolo fhethu ha u dzhena henefho ngomu huno 
a wana vhudzulo. Huno u ḓo ita tshifanyiso tsha ḽivhanda musi 
vha tshi vha tshithu tshithihi, henengei zwino, huno vha tshi 
ṱuwa kokotolo zwe A amba. Izwo ndi zwone. Amene.
259 Arali ndo vha ndi na pfunzo, ndo vha ndi tshi nga Ḽi 
bvisela nnḓa. A thi na pfunzo. Ndi khou tou lavhelela Muya 
Mukhethwa u ni dzumbululela Ḽone. Huno U ḓo ralo, kha avho 
vha…Izwo ndi zwone. U ḓo zwi ita. Ee. Dzhielani nzhele.
260 Sedzani uri hani, zwe tsha ita hafha. Tsho landula 
Mulaedza wa Mudzimu wa uri tshi shanduke. Tsho thoma, 
mulwanakristo, huno izwo ndi zwe tsha vha tshi zwone. Tsho 
ḓa, muporofita wa khole-khole, diabolo o wanaho vhudzulo 

kha muthu, huno, musi tsho ita, nga pfunzo yatsho ya u 
zwifha. Zwenezwo, kha izwo zwoṱhe, Mudzimu o tshi ṋea 
tshikhala tsha u shanduka, o lingedza u tshi wana.
261 Ni a vhona uri o vha wa u sa fhela mbilu hani? Ndi lufuno lu 
mangadzaho hani! A hu na lufuno lwo raloho! Sedzani avho, na 
avho vhe vha pfela tshifhaṱuwoni Tshawe mare na zwithu, O vha 
hangwela. Uyo ndi Mudzimu, ni a vhona. Ni songo…
262 Tshi landula Mulaedza wa Mudzimu! Sedzani, tsho 
humbelwa u shanduka, u humela murahu he tsha wa hone.
263 Huno ndi ngafhi he tsha wa tshi hone? Ipfi. Ndi zwone. Naa 
ndi ngafhi he Efa a wa e hone? [Tshivhidzo tshi ri,“Ipfi.”—Mudz.] 
Ipfi! Naa dinomineisheni yo wa ngafhi? [“Ipfi.”] Khezwo. Ni 
a vhona? A hu na iṅwe nḓila. Fhedzi, tshifhinga tshiṅwe na 
tshiṅwe, tshi ḓa henefho murahu kha Ipfi, henefho murahu 
kha Ipfi. Ni a vhona? Huno vha dzhena kha sisteme i no vha 
gidimisela murahu kule na Ipfi, ya vha gidimisela kule na Ipfi 
vhudzuloni ha u ya kha Ipfi. Dzhielani nzhele.
264 Sedzani, tsho ṋewa tshikhala tsha u shanduka, u humela 
murahu. U shanduka hu amba u “ya murahu, u humela murahu, 
u mona na tshifhaṱuwo.” Shandukani, “iyani murahu.” Huno 
tsho ṋewa tshikhala tsha u humela murahu kha zwe…
265 Zwino elelwani, tsho vha tshi tsha vhubvo, Tshivhidzo tsha 
pentekoste tshe Muya Mukhethwa wa shululelwa khatsho, nga 
Ḓuvha ḽa Pentekoste. Ndi vhangana matshudeni a Bivhili a 
ḓivhaho izwo? Ngoho, o vha o ralo. Ni a vhona henefho he 
tsha ṱuwa tshi hone? Tsho wa kha Ipfi, huno tsha ṱanganedza 
dzidogima. Tshi lavhelela…Vhudzuloni ha Muya Mukhethwa, 
tsho ṱoḓa munna mukhethwa, “Dokotela L.L., Ph., Q.U.” huno 
zwenezwo vha mu ita mupapa. Ni a vhona? Ngoho. Fhedzi, 
tshone, izwo ndi zwe tsha ṱoḓa, muṅwe muthu u tshi rabelela. 
Muṅwe muthu…Tshi tou badela tshelede yatsho, huno ndi 
zwenezwo fhedzi zwine tsha tea u ita. Ni a vhona?
266 Zwino, ndi zwenezwo zwithihi ṋamusi. Tenda vhe na bannga 
dzine vha dzula khadzo, vha badela nga maanḓa kha phuleithi ya 
u koleka, izwo ndi zwavhuḓi lwo eḓanaho. Ndi vhone muraḓo wa 
itsho tshivhidzo. Ni songo vha vhudza tshiṅwe tshithu-vho nga 
Haḽo; a vha ṱoḓi u ḓivha. Avho ndi vhananyana vhatsho.
267 Zwino, naa tsho wa kha mini? U bva kha Ipfi ḽa vhubvo ḽa 
vhaapostola vha vhuapostola na vhaporofita. Afho ndi hone he 
tsha wa hone. Afho ndi he Porotestanti ya wa hone.
268 Shandukani! Iyani murahu! Humelani murahu musi 
tshifhinga tshi sa athu ṱuwesa. A tshi athu u ṱuwesa tshifhinga. 
Nga ḽiṅwe ḽa aya maḓuvha iyo Ngwana i ḓo ṱutshela fhethu 
Hayo, huno zwenezwo zwo fhela. Ngauralo vhananyana 
vhatsho vha khou vhudziswa zwino, vha sa athu haṱulwa 
natsho, u “humela murahu.”

269 Zwino, Mulaedza wa u fhedzisela une vha u wana, ndi 
musi uyu muporofita uyu we nda vha ndi tshi khou amba nga 
hae. We, nda vha ndi tshi khou vhala bugu nnzhi nga hae. 
Huno ndi a ḓivha avho vhanna vha vhukuma, vho lugaho, 
vha ṱhalukanyo, vha u amba nga lwa u elekanya lwa muya 
nda ḓivha uri izwo zwi khou ḓa. Vha a zwi ḓivha izwo. Vha 
a zwi ḓivha uri zwi khou ḓa, ni a vhona. Vha…Fhedzi 
khombo nga hazwo, ndi, vha dzulela u amba, “Ri a zwi ṱoḓa. 
Zwi khou yo vha.” Huno musi Ḽi tshi ḓa, uri vha ḓo vha vha 
ḓiṱukufhadzaho nga maanḓa; vha ḓo pfukwa Ngaḽo vhunga 
vho ita nga tshiṅwe tshifhinga. Izwo ndi zwone. Vhathu vha 
ḓo ṅwala nga Haḽo, na tshiṅwe na tshiṅwe, vha ri, “Oo, ee, zwi 
tea u ralo.” Huno zwenezwo na Ḽi litsha ḽa sumbedza henefho 
phanḓa havho, huno vha tou ya henefho phanḓa, ni a vhona. 
Ngauralo, tshifhinga tshoṱhe vho ita izwo.
270 Sedzani zwino, Ipfi ḽa vhubvo. Vha re…vha…Tshi tea u 
shanduka, u ya murahu, naho zwo ralo, u itela uri vhananyana 
vhatsho vha vhe vho vhudziswa. U kombetshedzwa…vha ḓo 
haṱulwa, huno vha poselwa kha wonoyo mmbete muthihi huno 
vha vhulawa natsho. Vho humbelwa u humela murahu kha Ipfi 
ḽa vhubvo, u ya murahu kha Pfunzo ya vhuapostola. Fhedzi, 
vho vhoxwa nga maanḓa nga ndaela dzavho na zwithu, a vha 
nga zwi iti. Vha tou tamba Ngaḽo.
271 Zwenezwo vha ita mini? Mafhedziseloni vha vhumba 
tshifanyiso tsha ḽivhanda, maṅwe maanḓa; dzhielani nzhele, 
huno vha ita, kha Muselwa wa Ngwana, vhunga o ita kha 
Nzumbululo ya 13:14. Izwo ndi zwine vha ita, vha tou tovhola, 
zwenezwo zwithihi. Zwivhidzo zwi tamba nga Muselwa wa 
ngoho wa Kristo, vhunga Roma yo vhuya ya ita. Zwo tou 
kokotolo. Ee, muṋe wanga. Tshi ita kha ene—Muselwa wa 
vhukuma wa Ngwana u tou fana kokotolo vhunga tsho ita kha 
Nzumbululo ya 13:14.
272 Zwino dzhielani nzhele. Ri a vhona, nga Ipfi ḽa Mudzimu 
ḽa pfulufhedziso, U ḓo—U ḓo vhulaha vhana vhatsho, 
dzidinomineisheni, vhananyana vhatsho, nga lufu lwa muya. 
Zwino, iyo ndi Nzumbululo ya 2:22. Ni songo i hangwa. U 
vhulaha, ndi u isa lufuni. Huno lufu ndi “phandekanyo ya U Ya 
Nga Hu Sa Fheli i bvaho Vhuhoneni ha Mudzimu.” Elekanyani 
nga ha izwo, dzikhonani. Elekanyani nga ha izwo. Ni songo 
fulufhela kha iṅwe ya ndaela dzo itwaho nga muthu. Tshiṅwe na 
tshiṅwe tsho fhambanaho na Ipfi, inwi ṱutshelani kule hatsho.
273 Zwino sedzani, sedzani Bivhilini hafha. Yo amba uri dzina 
ḽawe ḽo vha ḽi Vhudzulavhafu, huno…Ndi khou amba:

…dzina ḽawe ḽo vha ḽi Lufu, huno vhudzulavhafu ho 
mu tevhela nga murahu.

274 Zwino, vhudzulavhafu tshifhinga tshoṱhe vhu tevhela lufu, 
kha mvelo. Musi munna wa mvelo a tshi fa, vhudzulavhafu vhu 

a mu tevhela; itsho ndi tshalo, hele, ni a vhona, iyo kha mvelo. 
Fhedzi kha muya, ndi Dzivha ḽa Mulilo, ni a vhona, zwo luga, 
ngomu phandekanyoni ya U Ya Nga Hu Sa Fheli, hune zwa 
fhiswa hone.
275 Huno—huno Maleaxi ya 4 yo ri, “Ni songo vhuya na 
ṱutshela ayo mavhivhi, kana davhi, kana tshiṅwe tshithu-vho.” 
Ndi nḓila ine shango ḽa vha nayo ya u ḓiṱambisa hafhu, u itela 
Ṅwahagidi. Ni a vhona?
276 Naa no dzhiela nzhele, munameli ndi “wa munna”? Huno 
“wa munna” tshanḓani “tshawe” e na; “munna,” muporofita 
wa khole-khole. Fhedzi muselwa wawe u vhidzwa tshivhidzo, 
“wa musadzi,” Jesebele. Ahaba; Jesebele. Mulandu, zwo tou 
fhelela u fana na tshiṅwe tshithu. Ni a vhona? Ni a vhona?
277 Vhananyana ndi “vha musadzi,” nahone, fhedzi 
na khathihi ha ṱanganedzi ṱhoho ya munna muthihi; 
Vhaporotestanti, kha avho, fhedzi u kha ḓi vha phombwe nga 
mulayo, wa pfunzo yavho, dinomineisheni, dzisisteme. Izwo 
zwi tou…Izwo ndi zwine zwa amba.
278 Dzhielani nzhele. Naa izwi zwoṱhe zwi khou ḓa kha mini? 
Zwino, ri khou tou vha na zwi no ṱoḓou swika fumimbili, 
miniti ya fumiiṋa hafha, ndi a humbulela. Sedzani uri izwi 
zwoṱhe zwi khou ḓa kha mini. Naa ndi mini? Tshi khou ya 
henengei murahu nga nḓila ye tsha ita, huno tsho thoma ngei 
Ṱaḓulu. Tshi khou ḓa kha nndwa ya tshifhinga tsha vhufhelo.
279 Tshithu tsha u thoma, ngei Ṱaḓulu, yo vha i nndwa. 
Ḽusifa a rahelwa nnḓa, huno a ḓa kha ḽifhasi. Zwenezwo a 
tshikafhadza Edeni; zwenezwo u khou tshikafhadza u bva 
tsheetsho. Huno zwino, u bva kha nndwa ngei Ṱaḓulu, i khou 
ḓa kha nndwa kha ḽifhasi; huno i ḓo fhedzwa, kha ḽifhasi, 
tshifhingani tsha vhufhelo, kha nndwa i no pfi Haramagedo. 
Zwino, muṅwe na muṅwe u a zwi ḓivha izwo. Nndwa yo thoma 
ngei Ṱaḓulu, khethwa, huno ngauralo vho mu rahela nnḓa. 
Mikaele na Vharuṅwa Vhawe vho mu kunda, a pandamedzwa. 
Huno musi vho ita, a wela henefho fhasi Edeni, huno hafha ha 
thoma nndwa fhasi hafha. A ṱangana…
280 Mudzimu o vha e na vhana Vhawe vhoṱhe vho 
khwaṱhiswaho nga Ipfi Ḽawe. Huno Efa a bvisa mutsinga 
wawe, a ri, “Ndi a tenda uri u kha ngoho, khamusi.” Huno 
henefho ya ṱuwa. Huno yo ḓi ralo, u bva tsheetsho. Zwenezwo 
Mudzimu a tsela fhasi, huno zwino U tea u…U tsela fhasi u 
rengulula avho vha no ḓo tsela fhasi.
281 Vhunga ndo amba, Mudzimu u nga mukonṱiraka muhulu. 
U vhea matheriala Awe oṱhe kha ḽifhasi, huno zwenezwo U 
fhaṱa zwifhaṱo Zwawe. Zwino elelwani, hu sa athu vha na thoro 
ya—ya mbeu kha ḽifhasi, hu sa athu vha na ḓuvha ḽe ḽa vhuya ḽa 
rwa ḽifhasi, muvhili waṋu wo vha u kha ḽifhasi, ngauri ni buse ḽa 
ḽifhasi. Ni a vhona? Ni ḽone. Mudzimu ndi mukonṱiraka.

282 Zwino, nḓila ye A vha a tshi khou yo zwi ita, ho vha hu u 
swikelela fhasi huno a wana (vhunga O ita Adamu) tshiṱhopha 
tshiṱuku tsha khalisiamu, potasi, na tshedza tsha khosmiki, 
na, “Whew!” A ri, “U henefho muṅwe murwa Wanga.” Ni a 
vhona? Zwenezwo U ḓo ḓisa tsho engedzeaho, huno, “Whew!” 
“Henefho hu na muṅwe.”
283 Fhedzi Efa o ita mini? O tshinya iyo nḓila. Huno o i ḓisa 
nga kha nyito ya vhudzekani, zwenezwo lufu lwa i rwa.
284 Zwino Mudzimu u khou ita mini? U na nnzhi nga maanḓa 
dza idzo mbeu fhasi nga kha henefho, dzo tiwaho; nga 
maanḓesa, dzo tiwaho. Huno zwenezwo, kha tshifhinga tsha 
vhufhelo, A nga si ri, “Efa, iḓa u bebe muṅwe ṅwana.” U 
ḓo (“Whew!”) vhidza, huno Ndi ḓo fhindula. Ndi zwenezwo 
fhedzi. Izwo ndi zwone. Uyo ndi muhumbulo. Musi uyo wa u 
fhedzisela a tshi dzheniswa ngomu, izwo zwi a ḽi ladza.
285 Zwino, nndwa yo thoma ngei Ṱaḓulu. I ḓo fhedzwa kha 
ḽifhasi, nga nḓila ya Haramagedo.
286 Zwino kha ri sedze huno ri vhone zwi tshi petuluwa. Huno 
khamusi ri nga zwi petulula. Murena a ri thuse zwa zwino u ita 
izwi zwino. Sedzani zwi tshi petuluwa.
287 Munameli wa tshidzumbe, sedzani zwine a ita zwino; “a 
tshi hanedzwa,” o hana u shanduka na u ya murahu kha Ipfi ḽa 
Malofha ḽa vhubvo. Ipfi ḽo vha Malofha na ṋama. Ni a vhona? O 
landula u ya murahu Khaḽo. Ndi mulwanakristo! Ipfi Muselwa 
wa ngoho, u hane-…u hanedzwa nga Ipfi Muselwa wa ngoho. 
U dzhia muselwa wawe! U hanedza uyu Muselwa wa ngoho, na 
ene-vho. Huno u dzhia muselwa wawe, huno a mu ḓisa khae, 
nga tshivhumbeo tsha vhurereli vhu vhidzwaho dzindaela na 
dzidogima. Ni a vhona? Huno zwino, a tshi khou vhona Muselwa 
mukhethwa, u hanedzana Nae. Fhedzi u vhumba muselwa wawe, 
a no vhidzwa mulwanakristo, nga pfunzo ya mulwanakristo, yo 
fhambanaho na Kristo. Ni a vhona uri u na vhukwila hani? Huno 
zwino, vhudzuloni ha u vha na lufuno lwa vhuthihi, a tshi langa, 
u luvha fhasi ha Malofha, u na dinomineisheni. Vhudzuloni ha u 
vha na Ipfi, o dzhia dzindaela, dzidogima, na zwiṅwe-vho.
288 Vhunga, huno Muporotestanti u ri, “Ndaela ya 
Vhaapostola.” Ndi ṱoḓa inwi ni tshi wana ipfi ḽayo Bivhilini. 
Muapostola, a hu na Ndaela ya Vhaapostola Bivhilini.
289 Vhunga ndo amba hafha, zwino, hu si kale, kana huṅwe 
fhethu. Arali vhaapostola vho vha vhe na ndaela, ndi Mishumo 
ya 2:38. I tou vha kokotolo zwoṱhe zwine nda ḓivha zwe a 
vhuya a vha nazwo. Izwo ndi zwe vha vhidza muthu muṅwe 
na muṅwe u ita. Musi a tshi wana muthihi wavho we a vha a 
tshi nga Vhakriste, a ri, “Naa no ṱanganedza Muya Mukhethwa 
tshee na tenda?”
 Ha pfi, “A ri ḓivhi arali hu tshi ḓo vha na…”

 Ha pfi, “Zwenezwo no lovhedzwa hani?”
290 Zwino, kha u lovhedzwa nga Dzina ḽa Yesu, kana nga 
Dzina ḽa Murena Yesu Kristo washu, kha ndi ri, izwo, izwo 
zwo luga, fhedzi izwo a si zwoṱhe zwazwo naho zwo ralo. Hai, 
muṋe wanga. Ni nga kona u lovhedzwa kafuṱhanu, vhunga 
izwo, huno na sa ite zwavhuḓi zwiṱuku u swika iyo mbilu yo 
shanduka nga Muya Mukhethwa. Zwoṱhe zwi tea u tshimbila 
zwoṱhe. Dzhielani nzhele, ndi—ndi Kristo!
291 Mulwanakristo u hana Pfunzo ya Muselwa wa ngoho, 
huno ngauralo-ha u dzhia muselwa wawe zwino huno a mu 
fhaṱa, fhasi ha ndaela yawe. U dzhia muselwa wawe huno a 
ita dinomineisheni! U beba dziṅwe dinomineisheni, vhunga 
ho redziwa kha Maṅwalo Makhethwa; u beba vhananyana. 
Huno ha iti…U vha u fana na mme awe, lwa mvelo, lwa 
shango, lwa dinomineisheni; a tshi hanedzana na Muselwa wa 
muya, Ipfi.
292 A vha ambi uri a vha vha tshivhidzo. Inwi ni amba na 
muthu wa dinomineisheni. “Ngoho, ndi wa tshivhidzo.” Naa ni 
Mukriste? “Ndi wa tshivhidzo!” Izwo a zwi na tshithu tshithihi 
u ita Naḽo! Vha ri…Inwi a ni wa Tshivhi-…Inwi, ni nga ḓi 
vha wa tshine na tshi vhidza tshivhidzo, ni a vhona, na vha wa 
tshivhidzo. Itsho a si Tshivhidzo. Izwo a si Zwivhidzo. Izwo 
ndi nnḓu dza vhuawelo hune vhathu vha kuvhangana, huno 
vhathu vhunga, “zwiṋoni zwa muthenga muthihi.”
293 Fhedzi inwi ni Tshivhidzo tshithihi fhedzi, huno uyo ndi 
Muvhili wa Kristo wo dzumbamaho. Huno inwi uyo a ni vhi 
muraḓo Wawo. Ni a bebwa ngomu Hawo.
294 Vhunga tshifhinga tshoṱhe ndo amba, ndo vha ndi na muṱa 
wa Branham lwa miṅwaha ya fuṱhanuraru, huno na khathihi a 
tho ngo vha muraḓo wawo. Ndo bebelwa khawo. Ni a vhona?
295 Zwino dzhielani nzhele. Wo fanyisa nga nḓila yo nakaho. 
Ndi—ndi na yone…Luṅwalo lwo ṅwalwaho hafha fhasi, 
fhedzi ndi…a ri na tshifhinga tsha u swika khazwo; vhunga 
Esau na Yakobo.
296 Zwino, Esau o vha e munna wa vhurereli. Ho ngo vhila 
u vha a sa tendi. O tenda kha Mudzimu onoyo muthihi we 
Yakobo a ita, Mudzimu onoyo muthihi we khotsi awe a ita. 
Fhedzi o vha a tshi tou vha wa ṱhoni, kana mpfareleni nga 
ḽiambele, a tshi tou…O vha a sa tou vha wavhuḓi. O—O vha, 
zwino, vhunga hu tshi nga o lugaho, zwa vhukuma o vha e 
mu—munna wa khwine wa u ita zwivhuya u fhira Yakobo. 
Fhedzi, inwi ni a vhona, ho ngo elekanya…“Oo, naa uvho 
vhutanzhe vhu na mushumo Naḽo?” Huno o rengisela 
vhutanzhe hawe Yakobo. Ni a vhona?
297 Fhedzi, Yakobo, ho ngo vha na zwithu zwihulu, huno 
vhunga Esau o ralo. Ho ngo vha na ifa ḽe a vha naḽo. Fhedzi ho 

vha hu na tshithu tshithihi tshe Yakobo a ṱoḓa, ho vha hu uvho 
vhutanzhe. Ho ngo londa uri u vhu wana hani; o vha a tshi 
khou yo vhu wana. Huno Mudzimu o ḓo tea u mu ṱhonifha.
298 Huno, zwenezwo, izwo ndi zwenezwo zwithihi ṋamusi, kha 
munna wa mvelo, ṱhalukanyo ya ṋama, ṱhalukanyo ya shango. 
“Zwo luga, ndi wa tshivhidzo tsha muvhuso. Ndi wa itshi 
tshivhidzo. Ndi wa itsho.” Izwo a zwi na tshithihi u ita Naḽo, 
hu si tshithu.
299 Sedzani, u vha kuvhanganya kha bere yawe ya mivhala 
minzhi. U khou vha kuvhanganya fhethu huthihi, kha bere 
yawe ya mivhala minzhi, ngauri u na maanḓa a politiki.
300 Inwi a ni tendi uri o ralo? Naa uyu Mupuresidennde o 
dzhena hani ngomu zwa zwino? Naa izwo zwo redzemutshela 
hani ngomu? Uh-huh! Iḓani hangeno u itela mbofholowo ya 
vhurereli; huno vhoinwi tshivhalonyana tsha madimokirati 
vhane na ḓo rengisa vhutanzhe haṋu nnḓa kha politiki! A 
vhu na…Ḽihoro ḽa Dimokirati ḽo luga tshoṱhe zwino; o sina 
oṱhe. Ndi khou amba nga ha Vhukriste. Fhedzi inwi ni rengisa 
vhutanzhe haṋu, nga thikhithi ya dimokirati, u vhea tshithu 
tsho raloho nga ngomu. Ṱhoni kha inwi!
301 Naa a ni limuhi uri ulu lushaka, kokotolo, lu kha phatheni 
ya Isiraele? Naa Isiraele yo ita mini? I ḓa kha shango ḽisili, 
huno ya bvisela vhadzuli nnḓa huno ya vha vhulaha, huno 
ya dzhena ngomu huno ya dzhia shango. Izwo ndi zwe ra ita; 
Maindia. Uyo ndi ene Muamerika wa ngoho a re hone, ndi 
khonani dzashu dza Maindia.
302 Huno zwenezwo vho ita mini? Isiraele yo vha na vhanna 
vha si gathi vhahulwane. Tshithu tsha u thoma ni a ḓivha…
Vho vha vhe na Dafita, huno vho vha vhe na Salomo. Vho vha 
vhe na vhanna vhahulwane. Huno mafhedziseloni vho vha na 
ḽishandukwa ngei nṱha, Ahaba, we a mala ene Jesebele, a sa 
tendi.
303 Zwo luga, izwo ndi zwenezwo zwithihi zwe ra ita. Ro vha 
ri na ene Washigton na ene Lincoln, fhedzi sedzani zwine ra 
vha nazwo zwino. Huno tshithu tshenetsho tshazwo, ndi, o 
mala, huno a dzhenisa kha tshiluḓi fhasi huno a daya wuḽu a 
tshi itela Jesebele. A nga ḓi vha muthu wavhuḓi nga maanḓa, 
fhedzi wa musadzi u khou yo tshimbidza bindu. Huno ni a u 
vhona zwa zwino, muṱa woṱhe u khou dzhena ngomu.
304 Naa Muya Mukhethwa wo mmbudza mini, nga ha 
miṅwaha ya furaruṱhanu yo fhiraho? Huno vhoinwi vhathu 
vha kale ni a zwi ḓivha, zwa zwithu zwa sumbe zwi no ḓo 
bvelela phanḓa ha vhufhelo. Huno itshi ndi tsha u fhedzisela, 
tsini na tshithu tsha u fhedzisela, tshi no khou ḓa. Tshiṅwe na 
tshiṅwe-vho tsho rwa kokotolo kha tshithoma, kha dzinndwa 
na tshiṅwe na tshiṅwe-vho. Ni a vhona? Huno zwino u henefho 
zwanḓani, musadzi, u vhusa lushaka. Jesebele! Ni a vhona?

305 Fhedzi, elelwani, nga maḓuvha a Jesebele, muṅwe muthu 
zwa vhukuma o vha vhudza mivhala yavho. Ni a vhona?
306 U kuvhangana, kha bere yavho yo ṱanganywaho mivhala. 
Huno, ni a vhona, u khou kuvhanganya itshi tshithu fhethu 
huthihi, tsho ṱanganywaho na dzindaela, dinomineisheni, 
pfunzo dzo itwaho nga muthu. Naa izwo ndi zwone? [Tshivhidzo 
tshi ri, “Amene.”—Mudz.] Ngoho, muvhala wo ṱanganywaho, 
muvhala wo ṱanganywaho wa vhafu, bere tseṱhana ya shango! 
Zwino, izwo zwo luga. Mivhala yo ṱanganywaho ya vhafu, 
tshivhumbeo tsha shango tsha bere tseṱhana, yawee, nṋenṋe, a 
hu na Malofha makhethwa a Ipfi, na luthihi!
307 Huno sedzani. U bva kha khuḓa…“U bva kha khuḓa nṋa 
dza ḽifhasi, vha a vha kuvhanganya; u a vha kuvhanganya 
Haramagedo,” Bivhili yo amba. Ndi khou lingedza u elekanya 
nga ha Maṅwalo, vhunga ndi nao o ṅwalwa hafha fhasi. A thi 
khou a vhidza; fhedzi henefho he a ṅwalwa fhasi, ni a vhona 
zwine a vha zwone. “U a vha kuvhanganya fhethu huthihi, 
kha ḓuvha ḽihulwane ḽa Murena Mudzimu.” Sedzani. Zwino, 
kha iyi bere yo ṱanganywaho mivhala, ya shango, tseṱhana, 
ya u lwala, itonu elekanya nga hayo; inwi ni a ḓivha, itsho ndi 
tshithu tsho vhifhaho. Zwino sedzani hune a vha kuvhanganya 
hone, “U bva kha khuḓa nṋa dza ḽifhasi.” Vha khou 
kuvhangana zwino u itela makhaulatshele. Makhaulatshele a 
ḓo vha “Haramagedo,” u ya nga Ipfi. Ni a vhona?
308 Kha bere tseṱhana, a tshi i gadisa, i na “Lufu” lwo 
nambatedzwaho…i na dzina ḽo nambatedzwaho khayo, 
“Lufu,” mulwanakristo! Thetshelesani. Mulwanakristo, 
dinomineisheni ya u thoma (ine i nga si lwiswe); i na Jesebele 
wawe, murengisamuvhili kha Ipfi; e na vhananyana vhawe, 
nae, Vhaporotestanti; vha tshi khou kuvhangana fhethu 
huthihi zwino nga vhuthihi!
309 Naa no no pfa vhathu vha Baphuthisi vha tshi amba ḽiṅwe 
ḓuvha hangeno, ni a ḓivha? Huh? “Oo, a ri nga vhi miraḓo 
navho, fhedzi ri ḓo—ri ḓo nga khonani huno ra anḓana navho. 
A ri nga vhi na u vha miraḓo ya tshivhidzo tshavho, fhedzi…” 
Khezwo. Khezwo, zwi tou vha kokotolo zwe Ipfi ḽa amba. Ni a 
vhona? Ni a vhona? Phombwe ya kale, kha fhethu ha u thoma, 
ni a vhona.
310 Zwino vha hafha, vha khou vha miraḓo fhethu huthihi, vha 
tshi ḓa kha ayo makhaulatshele, kha Haramagedo, huno vha 
tshi khou gadisa bere yo ṱanganywaho mivhala; vhe na bere 
nthihi tshena, bere nthihi tswuku, bere nthihi ntswu. Tharu, dzo 
fhambanaho: maanḓa a politiki—a politiki, maanḓa a muya, a 
tshi langwa nga maanḓa a madimoni, ane a vha mulwanakristo. 
Hu tshi ṱanganywa izwo zwoṱhe fhethu huthihi, huno ni na 
tshithu tshitseṱhana, tshi vhonalaho tshi tshi lwala tshine a 
khou tshi gadisa. Ndi zwone. Zwino dzhielani nzhele. Sedzani 



344 NZUMBULULO YA MAPFUNDO A SUMBE

tshine a khou tshi gadisa, iyi bere i vhonalaho i tseṱhana, i re 
tseṱha, yo ṱanganywaho na vhutswu, tswuku, na tshena; i tshi 
ḓa kha nndwa, i tshi kuvhanganya vhalanda vhayo vha bvaho 
kha lushaka luṅwe na luṅwe fhasi ha Ṱaḓulu! Naa Daniele ho 
ngo ṱalutshedza muloro, huno a vhona ulwo ludzi lwa tsimbi lu 
tshi gidimela ngomu muvhusoni muṅwe na muṅwe, wa Roma? 
Ngevha vha a ḓa, vha a kuvhangana.
 Zwino dzulani ni dzike u itela u vala, lwa muniti fhedzi, 
huno ni thetshelese zwavhuḓi.
311 Vha khou kuvhangana zwino u zwi ita, a tshi ḓisa 
vhalanda vhawe vha bvaho kha khuḓa nṋa dza ḽifhasi; a tshi 
khou gadisa bere tseṱhana, i lwalaho, ya mivhala miraru, yo 
ṱanganywaho. Munna onoyo muthihi!
312 Zwino, kha Nzumbululo ya 19, ha khou ḓilugisa fhedzi, 
fhedzi Kristo u khou ḓilugisela u ṱangana nae. Nndwa i khou 
yo fhisa na u lemela. Kristo, kha Nzumbululo ya 19. Kristo o 
kuvhanganya Vhawe, hu si u bva kha khuḓa nṋa dza ḽifhasi, 
ngauri hu khou yo vha na masalela maṱuku. Naa U khou ita 
mini? U khou vha kuvhanganya u bva kha khuḓa nṋa dza 
Ṱaḓulu. Ri ḓo vha wana, “mimuya i re fhasi ha aḽiṱari,” vhusiku 
ha matshelo, huno ni ḓo vhona uri kana ndi zwone, kana hai. 
Khuḓa nṋa dza Ṱaḓulu; kha bere yo tshenaho sa mahaḓa!
313 Ene nahone u na Dzina, hu si lufu, fhedzi, “Ipfi ḽa 
Mudzimu,” Vhutshilo. Amene. Ḽo ṅwalwa kha tshirumbi 
Tshawe hafha, “Ipfi ḽa Mudzimu.” Ndi hone Vhutshilo 
fhedzi, ngauri Mudzimu ndi ene tshiko tsha Vhutshilo Vhu Sa 
Fheli tshi re hone. Zoe! Izwo ndi zwone? [Tshivhidzo tshi ri, 
“Amene.”—Mudz.]
314 Huno O ṅwala, “Vhutshilo,” a tshi khou gadisa bere 
tshena; huno munna ngoyu a re na maanḓa mararu o 
fhambanaho o ṱanganywaho, a no pfi “Lufu.” A tshi 
kuvhanganya vhalanda vhawe vha ḽifhasi; huno Kristo u 
khou kuvhanganya vhalanda Vhawe vho bebwaho Ṱaḓulu, 
vhakhethwa. U na “Lufu” lwo ṅwalwaho khae; Kristo u na 
“Vhutshilo” ho ṅwalwaho Khae.
315 Avho vha re Nae vha kha bere tshena, nahone, huno vha 
vhidzwa, “Vho nangiwaho shango ḽi sa athu tehwa.” Amene! 
Huno vha a fulufhedzea kha Ipfi. Amene! Whew! Ndi takalela 
iḽo. “Vho vhidzwa, vho nangiwa, shango ḽi sa athu tehwa.” 
Huno zwenezwo, vha tshi fulufhedzea kha Ipfi, nga u nanga 
havho, vhoṱhe vho nyanyulwa nga veine ntswa na Mapfura, 
vha tshi khou tou gadisa vha tshi fhira, vha tshi ḓa fhasi u 
ṱangana nae. Vha a zwi ḓivha uri Mibvumo i ḓo ri ṱahisela 
tshithu, nga u ṱavhanya nga maanḓa. Ni a vhona?
316 Sedzani. Naa u ita hani? Ngauralo, arali A Ipfi, 
huno Dzina Ḽawe ḽi Ipfi, zwenezwo Ipfi ndi Vhutshilo. 
Mulwanakristo; tshiṅwe na tshiṅwe tshine tsha vha anti “tshi 

a hanedzana,” ngauralo anti tshi “hanedzana” na Kristo, Ipfi. 
Ngauralo, hu tea u vha ndaela, kana dinomineisheni, ine ya 
hanedzana na Ipfi.
317 Mulandu, a thi vhoni uri zwi khou yo ni pfuka hani. Arali 
ni—ni tshi zwi pfesesa, naa zwi nga ni pfuka hani? A thi ḓivhi 
uri ni khou yo kona u ralo hani.
318 Huno izwo ndi ngoho. Anti ndi “u hanedzana.” Naa izwo 
a si zwone? “U ṱusa kha.” Izwo ndi zwe a vha e zwone. U khou 
gadisa bere yo ṱanganyiswaho mivhala. Ro zwi vhona henefha 
kha Ipfi ḽa Mudzimu.
319 Ro zwi vhona henefho kha zwikhathi zwa sumbe 
zwa tshivhidzo. Hafha U a zwi ḓisa henefho murahu kha 
Mapfundo, u a pfuṋulula huno a vha sumbedza zwithu zwo 
yaho phanḓa, fhasi ha zwikhathi zwa tshivhidzo.
320 Anti ndi “u hanedzana” na Ipfi. Ni a vhona uri ndi ngani, 
dzindaela, ndi ngani ri tshi hanedzana nga maanḓa na dzindaela 
na dzidinomineisheni? Ngauri dzi hanedzana na Ipfi. Ni a vhona?
321 Hafha ri vhona Vhutshilo na lufu zwi tshi ḓa kha u 
kakarika ha u fhedzisela. Bere tshena, ya Vhutshilo ha ngoho; 
bere tseṱhana, ya ndaela dzo ṱanganywaho. Vha vhona tshithu 
tshi tshi khou ḓa kha—kha makhaulatshele a vhukuma.
322 Zwino ndi ṱoḓa u amba tshiṅwe tshithu hafha. Inwi ni nga 
ḓi si zwi tende izwi. Fhedzi ndo zwi sedza, u vha na ngoho. 
Hu na muvhala wa vhubvo muthihi, huno uyo ndi mutshena. 
Naa ndi vhangana vha no ḓivha izwo? Hu na muvhala muthihi 
fhedzi wa vhubvo. Muṅwe-vho, wo ṱanganywa.
323 Kristo u kha Ipfi ḽi re tshiomate ḽitshena, ḽi songo 
vangiwaho, u bva u rangani. Amene! Amene! Muvhala 
muṅwe na muṅwe u ḓo vha mutshena arali iṅwe kheimisiṱirii 
i songo kwashea ngomu hawo. Amene! Vhugala! Tshivhidzo 
tshiṅwe na tshiṅwe tshi ḓo vha tsho ima kha Pfunzo ya 
Ipfi ḽa Mudzimu ya vhuapostola, huno Mudzimu a tshi 
khou I khwaṱhisedza, arali o vha a si na dzindaela kana 
dinomineisheni dzo ṱanganywaho ngomu Hayo. Khezwo.
 Oo, Mukomana Evans, ndi pfa ndi wavhuḓi zwa zwino! Ee, 
muṋe wanga. Ee, muṋe wanga.
324 Hu na muvhala wa vhubvo muthihi fhedzi, uyo ndi 
mutshena. Na khathihi a—na khathihi a wo ngo ṱangana na 
dzidinomineisheni kana dzindaela. Hai, muṋe wanga.
325 Huno, elelwani, vhakhethwa Vhawe vho ambadzwa 
dzinguvho tshena, dzi songo ṱanganaho na dinomineisheni na 
dzindaela. Zwino ri a wanulusa, ndaela dza dinomineisheni, 
hafha ndi hune na wana muvhala wo ṱanganaho waṋu. Fhedzi 
uyu ndi muvhala wa vhubvo une A khou u gadisa. Muvhala wa 
vhubvo u kha vhathu Vhawe. Huno vho ṋupeliswa Malofhani, 
ayo o ṱanzwaho tshiambaro, huno a tshi rumela seli henengei 
murahu. Ni a vhona? Izwo ndi zwone.

 Avho vhe vha ṱanganywa, vho shanduka vha vha 
vhatseṱhana huno vha ya kha lufu.
326 Ndi u shanda, u shanda, u ṱanganya mivhala na mutshena; 
ni shanda muvhala wa vhubvo. Izwo ndi zwone? Arali 
muvhala wa vhubvo, muvhala fhedzi, u mutshena, huno na u 
ṱanganya na tshiṅwe tshithu, ni shanda tshivhangi tshawo tsha 
vhukuma. Amene. Naa izwo ndi zwone?
327 Huno, musi, arali E bere tshena, huno Ene e Ipfi; 
zwenezwo, u ṱanganya tshiṅwe tshithu na Iḽo, luṅwe lushaka 
lwa ndaela, na ṱanganyisa ipfi ḽithihi Khaḽo, na ṱusa Ipfi 
ḽithihi Khaḽo, ndi u shanda tshithu tshoṱhe. Yawee, nṋenṋe! 
Mmbulunge na Ipfi, Murena!
328 Ngoho na vhukhakhi! Yawee, nṋenṋe! A hu londwi uri itsho 
tsho luga hani…Ngoho na vhukhakhi zwi nga si ṱangane. Zwi 
nga si ṱangane. Ndi U RALO MURENA kana tsho khakhea. 
A hu londwi uri ndi khotsi mukhethwa ufhio o zwi ambaho, 
Bonifer Mukhethwa, kana—kana atshibishopo wa Canterbury; 
a thi ḓivhi we a zwi amba. Arali zwi tshi fhambana na Ipfi, ndi 
u shanda. A zwi nga ṱangani. I ri ni, “Mulandu, uyu muthu o 
ita…” A thi londi zwe a ita, uri ndi mukhethwa zwingafhani, 
kana tshiṅwe tshithu tsha u ralo. Iyi ndi yone Ngoho yo 
livhanaho fhedzi ine ra vha nayo. A hu na tshivhidzo, a hu na 
ndaela, a ri na Ngoho, arali i nga nnḓa ha Iḽi.
329 Huno ntsumbedzeni muthihi a re Naḽo. U tou ri, ndi ṱoḓa 
inwi ni tshi mmbudza. Ndi ḓo fhenḓa siaṱari Bivhilini, huno 
nda ni sumbedza tshiṅwe tshithu. Ni a vhona? Itonu vhidza ene. 
Inwi ni ri, “Mupentekostaḽa.” Yawee, nṋenṋe! Ndo tou fara uyo 
muhumbulo kha muṅwe muthu henefho. Itsho ndi tshone tsho 
itisaho uri ndi ambe izwo. Ndi khwine u zwi litsha zwi zwoṱhe, 
zwa zwino, ngauri ndo zwi vhona uri ndo thoma fhethu hu 
vhavhaho henefho. A tho ngo—tho ngo ṱoḓa u ni pfisa vhuṱungu, 
fhedzi ndo—ndo tou ṱoḓa inwi ni tshi ḓivha uri ndi a ḓivha zwe 
na vha ni tshi elekanya nga hazwo. Ni a vhona?
330 Izwo zwo ṱanganywaho, zwo shandukela (u lwisa) kha 
lufu. Zwi shandukisa muvhala wa lufu, musi ni tshi ṱanganya 
lushaka luṅwe na luṅwe lwa tshithu na tsha vhubvo.
331 Zwi nga Kristo o amba nga ha mbeu ya lunonya. Naho 
zwo ralo, ndi ṱhukhusa kha mbeu dzoṱhe, fhedzi a i nga 
ṱangani na tshithu. Lunonya a lu nga ṱangani. Ndi mbeu 
ya vhukumakuma ya lunonya. Ngauralo arali ni na lutendo 
lungafho, itonu lu farelela.
332 Dzhielani nzhele. Vhutshilo ho tevhela, munameli kha 
bere tshena, We a vha e Ipfi, Vhutshilo, o khwaṱhisedzwa nga 
vhakhethwa Vhawe vho vuswaho vhe A vha e navho Ene. 
Zwino naa nndwa i khou yo tshimbila hani?
333 Yesu o ri, “A tendaho kha Nṋe, naho o fa, naho zwo ralo 
u ḓo tshila.” O ri, “Arali ni tshi tenda kha Nṋe, naho no—no 

fa, naho zwo ralo ni ḓo tshila. Huno uyo a no tshila nahone 
a tenda kha Nṋe a nga si fe na khathihi.” Hafhu, O ri, “A no 
tenda kha Nṋe…U ḓo mu ṋea Vhutshilo Vhu Sa Fheli, a mu 
vusa nga maḓuvha a u fhedzisela.” Ulwo ndi Luṅwalo lwo 
fulufhedziswaho Lwawe.
334 Hafha hu ḓa Saṱhane, e na khuḓa nṋa dza ḽifhasi, e na 
Vhaporotestanti vhawe na Vhakaṱoḽika vhawe—vhawe, na 
vhoṱhe fhethu huthihi, vha tshi khou matshela kha Nndwa ya 
Haramagedo. Zwo luga.
335 Huno hafha hu ḓa Yesu, a tshi tsa a tshi bva Ṱaḓulu, e na 
vhakhethwa vho vuswaho, Ipfi ḽo khwaṱhisedzwaho.
336 Nda ri, arali Mudzimu a tshi amba, kana a tshi ni ruma, U 
khou…U—U tikedza zwine na amba. Ni a vhona? Dzhielani 
nzhele, arali ni muambasada a bvaho Ṱaḓulu, Ṱaḓulu ḽoṱhe ḽi 
murahu haṋu. Huno Ṱaḓulu ḽo ḓala Ipfi. Uh-huh.
337 Dzhielani nzhele, zwino, O ḓa na vhakhethwa vho 
vuswaho, a tshi khwaṱhisedza uri Ipfi Ḽawe ndi ngoho.
338 Ngauralo Saṱhane u a ḓivha, zwenezwo, dinndi ḽi si na 
magumo ḽo mu lindela. Ni a vhona? Yawee, nṋenṋe! Musi, 
lufu lwo gadisa bere tseṱhana, ndaela yo ṱanganywaho na 
dzidinomineisheni, huno ya mu tevhela, yawee, nṋenṋe, 
u ya kha phandekanyo ya U Ya Nga Hu Sa Fheli i bvaho 
kha Mudzimu. Afho ndi hone he a vha gadisela hone, kha 
phandekanyo ya U Ya Nga Hu Sa Fheli.
 Kristo o gadisa Tshivhidzo Tshawe henefho kha Vhugala, 
kha mvuwo.
339 Dzhielani nzhele ndimana ya 8 zwino, i tou vha yone…
tshipiḓa tsha u fhedzisela tsha ndimana ya 8, musi ri tshi vala, 
ni a vhona.

…maanḓa a ṋewa vhone…
340 Naa “vhone” ndi vhonnyi? Ni a vhona? Zwo luga. 
Mulwanakristo, o vhidzwa “Lufu.” “Vhudzulavhafu ho 
tevhela.” Sedzani tshikimu tshawe tsha mbuno nṋa.
341 Mulwanakristo, bere tshena; i vhulaha nga muya, i 
mulwanakristo; u vhulaha ha muya.
342 Nomboro ya vhuvhili, bere tswuku; i vhulaha nga banga; 
maanḓa a politiki, musi tshivhidzo na muvhuso zwi zwithihi.
343 Bere ntswu; mimuya, musi a tshi ṋea nnḓa pfunzo yawe, 
huno tsho ita henefho nga vhudzekani vhu re nga nnḓa ha 
mbingano. Huno o kala zwiḽiwa zwavho, nga yone…a rengisa 
yavho…zwine vha ṋea u itela zwiḽiwa, u itela zwo salaho, na 
mapeni, na zwiṅwe-vho.
344 Ya vhuṋa, bere tseṱhana; phandekanyo ya U Ya Nga 
Hu Sa Fheli i bvaho kha Mudzimu. Hafhu, iṋa, ni a vhona. 
Yawee, nṋenṋe!

 Thendo kha Mudzimu!
345 Zwino, tsha u fhedzisela, hafha u valani. Kha avho…
Naa ni na…Ndo fhira tshifhinga, fhedzi ni ḓo nṋea miniti 
yo engedzeaho i ṱoḓaho u swika ya fumi? [Tshivhidzo tshi ri, 
“Amene.”—Mudz.] Ndi na mbidzo nnzhi nga maanḓa, ṋamusi, 
nga ha—nga ha nṋe ndi tshi amba hafha.
346 Ho vha na vhusweleli ho kalulaho nga maanḓa he ha 
thoma, nga ha Eḽiya, u swika izwo zwi tshi tou vha…Ho—ho 
rwa nga hamula u swika lufuni. Huno inwi ni nga kona…Zwo 
luga, itonu tendela…Mudzimu wanga kha tou nthusa u ni 
thusa u vhona zwine nda khou zwi sedza. Naa ni ḓo ralo? Kha 
ri tou lingedza u ralo, ni a vhona.
347 Zwino hafha u hone, kha u vala, kha avho vhane vha sa tende 
uri muḓinḓa wa u fhedzisela kha tshikhathi tsha tshivhidzo ndi 
muporofita Eḽiya, munna o ḓoliswaho nga iyo nḓila.
348 Nga murahu ha lufu…Sedzani. Nga murahu ha lufu, lwa 
itshi tshikhathi tsha tshivhidzo tsha u fhedzisela…Zwino, 
inwi ni a dzhiela nzhele zwe zwa bvelela, ni a vhona. Nga 
murahu ha lufu, mivhili yo faho yavho i a tshinyadziwa nga 
phukha dza ḓaka. Inwi ni a ḓivha izwo. Zwino, izwo ndi 
ngoho. Vhunga yavho, vho vha na tshifanyiso tsha Jesebele.
349 Zwino fhenḓani kha Nzumbululo ya 2:18 na 20. Ndi a 
tenda uri ro wana idzo miniti dzi si gathi dzo fhiraho. Naa a 
ro ngo ita? Iina, ndi a tenda uri ro tou wana izwo. Ndi nazwo 
zwo ṅwalwa fhasi hafha u itela zwiṅwe…Ee. Tshifhinga 
tsha u sina ha mikhwa, izwo ndi zwe tsha vha tshi zwone. 
Vhonani nga nḓila ye tsha vha tshi ngayo, nga nḓila ye 
Jesebele a dzhena ngomu. Zwino, Jesebele ndi zwivhidzo, itshi 
tshivhidzo tsha musalauno; hu si Muselwa, zwino. Jesebele, 
kha Testamente Ndala, ndi tshifanyiso tsha tshivhidzo ṋamusi, 
u ya nga Ipfi ḽa Mudzimu, ḽa Nzumbululo ya 2:18, 20.

…iwe u konḓelela uyo musadzi Jesebele, we a 
vhidza ene muṋe muporofita,…

350 Ni a vhona? Naa izwo ndi zwone? [Tshivhidzo tshi ri, 
“Amene.”—Mudz.] Zwino, tshi fanyiselwa kha Jesebele lwo 
fhelelaho. Zwino, tsha u thoma…
351 Ri nga kona u tou ni ṋea Luṅwalo na Luṅwalo, ni a 
vhona, uri tshikhathi tsha u fhedzisela ndi Mulaedza wa 
vhuporofita kha Tshivhidzo, u tshi vha vhidzela murahu kha 
Ipfi ḽa vhubvo. Zwino dzhielani nzhele. Naa izwo ndi zwone? 
[Tshivhidzo tshi ri, “Amene.”—Mudz.] Maleaxi ya 4 yo amba 
nga u ralo, na maṅwe, Nzumbululo ya 10:7, na u tsa fhasi. Ni 
a vhona? Yesu Ene muṋe o zwi bvumba, fhasi, fhasi, fhasi. “Sa 
zwe zwa vha zwi zwone maḓuvhani a Lota,” na zwiṅwe-vho 
nga u ralo, na u tsa fhasi. Ḽi dzulela u ḓa fhasi.
352 Jesebele ndi tshifanyiso tsha tshivhidzo tsha musalauno 
ṋamusi ngauri Mukaṱoḽika na Muporotestanti ndi miraḓo 

fhethu huthihi zwino. A—a hu na u mona nazwo. Dzone 
ndi dzidinomineisheni, ngauri hu tou—hu tou vha mme na 
khaladzi, ndi zwenezwo fhedzi. Vha ṱaṱa khani na u ṅaṅa nga 
tshavho, fhedzi ndi tshithu tshithihi, vhoṱhe ndi dziphombwe. 
Zwino, a thi khou amba izwo nga nṋe muṋe. Ndi khou redza 
kha U RALO MURENA. Ni a vhona? Zwo luga.
353 Zwino ri dzhiela nzhele, a tshi vhulawa nga mulayo wa 
Mudzimu, o vha e Jesebele, o vhulawa ngauri Mudzimu o vha 
na Yehu wa u tsela fhasi henefho huno a vha nae o poswa nga 
fasiṱere, huno a vhulaha Jesebele. Huno mmbwa dzi ḽa ṋama 
yawe, (naa izwo ndi zwone?) Jesebele o dzumbetshedzwaho. 
[Tshivhidzo tshi ri, “Amene.”—Mudz.] Ahaba, khosi yawe, 
ṱhoho; mmbwa dzo ṋanzwa malofha awe, vhunga Eḽiya wa u 
thoma o bvumba. Ni a vhona hune ra khou ya, ni a ralo?
354 Ndi ngani? Eḽiya wa u thoma o vha e munna o landulwaho, 
nga zwivhidzo. Huno Jesebele na Ahaba vho vha vhe ṱhoho ya 
izwo zwivhidzo, tshivhidzo na muvhuso, zwoṱhe fhethu huthihi. 
Huno Elisha o dzumbulula zwivhi zwa Ahaba khae, huno a laya 
tshivhidzo tshoṱhe u humela murahu kha Ipfi ḽa ngoho.
355 Arali izwo i si kokotolo zwe Eḽiya wa vhuvhili a tea u 
ita musi a tshi ḓa kha itshi tshivhidzo nga ḽino ḓuvha, “a 
vhuyedzedza murahu Lutendo lwa vhubvo”! A thi vhoni uri ni 
khou yo kwanyeledzana hani Naḽo. Izwo ndi zwone. Humelani 
murahu kha Ipfi ḽa ngoho! Izwo ndi zwone.
356 Zwino arali ni tshi ṱoḓa u vhona mivhili yavho, kha ri 
fhenḓe hangeno ri ye kha Nzumbululo ya 19, nga murahu—nga 
murahu ha musi Ipfi ḽi tshi vha shidzha. Zwino, Ipfi ḽi khou yo 
vha vhulaha. Inwi ni a ḓivha izwo. Zwo luga. Zwino inwi itonu 
sedza huno ni vhone zwine zwa bvelela musi Kristo a tshi ḓa, 
kha Nzumbululo ya 19, ri tshi thoma nga ndimana ya vhu17.

Huno nda vhona muruṅwa o ima ḓuvhani;…
357 Zwino, izwo ndi henefho nga murahu, sedzani nga nṱha 
ha hafha, “Huno tshiambaro Tshawe tsho vha tsho ṋupeliswa 
malofhani. Huno U vhidzwa KHOSI YA KHOSI, NA MURENA 
WA MURENA.” Kha ndimana ya vhu13, “U vhidzwa Ipfi ḽa 
Mudzimu.” Ni a vhona? Zwino, hafha Ene ndi, “KHOSI YA 
KHOSI, NA MURENA WA MARENA.”

Huno nda vhona muruṅwa…
358 Zwino sedzani. U ya phanḓa.

Huno kha mulomo wawe hu bva banga ḽa vhuhali, 
uri ngaḽo u tea u rwa dzitshaka:…

359 “Kha mulomo Wawe,” vhunga u bva kha mulomo wa 
Mudzimu u ya kha mulomo wa Mushe. Ni a vhona?

…huno u ḓo vha vhusa nga mugo wa tsimbi: na…
fhonḓa vhufhonḓeloni ha veine—vhufhonḓeloni ha 
vhuhali na dzone mbiti dza Mudzimu Ramaanḓaoṱhe.

Huno u na dzina kha tshiambaro tshawe…kha 
tshirumbi tshawe dzina ḽo ṅwaliwaho, KHOSI YA 
KHOSI, NA MURENA WA MARENA.

Huno nda vhona muruṅwa…
360 Zwino sedzani. Zwino U a ḓa phanḓa, a tshi rwa. Naa 
U khou rwa nnyi? Jesebele na Ahaba wawe, muporofita wa 
khole-khole.

Huno nda vhona muruṅwa o ima ḓuvhani; huno a 
vhidzelela nga ipfi ḽihulwane, a tshi ri kha zwiṋoni 
zwoṱhe zwa muyani vhukati ha ṱaḓulu, Iḓani ni 
ḓikuvhanganye fhethu huthihi kha tshiswiṱulo tsha 
Mudzimu muhulwane;

361 U fusha dziphukha na zwiṋoni ngavho. Zwino sedzani 
hangeno kha iṅwe ndima hafha, ya Bugu ya Nzumbululo. Huno, 
lwa muniti fhedzi, “U vhulaha nga banga, na lufu, na phukha 
dza ḽifhasi.” Ni a vhona? Tshivhidzo tsha Jesebele, muvhili (zwa 
vhukuma) wawe, u ḓo ḽiwa nga dzikhuhu na phukha dza ḽifhasi. 
Zwi tou vha kokotolo vhunga Ahaba na zwe Jesebele vha vha 
vhe zwone, kha mvelo, ngauralo vha tea u vha nga u ralo, nga 
tshivhumbeo tsha muya, tshivhidzo. Naa ni a vhona zwine nda 
amba? [Tshivhidzo tshi ri, “Amene.”—Mudz.] Zwo luga.
362 Zwa Eḽiya…Oo! Eḽiya o vha e muporofita maḓuvhani a 
Ahaba na Jesebele, nga lwa mvelo. Huno o fulufhedziswa u 
ita zwenezwo zwithihi, u ya nga U RALO MURENA, kha Ipfi, 
kha Jesebele, lwa muya; tshivhumbeo tsha Muya tshawe tsha 
mushumo.
363 Sedzani. Eḽiya, naho, nga ḓuvha ḽawe, o khwaṱhisedzwa 
nga nḓivho khulwane nahone nga pfanelo, ho ngo kona u vha 
vhuyedzedza kha Ipfi. Naa izwo ndi zwone? Naho, Eḽiya o 
lingedza, nga tshiṅwe na tshiṅwe. O ita tshiṅwe na tshiṅwe. 
O—o vha sumbedza zwiga na zwimangadzo; huno vho sea 
tshifhaṱuwoni tshawe. Ndi zwenezwo zwithihi zwine vha 
ḓo ita na vha muya hafha, ni a vhona. Ho ngo kona u vha 
rembulusela murahu kha Ipfi. Kha vha dzimilioni…
364 Zwino thetshelesani, tshivhidzo, valani zwino, inwi ane a 
vha uri no ḓaḓa zwiṱuku kha izwi.
365 Kha vha dzimilioni shangoni, maḓuvhani a Eḽiya, musi 
Jesebele na Ahaba vho vha vha tshi khou vhusa, nga—nga 
tshifanyiso tsha ḽifhambanyi ṋamusi; kha shango ḽoṱhe, ho vha 
hu na vha maḓana a sumbe vho tshidzwaho, vha u rera ha 
Eḽiya. Naa izwo ndi zwone? Izwo ndi kokotolo.
366 Sedzani, Eḽiya na khathihi ho ngo ḓivha na muthihi wavho 
uri o vha e nga iyo nḓila. O elekanya uri o vha e ene fhedzi 
o tshidzwaho, u swika Mudzimu o no pfuṋulula ḽiṅwe ḽa 
Mapfundo huno a mu sumbedza tshiphiri kha Bugu, uri U na 
vha maḓana a sumbe vhe na khathihi vha si gwadamele ndaela 

dze vha vha vhe nadzo. Musi Mudzimu o vula Bugu Yawe kha 
Eḽiya, a ri, “Zwino lindela lwa muniti, murwa. Ndi na vha 
maḓana a sumbe vhe vha kuvhangana u mona hoṱhe, henefho 
nnḓa, vha re na madzina avho kha Bugu u bva tshee shango ḽa 
tehwa. Ndi Vhanga.” Whew! Mudzimu o pfuṋulula Mapfundo.
367 Itsho ndi tshone tsho itisaho uri ndi elekanye uri Yohane 
o vha a tshi khou ṱavha mukosi nga maanḓa nga vhuṅwe 
vhusiku. U fanela u vha o vhona dzina ḽawe Henefho, inwi ni a 
vhona. Ni a vhona?
 Ḽiṅwe ḓuvha Mudzimu a pfuṋulula…
368 Elisha, o no rera. O no ita tshiṅwe na tshiṅwe, 
huno—huno—huno o rera mbilu yawe. O ita tshiṅwe na tshiṅwe 
tshe a kona, huno naho zwo ralo vho tou mu “timatima”, vha 
mu vhidza tshiṅwe na tshiṅwe, huno vha ri, “U tshivhangi tsha 
izwi zwoṱhe. U wa tshimuya. Ndi iwe a no ita uri iyi khombo 
i ḓe. U na mulandu,” na tshiṅwe na tshiṅwe nga u ralo. O 
mu vhudza tshiṅwe na tshiṅwe. Jesebele o shushedza uri u 
ḓo tumula ṱhoho yawe, na tshiṅwe na tshiṅwe-vho. Izwo ndi 
zwone. Muṅwe na muṅwe o vha a tshi hanedzana nae.
369 Huno zwenezwo a ri, “Murena, nga murahu ha musi ndo 
no ita izwo, zwoṱhe zwe Wa mmbudza u zwi ita! Ndo dzula 
kokotolo na Ipfi Ḽau. Musi Wo mmbudza tshiṅwe tshithu, ndo 
vha ndi sa ofhi. Ndo tshimbila henefho tshifhaṱuwoni tsha 
khosi, na tshiṅwe na tshiṅwe-vho, huno nda vha vhudza, ‘U 
RALO MURENA.’ Huno A wo ngo mmbudza tshithu, huno 
a tho ngo vha vhudza tshithu na tshithihi, fhedzi zwe zwa 
bvelela. Huno zwino hafha ndi hone, muthihi fhedzi o salaho, 
kha tshivhalonyana tshoṱhe. Ndi nṋe fhedzi o salaho, huno vha 
khou lingedza u mmbulaha.”
370 Mudzimu a ri, “Ndi khou yo pfuṋulula ḽiṅwe ḽa Mapfundo 
huno nda u sumbedza tshiṅwe tshithu.” A ri, “U a ḓivha, 
Ndi na vha maḓana a sumbe ngei murahu, avho vha sa 
athu gwadamela…vha sa athu vha miraḓo ya idzo ndaela, 
dzidinomineisheni. Hu na vha maḓana a sumbe vhavho vho 
ḓilugiselaho U Takulelwa Ṱaḓulu, ni a vhona.” Oo! Oo! A ri 
kha muporofita Wawe, ane A dzumbululela Ipfi Ḽawe khae, 
ni a vhona, nga kha Luṅwalo. “Ndi na madzina a maḓana a 
sumbe o lugiswaho, kha uyu murafho; maḓana a sumbe avho. 
A vho ngo gwadamela muṅwe” (arali ndi tshi ḓo zwi amba 
nga ḽino ḓuvha) “madzangano a vhurereli, huno a ḓa e na 
dzindaela, khao.”
371 Ni a vhona zwine nda khou amba? Zwenezwo, nga u 
nyadzea zwi tea u ralo. Zwi tea u tou ralo. Huno ndi u ya nga 
Ipfi. Musi munna a tshi swika vhuponi, u ḓo vha muporofita. U 
tou fana na musi ndi na vhuṱanzi ndo ima kha iyi phuluphithi. 
Ni a vhona? Huno u ḓo dzula henefho na iḽo Ipfi. A nga si dzhie 
fhasi a tshi itela ndaela ya muṅwe kana tshiṅwe tshithu-vho. 

Izwo ndi zwone. U ḓo vha muthu wa tshifanyiso tsha munna 
wa ḓaka, vhunga zwe Elisha a vha e zwone, o…huno vhunga 
Yohane o ḓa. U ḓo—u ḓo vhenga vhasadzi, (mutukana!) 
vhasadzi vha mikhwa mivhi! Whew! Mutukana, u ḓo ambuwa 
khavho! Eḽiya o ita, huno Yohane o ita nga u ralo. Ni a vhona? 
Ni a vhona? Huno u ḓo vha tswititi na iḽo Ipfi. U ḓo—ḓo 
hanedzana na madzangano. Dzangano? “Ni songo elekanya u 
ri ngomu haṋu, ‘Ri na Abrahamu sa khotsi ashu,’ ngauri Ndi 
ri Mudzimu u a kona nga aya matombo u vusela Abrahamu 
vhana.” Ni a vhona? Ngoho o ita.
372 Zwino, khezwo, dzikhonani. Hafha hu na Pfundo ḽa 
Vhuṋa, ḽo pfuṋululwa. Huno vhanameli vha bere nṋa vho 
dzumbululwa, u ya nga nḓivho yanga ya khwinesa. Zwino, 
izwi ndi zwoṱhe zwe zwa itea kha ḽifhasi.
373 Pfundo ḽi tevhelaho, ri a vhona, ḽi ngei Ṱaḓulu, hune 
mimuya ya vha fhasi ha aḽiṱari.
374 Zwino, fhedzi kha u vala, ndi ṱoḓa u amba aya mavhili…
maipfi a si gathi fhedzi, henefha, ndi naho o ṅwalwa fhasi. Ro 
pfuka, kha aya Mapfundo maṋa, Mapfundo maṋa a u thoma.
375 Zwino, vhusiku ha matshelo, ri—ri tshintsha vhupo, kha 
ḽifhasi zwithu zwi tshi khou bvela phanḓa. U sedza hafha 
nṱha huno a vhona mimuya i re fhasi ha aḽiṱari, yo itwaho 
tshiṱhavhelo, aḽiṱari.
 Vhusiku vhu tevhelaho, khaṱhulo i a rwa.
376 Huno vhusiku ha vhuṋa, kana vhusiku ha u fhedzisela, 
vhusiku ha Swondaha, a thi ḓivhi uri mini. A thi ḓivhi zwine 
avha vhaṅwe vha amba. Ndo tou zwi vhala, vhunga no ita. 
Fhedzi, “Ho vha na u fhumula lwa hafu ya awara,” fhedzi ho 
vha na tshiṅwe tshithu tsho iteaho. Ndi khou Mu lavhelela uri 
a Tshi dzumbulule. U ḓo zwi ita. Ndo fushea uri U ḓo ralo.
377 Ro ḓo tea u ya, kha mafhethu o fhambanaho a Luṅwalo, 
kha Nzumbululo ya 19, u sumbedza uri u Ḓa ha Kristo hu ḓo 
vhulaha mulwanakristo. Itsho ndi tshone tsho itisaho uri ndi 
ṱutshele izwi, u tou dzhia idzi ndimana mbili. Ndo ḓo tea u ya 
kha zwipiḓa zwo fhambanaho zwa Maṅwalo, u sumbedza izwi 
zwithu. Ngauralo itsho ndi tshone tsho itisaho uri ndi ye kha 
Nzumbululo ya 19, u sumbedza vhufhelo ha mulwanakristo, 
hu ḓo vha u shidzhiwa; ha Kristo, musi A tshi ḓa, U ḓo shidzha 
mulwanakristo.
378 Kha Nzumbululo ya 10, u sumbedza uri Mulaedza wa 
muruṅwa wa vhusumbe u ḓo vha muthu, kha aya maḓuvha a 
u fhedzisela, o ḓoliswaho nga Mudzimu u itela mushumo u tou 
fana na zwe muporofita Eḽiya a ita, vhunga zwo bvumbiwa 
kha Maleaxi ya 4, u dzumbulula Ipfi ḽa ngoho (ḽa vhubvo) ḽa 
Mudzimu kha uyu murafho, Ipfi ḽa Mudzimu ḽa vhubvo kha 
uyu murafho. Vhunga o ita kha Jesebele wa mvelo, nga u ralo 

uyu munna u ḓo zwi ita kha Jesebele wa muya, zwivhidzo 
zwa dinomineisheni. Ndo ḓo tea u ya kha ndima ya vhu7…
ndima ya vhu10, ndimana ya 1 u ya kha ya 7, u sumbedza uri 
zwo vha zwi zwone. Huno hangei kha Maleaxi, na Amosi, na 
vhaṅwe-vho, u sumbedza izwo.
379 Eḽiya o vha e muporofita we a porofita huno a haṱula 
Jesebele, kha uyo murafho.
380 Huno Eḽiya na khathihi ho ngo fa. Zwa vhukuma ho ngo ita. 
O bvelela hafhu, nga murahu ha miṅwaha ya maḓana a malo, 
nga thungo ya Yesu Kristo, kha Thavha ya Phenyiso. Ho ngo fa.
381 Zwino, ri a wanulusa uri Muya wawe ndi wa u ḓolisa munna, 
u ya nga pfulufhedziso ya Mudzimu, maḓuvhani a u fhedzisela; o 
fulufhedziswa u ita zwi fanaho muyani Jesebele, vhunga zwo ita 
kha mvelo ya Jesebele, kha tshikhathi tsha u fhedzisela.
382 Izwo ndi ngazwo ndo—ndo ya nga maanḓa kha zwa Bivhili, 
u zwi sumbedza, ngauralo a hu sali mbudziso ṱhalukanyoni 
yaṋu. Arali i hone, inwi ni nnḓivhadze. Zwo luga, nṅwaleleni 
luṅwalo kana noti ṱhukhu.
383 Huno zwi ṱangana nga nḓila yo fhelelaho, u ya na kha 
phukha dzi tshi tshinyadza mivhili yavho ya mvelo nga ḓuvha ḽa 
u fhedzisela, zwi tshi vha ḽa vhunga zwo ita tshifhingani itsho.
384 U ya nga nzumbululo yanga ya khwinesa, ye nda ṋewa nga 
Mudzimu huno a bvumba uri zwi ḓo itwa, iyi ndi Ngoho ya 
vhanameli vhaṋa vha bere, u ya nga zwa khwinesa zwine nda 
ḓivha.
385 Naa ni elekanya mini nga ha Yesu? [Tshivhidzo tshi a 
takala—Mudz.]

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

386 Zwino elelwani, hu si na…(Izwo ndi zwone; iyani phanḓa; 
izwo ndi zwavhuḓi.) Hu si na vhuḓipfi ho vhifhaho kha vhathu 
kha ḽiṅwe dzangano-vho! Ngauri, Mudzimu u na vhana kha 
sisteme ya Kaṱoḽika. U na vhana kha sisteme ya Meṱhodisi. 
U na vhana kha sisteme ya Baphuthisi. Naa ndi vhangana 
vha idzo, idzo sisteme dzoṱhe dzo fhambanaho, dzo imelwaho 
hafha madekwana a ṋamusi, vhane vha bva khadzo musi vho 
no vhona Tshedza? Kha ri vhone zwanḓa zwaṋu. [Tshivhidzo 
tshi ri, “Amene.”—Mudz.] Zwino, elelwani, hu na vhathu ngei 
nnḓa vha no nga vhoinwi. Fhedzi ndi sisteme i no vhulaha, ni 
a vhona. Ndi muya wa mulwanakristo une mafhedziseloni wa 
vha swikisa fhethu u swika vha si tsha ḓo pfa Ngoho.
387 Huno elelwani vhuṅwe vhusiku, musi ndi tshi fhira kha 
vhuporofita? Arali munna o pfa mbidzo ya mihuvho, huno a 
hana u vhofholowa, o vha a tshi dzhiiwa a iswa kha thanda 

huno murumbulo wa swaya nḓevhe yawe. Nḓevhe ndi hune na 
pfa. “Huno lutendo lu ḓa nga u pfa.” Zwenezwo arali a tshi Ḽi 
pfa, huno a hana u ṱanganedza mbofholowo yawe, zwenezwo 
u…u tea u shumela muṋe wawe wa dinomineisheni vhutshilo 
hawe hoṱhe. Amene.
388 Oo! Yawee, nṋenṋe! Naa Ha mangadzi? [Tshivhidzo tshi ri, 
“Amene.”—Mudz.]

Ndi a Mu funa, ndi…
 Kha ri tou imisa zwanḓa zwashu zwino huno ri Mu luvhe.

Ngauri O funa nṋe u thoma (Vhugala!)
Huno o renga tshidzo yanga
Murini wa Khaḽivari.

389 [Mukomana Branham u thoma u ṅuna Ndi A Mu 
Funa—Mudz.] Zwino itonu kotamisa tshifhaṱuwo tshaṋu, huno 
kha ri Mu luvhe zwino ri tshi lu ṅuna. [Mukomana Branham u 
isa phanḓa na u ṅuna Ndi A Mu Funa.]
390 Murena, ri livhuwa hani! Ndo takala nga maanḓa, Murena, 
ndo U takalela nga maanḓa na vhathu Vhau. O Murena, Wo renga 
tshidzo yashu kha Khaḽivari. Ri a i ṱanganedza ro takala, Murena.
391 Zwino ri linge, Murena, nga Muya Wau. Huno arali ha 
vha na vhuvhi vhukati hashu, Murena, u sa tenda huṅwe-vho 
ha Ipfi, vhaṅwe vhathu-vho hafha, Khotsi, vhane vha 
sa ḓo ima na pfulufhedziso iṅwe na iṅwe ya Mudzimu nga 
“amene”; ngavhe Muya Mukhethwa u tshi tsela fhasi zwino, 
Munameli wa bere tshena, musi Muya Wawe, Muya wa Kristo, 
tshifhaṱuwoni tsha mulwanakristo, huno a vhidza Vha Ene 
muṋe. Vha vhidzele nnḓa, Murena.
392 Ngavhe zwino vha tshi shanduka, vha ḓa nga u ṱavhanya 
kha Iwe huno vha ḓadzwa nga Mapfura na veine; huno vha 
shandukiswa kha iyo nguvho ya dinomineisheni ya lufu lwa 
Kaini, kha nguvho yo tshenaho sa mahaḓa ya Vhutshilo 
Vhu Sa Fheli, yo ṋewaho nga Muhwe. Huno zwenezwo vha 
ḓo ya kha Tshilalelo tsha Mutshato ḽiṅwe ḓuvha, kha Ipfi ḽo 
khwaṱhisedzwaho ḽa mvuwo. Zwi tendele, Murena. Ṱola 
dzimbilu, musi vhathu vho lindela Iwe. Nga kha Dzina ḽa Yesu!
 [Mukomana Branham u thoma u ṅuna Ndi A Mu 
Funa—Mudz.]
393 Zwino, itonu ṱola mbilu yaṋu, mukomana wanga, khaladzi 
anga, khonani yanga. Ndo vha na vhoinwi tshifhinga tshilapfu. 
Itshi tshi ṱoḓa u ita miṅwaha ya furaruraru. Naa ndo no vhuya 
nda ni vhudza tshiṅwe tshithu nga Dzina ḽa Murena nga nnḓa 
ha tshe tsha khunyelela? [Tshivhidzo tshi ri, “Hai.”—Mudz.] 
Ṱolani Kristo zwino musi ni na tshikhala tsha u ralo. Zwi nga 
ḓi ḓa nga u ṱavhanya nga maanḓa hune ni nga si zwi ite. Ni 
a vhona? A nga ḓi ṱutshela tshidzulo, tshifhinga tshiṅwe na 
tshiṅwe, tsha u rabelela Hawe; zwenezwo no vha ni tshi nga 

lila nga mbilu yaṋu yoṱhe, no vha ni tshi nga kandekanya nga 
maanḓa, no vha ni tshi nga amba nga dzindimi, no vha ni 
tshi nga gidima nṱha-na-fhasi ha fhasi, no vha ni tshi nga ita 
tshiṅwe na tshiṅwe tshe na ṱoḓa, huno na vha muraḓo wa 
tshivhidzo tshiṅwe na tshiṅwe shangoni, a hu na tshithu, a hu 
tshe na biḽitshi ya tshivhi tshaṋu—tshaṋu. Zwenezwo zwine na 
ita, naa ni ngafhi-ha?
394 Zwo luga, ndi a tenda, nga mbilu yanga yoṱhe, tshidzulo 
tshi tshee tsho vulea. Ndi tenda uri U kha ḓi vha kha 
Khuluṋoni ya Mudzimu. Fhedzi hu si kale U khou yo takuwa 
zwino, huno a ḓa phanḓa, u vhila zwe A rengulula. U khou 
ita mushumo wa Murengululi wa Lushakani, musi Ruthe o 
lindela.
395 Fhedzi hu si kale, inwi ni a ḓivha, nga murahu ha musi 
Boasi o no ita mushumo wa lushakani, zwenezwo u a ḓa 
huno a vhila thundu yawe. Huno izwo ndi zwone kokotolo 
zwe Bivhili ya amba uri O ita, “O ḓa huno a dzhia Bugu.” 
Zwenezwo u rabelela ho fhela; O bva kha Khuluṋoni; a hu tshe 
na Malofha kha Tshidzulo tsha Khathutshelo. Huno zwenezwo 
ndi mini? Tshidzulo tsha Khaṱhulo.
396 Ni songo ri zwi ambiwe, nga maṅwe ha aya maḓuvha, 
“Ndo elekanya uri U Takulelwa Ṱaḓulu hu khou tea 
u ḓa.” Huno na pfa Ipfi ḽi tshi amba, murahu, “Ho no vha 
tshifhingani tsho fhiraho.” Mudzimu a ni thuse!
 Zwino kha ri kotamise zwifhaṱuwo zwashu.
397 Mukomana Neville, iḓani, u itela u balanganya kana 
tshiṅwe na tshiṅwe tshine na tea u ita. Mudzimu a ni 
fhaṱutshedze, u swika vhusiku ha matshelo. 

